
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  

ᐊᐅᓚᑦᑎᔩᑦ 

ᐊᓪᓚᑦᑎ  

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓂᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᔫᓂ 3, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᕌᓐ ᐃᐊᓕᐊᑦ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. 

ᐱᒋᐊᓚᐅᓐᖏᓂᑦᑎᓐᓂ ᒥᔅᑕ ᓯᐅᑦᓴᖅ 

ᒪᑐᐃᖅᓯᖁᔭᕋᓗᐊᕋ ᑐᒃᓯᐊᕐᓂᒃᑯᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ. 

ᐱᒋᐊᕈᑎᒋᓚᐅᕐᓚᕗᑦ ᑲᑎᒪᔾᔪᑎᒃᓴᑎᓐᓂ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖃᑦᑕᐃᓕᔪᓕᕆᔨᒃᑯᓐᓄᑦ, ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 035 - 3(3): ᓱᕈᓯᕐᓂᑦ 

ᖁᐃᑦᑎᓗᐊᖅᑕᐅᓕᑎᑦᑎᓂᕐᒥᒃ - 

ᓵᓚᒃᓴᖅᑐᖅ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓱᕈᓯᐅᓂᖅ ᐱᕈᖅᐸᓪᓕᐊᔪᓄᑦ 

ᑕᒪᓐᓇ ᐃᓱᒫᓗᓐᓇᖅᓯᒻᒪᑦ 

ᐅᖁᒪᐃᓗᐊᕐᓂᕋᖃᑦᑕᖅᑕᖏᑦ ᑕᒫᓂ 

ᑲᓇᑕᓕᒫᑦᑎᐊᒥ ᑕᐃᒪᐃᑦᑑᓕᕐᒪᑦ. 

ᖃᐅᔨᓴᕆᐊᖃᓪᓚᕆᓕᕋᑦᑕ ᑲᓇᑕᒥᐅᑦ ᑕᒪᒃᑯᐊ 

ᖁᐃᑦᑎᓗᐊᖃᑦᑕᖅᑐᑦ ᐅᖓᑎᓗᐊᖓᓄᑦ 

ᐱᕈᖅᐸᓪᓕᓂᖏᑕ ᒥᒃᓵᓄᑦ ᓈᒻᒪᖏᓐᓂᖓᓄᑦ, 

ᐋᖅᑭᒋᐊᖃᓕᖅᖢᑕᓗ ᒐᕙᒪᒃᑯᑎᒍᑦ 

ᐸᕐᓇᒍᑎᒋᒋᐊᖃᓕᕋᑦᑎᒍᑦ ᑕᒪᓐᓇ 

ᐃᓱᒪᖅᓴᖅᓯᐅᕈᑎᒋᓗᒍ. 

 

ᒐᕙᒪᒃᑯᓕᒫᑦᑎᐊᑦ ᒐᕙᒪᑐᖃᒃᑯᑦ ᐊᒻᒪ 

ᑎᐅᕆᑐᐊᕆᓂ ᒐᕙᒪᐃᑦ ᐅᑭᐅᖅᑕᖅᑐᒦᑦᑐᑦ ᐊᒻᒪᓗ 

ᐳᕌᕕᓐᓯᓂ ᑕᐅᓇᓂ ᖃᓪᓗᓈᑦ ᓄᓇᖓᓐᓂ 

ᐱᓕᕆᖃᑎᒌᓕᕋᑦᑕ ᑕᒪᒃᑯᐊ 

ᐃᑲᔪᖅᑕᐅᔪᓐᓇᕆᐊᒃᓴᖏᓐᓂᑦ ᐅᖓᑎᓗᐊᖓᓄᑦ 

ᐅᖁᒪᐃᑦᑑᖃᑦᑕᓕᕐᒪᑕ ᓱᕈᓰᑦ. ᖃᓄᖅ 

ᐃᓅᑦᑎᐊᑉᐹᓪᓕᕋᔭᕐᒪᖔᑕ ᐅᖁᒪᐃᓗᐊᓐᖏᓪᓗᑎᑦ 

ᖁᐃᑦᑎᓗᐊᓐᖏᓪᓗᑎᑦ ᐊᒻᒪᓗ 

ᐃᓅᓯᑦᑎᐊᕆᖃᑕᐅᓗᑎᑦ ᓂᕆᑦᑎᐊᖃᑦᑕᕐᓗᑎᓪᓗ 

ᐃᖃᐃᖅᓯᑦᑎᐊᖃᑦᑕᕐᓗᑎᒡᓗ ᑕᒪᓐᓇ 

ᐸᕐᓇᒍᑎᒋᓇᓱᐊᓕᕋᑦᑎᒍᑦ. 

 

ᑕᐃᒪ ᐱᓇᓱᐊᕈᓯᐅᖅᑲᐅᔪᒥ ᑖᓐᓇ ᐱᓕᕆᕕᒋᔭᕋ 

ᑲᑎᖃᑎᖃᓚᐅᕐᒪᑕ ᒪᒃᑯᒃᑐᓂᑦ ᑕᒪᓐᓇ 

ᐅᖃᐅᓯᐅᖁᓪᓗᒍ ᖁᐃᑦᑎᓗᐊᖃᑦᑕᕐᓂᖅ. ᑕᒪᒃᑯᐊ 

ᑐᓴᖅᐸᓪᓕᐊᔭᕗᑦ ᑲᑎᑕᐅᕙᓪᓕᐊᒻᒪᑕ 

ᐅᖃᖃᑎᒌᓐᓂᐊᖅᖢᑎᒡᓗ ᐊᒻᒪᓗ ᐅᕙᒍᑦ 

ᒥᓂᔅᑐᑎᒍᑦ ᑲᓇᑕᓕᒫᒥ ᑲᑎᒪᔾᔪᑎᒋᓛᖅᖢᑎᒍ 

ᑕᒪᓐᓇ ᓇᓗᓇᐃᖅᑕᐅᓯᒪᓕᕐᒪᑦ ᓱᕈᓰᑦ 

ᐅᖁᒪᐃᓗᐊᖃᑦᑕᓕᕐᓂᖏᑦ ᐊᒻᒪ 

ᖁᐃᑦᑎᓗᐊᖃᑦᑕᓕᖅᖢᑎᒃ. 

 

ᑕᕝᕙᓂ ᒥᓂᔅᑑᑎᓪᓗᖓ ᖃᓂᒪᑦᑕᐃᓕᓂᕐᒧᑦ 

ᐅᖃᕈᒪᕗᖓ ᑕᒪᓐᓇ ᐱᒻᒪᕆᐊᓘᒻᒪᑦ 

ᐃᓱᒫᓗᓐᓇᒐᓚᒃᑐᓂᓗ ᓄᓇᕗᑦᒥ. 

ᓯᕗᓪᓕᖅᐹᖑᖃᑕᐅᒋᐊᖃᕋᑦᑕ ᖃᓄᖅ 

ᖁᐃᑦᑎᓗᐊᖃᑦᑕᕐᓂᖏᑦ ᓱᕈᓯᑯᓗᐃᑦ 

ᐋᖅᑭᒋᐊᕈᓐᓇᕐᒪᖔᑦᑎᒍᑦ 

ᐃᓕᓐᓂᐊᕆᐊᓐᖏᓐᓂᖏᓐᓂᓘᓐᓃᑦ.  

 

ᑕᒪᒃᑯᐊ ᒪᓕᒐᔭᕈᑦᑎᒍᑦ ᖃᓄᖅ ᐊᒥᓲᑎᒋᒻᒪᖔᑕ 

ᐅᖁᒪᐃᓗᐊᖃᑦᑕᓕᖅᑐᑦ ᖃᐅᔨᒪᔪᒍᑦ ᐆᒥᖓ: ᓱᓕ 

ᐱᕙᓪᓕᐊᑐᐃᓐᓇᖅᑐᖅ ᑖᓐᓇ. 

ᐅᖁᒪᐃᓗᐊᖃᑦᑕᓕᖅᑐᑦ ᓱᕈᓯᑯᓗᐃᑦ ᐊᒻᒪᓗ 

ᒪᒃᑯᒃᑐᓛᑦ ᐊᒻᒪᓗ 

ᑕᐃᒪᐃᖏᓐᓇᑐᐃᓐᓇᕆᐊᖃᓕᖅᖢᑎᒃ 

ᐃᓅᓯᓕᒫᒥᓂ. ᐅᑭᐅᖑᔪᑦ ᑖᒃᑯᐊ ᖃᐃᔪᑦ ᑕᒪᓐᓇ 

ᐊᑦᑕᓇᕐᓂᖓ ᓇᓗᓇᓐᖏᑦᑐᖅ ᓇᓕᐊᓐᓄᑐᐃᓐᓇᖅ 

ᑐᕌᕈᓐᓇᕐᒪᑦ ᐋᓐᓂᐊᒃᑲᓐᓂᕐᓂᐅᑉ ᓯᓚᑖᓄᑦ 

ᑕᖅᑲᐅᖓ ᐊᒻᒪᓗ ᐅᕙᒍᑦ ᖃᐅᔨᒪᔪᒍᑦ 

ᑕᐃᒪᐃᖏᓐᓇᕈᑦᑕ ᑕᒪᒃᑯᐊ ᐃᑲᔫᑎᒋᖃᑦᑕᖅᑕᕗᑦ 

ᖃᓂᒪᑦᑕᐃᓕᓂᕐᒧᑦ ᐊᒥᒐᕐᓂᐊᓕᖅᑐᑦ. 

 

ᐅᖃᖅᑎᑦᑎᔩ, ᑖᓐᓇ ᑲᓇᑕᓕᒫᒧᑦ 

ᐸᕐᓇᐅᑎᒋᓂᐊᖅᑕᕗᑦ ᑲᓇᑕᒥ ᒥᓂᔅᑕᑎᒍᑦ ᑕᒪᓐᓇ 

ᓱᕈᓯᕐᓄᑦ ᐅᖁᒪᐃᓗᐊᖃᑦᑕᖅᑐᓄᑦ 

ᖁᕕᐊᒋᓪᓚᕆᑦᑕᕗᑦ ᐃᑲᔪᖅᑐᖅᑕᐅᕙᓪᓕᐊᓂᖓ 

ᐃᓕᑕᕆᔭᐅᒪᓂᖓᓗ ᐊᒻᒪᓗ ᑖᒃᑯᐊ 

ᐋᖅᑭᒋᐊᕐᓂᐊᕋᑦᑎᒍ ᒐᕙᒪᒃᑯᓐᓂ 

ᐃᑲᔫᑕᐅᕙᑦᑐᓐᓄᑦ ᐸᕐᓇᐅᑎᒋᔭᐅᔪᑦ 

ᓈᒻᒪᓈᖅᓯᒪᒐᓗᐊᕐᒪᖔᑕ ᑕᒪᓐᓇ ᓄᓇᑦᑎᓐᓂ 

ᐱᓪᓗᒍ.  

ᐅᑯᐊᖑᒐᔭᖅᑐᑦ ᑕᕝᕙ ᐃᓚᖏ: 

ᐅᑉᓛᕈᒥᓇᖅᑎᑕᐅᑦᑎᐊᖃᑦᑕᕐᓗᒋᑦ ᓂᕿᑦᑎᐊᕙᓐᓂᑦ 

ᓱᕈᓯᑯᓗᐃᑦ, ᐃᑲᔫᑎᒋᔫᓪᓗᐊᖅᑕᕗᑦ ᒐᕙᒪᒃᑯᑎᒍᑦ 

ᐊᒻᒪ ᓱᕈᓰᑦ ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᑦ 

ᐋᓐᓂᐊᕐᕕᓐᓄᑦ ᑕᒪᒃᑯᓄᖓ ᐋᓐᓂᐊᖅᑕᐃᓕᓂᕐᒧᑦ 

ᐊᒻᒪᓗ ᐃᑲᔫᑕᐅᓇᔭᖅᑐᑦ ᖃᓄᖅ 

ᑲᒪᒋᔭᐅᑦᑎᐊᕆᐊᖃᕐᒪᖔᑕ ᑖᒃᑯᐊ 

ᐸᕐᓇᖅᓯᒪᔾᔪᑎᖃᑦᑎᐊᓕᕐᓗᑕ. ᐊᒻᒪᓗ, ᑕᒪᒃᑯᐊ 

ᖃᓂᒪᓂᐅᒐᔭᖅᑐᑦ ᐃᓚᖏᑦ Public Health 

ᑕᐃᒃᑯᐊ ᑲᔪᓯᒋᐊᓚᐅᖅᓯᒪᔭᕗᑦ 2008-ᖑᑎᓪᓗᒍ, 

ᑖᒃᑯᐊ ᒪᓕᑦᑎᐊᕋᔭᕈᑦᑎᒍ ᐊᒻᒪ ᑕᒫᓂ ᓄᓇᕗᒻᒥ 

ᐱᐅᓂᖅᐹᖑᓇᔭᖅᑐᑦ ᓂᕿᑦ ᐅᖃᐅᑕᐅᓲᖑᒻᒪᑕ 

ᑲᓇᑕᒥ, ᑕᐃᒪᐃᑦᑐᖃᕆᓪᓗᑕ ᓂᕿᑦᑎᐊᕙᐃᑦ 

ᒥᔅᓵᓄᑦ. ᑕᒪᒃᑯᐊ ᐊᑐᑦᑎᐊᕈᑦᑎᒍ 

ᐱᕚᓪᓕᕈᓐᓇᕋᔭᖅᑰᖅᑐᒍᑦ. 

 

ᐅᑉᓗᒥ ᑕᒪᒃᑯᐊ ᑲᔪᓯᑎᓐᓇᔭᕈᑦᑎᒍ ᖃᐅᔨᒪᔪᒍᑦ 

ᒪᒃᑯᑦᑐᕗᑦ ᐃᒻᒪᖃ ᐃᓅᓯᖃᑦᑎᐊᓂᖅᓴᐅᒍᓐᓇᖅᑐᑦ 

ᐅᖁᒪᐃᓗᐊᓐᖏᓪᓗᑎᑦ ᐊᒻᒪᓗ 

ᐱᓪᓗᕆᓐᓂᖅᓴᐅᔪᓐᓇᖅᑐᑦ ᓄᓇᕗᒻᒥᐅ 

ᐃᓄᖁᑎᑯᓗᖏᑦ ᓯᕗᓂᑦᑎᓐᓂ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ, ᐊᐅᓚᑦᑎᔨᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕ.  

 

ᐊᖓᔪᖅᑳᑉ ᐅᖃᐅᓯᖓ 036 - 3(3): ᑲᓇᑕᓕᒫᒥ 

ᑳᒃᑐᓂᑦ ᐅᔾᔨᕈᓱᓐᓂᕐᒧᑦ ᐅᓪᓗᖓ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᑦ) ᓯᕗᓪᓕᖅᐹᒥ, ᒫᓐᓇᐅᔪᖅ 

ᑐᓐᖓᓱᑦᑎᑦᑐᒪᕙᒋᑦ ᑕᕝᕗᖓ 

ᐅᖃᖅᑎᑦᑎᔨᐅᓂᐊᓕᖅᑎᓪᓗᑎᑦ 

ᑭᖑᓂᖃᓈᕐᓂᐊᕋᓗᐊᖅᑐᒍᑦ ᐃᓕᓐᓂᑦ 

ᒥᓂᔅᑕᐅᔪᓂᑦ. ᑕᕝᕙᓂ ᐱᓕᕆᑦᑎᐊᓐᖑᓱᒃᑲᕕᑦ.  

 

(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥ, ᐅᖃᕈᒪᔪᖓ 

ᑖᓐᓇ ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑯ, 

ᐅᖃᖅᑎᑦᑎᔩ, ᑖᒃᑯᓇᓐᖓᑦ 

ᐃᓄᑦᑎᑑᓕᖅᑎᑎᑦᑎᐊᕚᓗᑦᑎᓐᓂ 

ᐃᓄᑦᑎᑑᓕᖅᑎᑕᐅᑦᑎᐊᓂᐊᕐᒥᒻᒪᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑲᓇᑕᒥ ᑕᒫᓂ 

ᑳᑉᐸᑦᑐᓂᑦ ᐅᔾᔪᓱᖅᐹᓕᕐᓂᕐᒧᑦ 

ᐱᓇᓱᐊᕈᓯᐅᓚᐅᕐᖓᑦ. ᐃᖅᑲᐃᑎᑦᑎᔾᔪᑎᕗᑦ 

ᓄᓇᕗᒻᒥ ᐊᒥᓲᓗᐊᖅᑐᑦ ᑳᑦᑐᑎᑦ 

ᓯᓂᒐᓱᐊᓕᖅᐸᒻᒪᑕ.  

 

ᐊᕐᕌᒍ ᖁᓕᐅᓕᖅᑐᑦ ᓄᓇᕗᑦ ᓄᐊᑦᑎᕕᒃ ᐃᒫᒃ 

ᐃᑲᔪᕋᓱᑉᐸᒻᒪ ᑳᑉᐸᑦᑐᓂᑦ. ᑕᐃᒪᓕ ᖁᔭᓐᓇᒦᕈᒪᔭᒃᑲ 

ᑖᒃᑯᐊ ᐃᑲᔪᖅᐸᑦᑐᑦ ᐊᑭᓕᖅᑕᐅᓇᑎᑦ ᑕᒫᓂ 

ᓄᓇᕗᒻᒥ. ᐱᔨᑦᑎᕐᓂᕆᕙᑦᑕᓯ ᐊᔅᓱᐋᓗᒃ 

ᐃᑲᔪᖅᐸᒻᒪᑕ. ᑭᓯᐊᓂ ᒐᕙᒪᒋᔭᕗᑦ ᑖᒃᑯᐊ 

ᒐᕙᒪᒃᑰᓪᓗᑕ ᑭᓐᖒᒪᔭᐅᔪᑦ ᓄᓇᕗᒻᒥᐅᓄᑦ 

ᐱᓇᓱᒃᑲᑦᑎᒍ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᓪᓗ 

ᑭᓯᐊᓂ ᖃᐅᔨᒪᔪᒍᑦ ᑖᓐᓇ ᐊᔪᖅᓴᕐᓂᐅᕙᑦᑐᖅ 

ᐃᕐᖐᓐᓇᖅ ᐋᖅᑭᑦᑕᐅᔪᓐᓇᖏᒻᒪᑦ 

ᒐᕙᒪᒃᑯᑐᐃᓐᓇᒥᓪᓘᓐᓃᑦ ᑎᒥᒧᓪᓘᓐᓃᑦ ᐊᑕᐅᓯᕐᒧᑦ.  

 

ᐅᖃᖅᑎᑦᑎᔩ, ᑕᕝᕙ ᑕᐃᒫᒃ ᐱᔾᔪᑎᒋᓪᓗᒍ ᓄᓇᕗᑦ 

ᑐᓐᖓᕕᒃᑯᑦ ᐃᓚᒋᔭᕗᑦ, ᕼᐊᒻᒪᓚᒃᑯᓪᓗ 

ᑮᓇᐅᔭᓕᐅᕋᓱᑦᑎᐅᖏᑦᑐᑦ ᐊᒻᒪ ᐱᓕᕆᔨᒋᔭᕗᑦ. 

ᑲᑐᔾᔨᓗᑕ ᐃᑲᔪᖅᑐᐃᖃᑦᑕᕋᑦᑕ ᐅᖃᖃᑎᒌᑉᐸᑦᑐᑕ 

ᑳᓗᐊᖅᑕᐃᓕᒪᓂᕐᒧᑦ ᑕᐃᒃᑯᐊ ᐃᓐᓇᕆᔭᐅᔪᓪᓗ, 

ᐅᕕᒃᑲᐅᔪᑦ, ᐊᒻᒪ ᒫᓐᓇᐅᔪᖅ ᑲᑎᒪᓂᐅᖃᑦᑕᓕᖅᑐᑦ 

ᐊᕕᑦᑐᖅᓯᒪᔪᓂᑦ ᑕᒪᔅᓱᒧᖓ ᖃᓄᖅᑑᕋᓱᑦᑐᑎᑦ. 

ᑖᓐᓇ ᓂᕿᔅᓴᖃᑦᑎᐊᕋᓗᐊᕐᒪᖔᑕ 

ᐅᖃᐅᓯᐅᖃᑦᑕᕐᖓᑦ.  

 

ᐅᖃᖅᑎᑦᑎᔩ, ᑖᒃᑯᐊ ᒐᕙᒪᒋᔭᕗᑦ ᐃᓚᒋᕙᑦᑕᕗᓪᓗ 

ᐋᖅᑭᔅᓯᔪᒫᕋᑦᑕ ᑲᑐᔾᔨᓗᑕ. 

ᑲᒪᒋᔭᔅᓴᖃᖅᑐᒡᒍᑕᐅᓗᑕ ᑕᒪᓐᓇ 

ᒥᑭᓪᓕᒋᐊᕋᓱᓪᓗᒍ. ᑖᒃᑯᐊ ᓇᓗᓇᐃᖅᓯᒪᒐᔭᖅᑐᑦ 

ᖃᓄᐃᓕᐅᕆᐊᖃᕐᓂᕗᑦ ᑲᑎᒪᓂᖃᖅᑎᓪᓗᑕ 

ᑲᑎᒪᔪᒫᓂᐊᖅᑐᑦ ᐃᖃᓗᓐᓂ ᓅᕝᕖᕝᕙ 28-ᒥᑦ 30-

ᒧᑦ, 2011. ᒥᓂᔅᑕ ᑕᑉᑑᓇ 

ᐅᖃᐅᓯᕆᒃᑲᓐᓂᓛᖅᑕᕋᓗᐊᖓ 

ᐱᓇᓱᐊᕈᓯᐅᓛᖅᑐᒥ. ᑖᓐᓇ 

ᖄᖏᑐᐃᓐᓇᖅᑕᐅᖁᖅᑲᐅᖏᓐᓇᒃᑯ 

ᐃᓕᓴᕆᔭᐅᓐᖏᓗᓂ ᑲᓇᑕᒥ ᑳᑉᐸᑦᑐᓂᑦ 

ᐅᔾᔨᓱᒃᑲᓂᕐᓂᒃ.  

 

ᐅᖃᖅᑎᑦᑎᔩ, ᑕᐃᒪᓕ ᖃᓄᕐᓕ ᐱᔮᕆᓪᓗᑕᖃᐃ 

ᓂᕆᓐᖐᓇᕐᓗᑕ ᓯᓂᒐᓱᒃᑯᑦᑕ ᖃᐅᔨᓂᐊᕋᑦᑕ 

ᑕᒪᓐᓇ. ᑳᑦᑐᖃᕆᐊᖃᓐᖏᒃᑲᓗᐊᕐᖓ ᑭᓇᓕᒫᒥᒃ. 

ᓄᓇᕗᒥᓕᒫᑦᑎᐊᑦ ᐱᓕᕆᖃᑎᒌᖁᕙᒃᑲ 

ᐋᖅᑭᓯᔪᓐᓇᕐᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᑉ ᐅᖃᐅᓯᖓ 037 - 3(3): 

ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖅ 2011-ᒥ 

(ᓯᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᔫᓐ 5-ᒥ, 2011-ᒧᑦ 

ᑲᓇᑕᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᐅᕐᒪᑦ 

ᖃᐅᔨᕚᓪᓕᑎᑦᑎᒐᓱᑦᑐᑦ ᑕᒫᓂ ᐊᕙᑎᑦᑎᓐᓂ. 

ᒫᓐᓇᐅᔪᕐᓕ ᑕᐃᒪ ᐃᓕᔅᓯᓐᓂᒃ ᐅᖃᐅᔾᔨᔪᒪᕗᖓ 

ᖃᓄᐃᓕᐅᕋᓱᓐᓂᐊᑕᑦᑎᓐᓂ ᑕᒫᓂ ᐱᓇᓱᐊᕈᓯᕐᒥ.  

 

ᑕᒫᓂ ᐊᕐᕌᒍᒥ ᑭᖑᓪᓕᐅᓕᖅᑐᖅ ᐊᕐᕌᒍᒥ 

ᐊᕙᑎᓕᕆᓂᕐᒧᑦ ᓄᓇᕗᒻᒥᐅᓕᒫᑦ ᖃᓄᖅ 

ᐊᕙᑎᓕᕆᓂᐅᔪᖅ ᐸᖅᑭᓂᖅ ᐊᕙᑎᒥ ᖃᓄᖅ 

ᑐᑭᖃᕐᒪᖔᖅ.  

 

ᑕᐃᒪ ᐱᔾᔪᓯᐊᓛᖅᑐᑦ ᓴᖅᑭᑕᐅᓗᑎᓪᓗ 

ᐱᐅᓛᕆᔭᐅᔪᑦ. ᐃᒪᐃᓕᒐᓱᑦᑐᒍᑦ 

ᑐᓱᓕᖅᑎᑦᑎᓇᓱᑦᑐᑕ ᐅᐱᒍᓱᒍᓐᓇᖁᓪᓗᑕ 

ᓄᓇᒋᔭᑦᑎᓐᓂ ᐊᒻᒪᓗ ᑕᒪᒃᑯᐊ ᐱᑐᖃᕆᔭᐅᔪᑦ 

ᓄᓇᖃᑦᑎᐊᕈᓐᓇᕐᓂᐊᕋᑦᑕ ᐊᒻᒪᓗᑦᑕᐅᖅ 

ᑕᒪᔅᓱᒧᖓ ᐱᓇᓱᐊᕈᓯᖓᓂ 

ᐱᓕᕆᖃᑎᖃᐃᓐᓇᖅᑐᒍᑦ ᓄᓇᕗᓕᒫᒥ 

ᐃᒋᑦᑎᑐᐃᓐᓇᖃᑦᑕᖏᓐᓂᕐᒧᑦ ᓴᓂᓐᓂᑦ.  

 

ᑕᐃᒪᓗ ᑲᑐᔾᔨᖃᑎᖃᓕᕐᒥᔪᒍᑦ ᑎᒥᐅᔪᑦ 

ᐊᓯᖏᓐᓂᓪᓗ ᒐᕙᒪᐅᔪᑦ ᐱᓕᕆᕕᖏᓐᓂ 

ᓴᓗᒻᒪᖅᓴᐃᓂᐊᕐᓗᑕ ᓄᓇᕗᒻᒥ.  

 

ᐅᖃᖅᑎᑦᑎᔩ, ᐅᑉᐱᕈᓱᒃᑲᒪ ᐃᓕᑉᐹᓕᕐᓂᖅ 

ᖃᐅᔨᒪᓂᕐᓗ ᓄᓇᕗᒻᒥ 

ᐊᖏᖅᓯᒪᔾᔪᑕᐅᑦᑎᐊᕈᓐᓇᓂᐊᕐᖓᑦ ᐸᖅᑭᓂᕐᒧᑦ 

ᓄᓇᒋᔭᑦᑎᓐᓂ. ᐃᓕᓐᓂᐊᑎᑦᑎᕙᓪᓕᐊᓗᑕᓗ 

ᐱᓕᕆᕕᒋᔭᒃᑲ  

ᐊᔅᓱᕈᑦᑎᐊᕋᓱᑉᐳᑦ ᑕᒪᓐᓇ ᒪᑭᒪᑦᑎᐊᕈᓐᓇᖁᓪᓗᒍ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᔨᒃᑯᓐᓄᑦ, 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᑉ ᐅᖃᐅᓯᖓ 038 - 3(3): ᑐᓴᒐᒃᓴᖅ 

ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐊᑐᖅᑐᐊᖅᑎᑦᑎᔨᒃᑯᓐᓂᒃ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᑰᖅᐸᔅᓯ ᐊᒻᒪᓗ ᑕᐃᒃᑯᐊ 

ᑭᒡᒐᑐᖅᑕᒃᑲ ᖁᕐᓗᖅᑑᒥ ᓄᓇᕗᒻᒥᐅᓪᓗ.  

 

ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᑐᓴᖅᑎᑦᑎᔪᒪᓪᓗᖓ 

ᓄᓇᕗᒻᒥ ᐱᓕᕆᓂᕐᒧᑦ ᐱᓕᕆᕕᖃᖅᑐᓄᑦ 

ᑮᓇᐅᔭᑎᒍᑦ ᐃᑲᔪᖅᑕᐅᕙᑦᑐᓂᑦ 2009-2010 

ᑕᐃᒪᐃᓐᓂᐊᕐᓂᕋᔪᒐᒪ ᐊᒃᑐᕝᕙᒥ.  

 

ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑖᒃᑯᐊ ᑯᐊᐳᕇᓴᒃᑯᑦ 

ᓴᖅᑭᓕᕐᖓᑕ ᑖᒃᑯᓇᓐᖓᑦ 

ᓂᓪᓕᖅᕕᒋᔪᓐᓇᓚᐅᓐᖏᑕᖏᑦ 

ᑕᒻᒪᖅᓯᒪᔪᖅᓯᐅᑎᐅᑉ ᐊᐃᐳᕈᖑᑎᓪᓗᒍ ᑖᓐᓇ ᒥᔅ 

ᕋᐃᓱ ᕿᒥᕐᕈᓂᖃᓚᐅᕐᒪᑦ ᑖᒃᑯᓇᓐᖓᑦ 2009-

2010 ᑮᓇᐅᔭᓂᑦ ᖃᓄᐃᓕᖓᔾᔪᑎᖏᓐᓂ 

ᑕᐃᒃᑯᓄᖓ ᒪᓕᒋᐊᖃᖅᑕᖏᓐᓂ ᒪᓕᓚᐅᓐᖏᒻᒪᑦ 

ᑭᖑᕙᕋᓗᐊᖅᑐᑎᓪᓗ. ᑖᓐᓇᓕ 

ᑕᒻᒪᖅᓯᒪᔪᖅᓯᐅᑕᐅᓗᓂ ᐊᓪᓛᒃ 

ᐅᖃᒻᒪᕆᓚᐅᖅᓯᒪᒻᒪᑦ ᑕᐃᓐᓇ ᑕᐃᒪᓐᖓᓂᒡᒎᖅ 

ᒫᓃᓚᐅᖅᓯᒪᒐᒥ ᐊᒻᒪ ᐅᖃᖅᑐᓂ 

ᐱᐅᓯᕚᓪᓕᖅᓯᒪᓂᕋᒻᒪᕆᓕᖅᑐᒍ ᑕᒪᒃᑯᐊ 

ᐃᓱᒫᓘᒍᑕᐅᓚᐅᖅᑐᑦ ᓈᒻᒪᓴᓐᖏᒍᑕᐅᓚᐅᖅᑐᓪᓗ 

2007-ᒥ ᐅᖃᓚᐅᖅᑕᖏᓐᓂ ᒪᓕᒐᓕᐅᖅᕕᒻᒧᑦ 

ᐅᓂᒃᑳᑎᓪᓗᒍ.  

ᑖᓐᓇ ᐱᕚᓪᓕᓂᒻᒪᕆᐅᒻᒪᑦ ᑖᒃᑯᐊ ᓄᓇᕗᒻᒥ 

ᐱᓕᕆᕕᐅᔪᓂᑦ ᑮᓇᐅᔭᑎᒍᑦ ᐃᑲᔪᖅᑎᐅᔪᓂᑦ 

ᐊᖏᔪᖅᑳᖏᑦ ᐃᖅᑲᓇᐃᔭᖅᑏᓪᓗ 

ᐃᓕᓴᕆᔭᐅᔭᕆᐊᖃᖅᑐᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᑲᑎᒪᔨᐅᔪᑦ. ᓇᓗᓇᐃᖅᓯᕗᖅ 

ᑕᒪᓐᓇ ᐊᖏᖅᓯᒪᑦᑎᐊᕈᑦᑕ ᐱᐅᓯᕚᓪᓕᕈᓐᓇᕐᖓᑕ 

ᓯᕗᓪᓕᐅᔾᔭᐅᖁᔭᑦᑎᓐᓂ ᑕᐃᒃᑯᓄᖓ 

ᐊᑐᐃᓐᓇᕆᔭᑦᑎᓐᓄ.  

 

ᐅᖃᖅᑎᑦᑎᔩ, ᓄᓇᕗᒻᒥ ᐱᓕᕆᕕᐅᔪᓄᑦ 

ᑮᓇᐅᔭᑎᒍᑦ ᐃᑲᔪᖅᑎᐅᔪᑦ 

ᐱᓕᕆᑦᑎᐊᕈᓐᓇᕐᓂᐊᓕᖅᐳᑦ ᐊᑐᑦᑎᐊᕐᓗᑎᑦ 

ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᓴᖅᑮᓗᑎᑦ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᓯᓚᑦᑐᓴᕐᕕᒻᒧᑦ, ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᑉ ᐅᖃᐅᓯᖓ 039 - 3(3): ᖁᔭᓐᓇᒦᒃ 

ᑲᓇᑕᒥ ᑭᒍᓯᕆᔨᐅᓂᕐᒧᑦ ᐃᓕᓐᓂᐊᕐᕕᒻᒧᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᓇᑕᒥ 

ᑭᒍᑎᓕᕆᓂᕐᒧᑦ ᐃᓕᓐᓂᐊᕐᕕᐅᔪᑦ ᐊᓪᓚᓄᑦ 

ᓯᓚᑦᑐᓴᕐᕕᒻᒥ ᑭᒍᓯᓕᕆᖃᑦᑕᕐᖓᑕ 

ᓴᓗᒻᒪᓴᐃᓪᓗᑎᑦ ᐃᓚᓯᕙᑦᑐᑎᑦ ᑭᒍᑕᐃᖅᓯᓪᓗᑎᑦ. 

ᑖᒃᑯᐊ ᐃᓕᓐᓂᐊᑎᑦᑎᕙᑦᑐᑦ 

ᑭᒍᑎᕐᓗᑦᑕᐃᓕᒪᑎᑦᑎᒍᓐᓇᓂᕐᒧᑦ. 

ᖃᐅᔨᒪᓕᖅᐸᑦᑐᑦ ᓄᓇᖃᖅᑳᖅᓯᒪᔪᑦ 

ᐃᓕᖅᑯᓯᖏᓐᓂ ᐊᒻᒪᓗ ᐊᐃᑉᐸᖓᓂ 

ᐱᓕᕆᔪᓐᓇᖃᑦᑕᖅᑐᑦ ᐊᓪᓚᐃ ᓄᓇᖏᓐᓂ 

ᐃᓄᐃᓪᓗ ᓄᓇᖏᓐᓂ ᐱᓇᓱᐊᕈᓯᕐᓂᑦ 8-ᖑᔪᓂᑦ.  

 

ᑕᒫᓂ ᐅᐱᕐᖔᖅ ᐱᒋᐊᓕᖅᑎᓪᓗᒍ, ᐅᖃᖅᑎᑦᑎᔩ, 

ᑕᐃᒃᑯᐊ ᐊᐅᓚᓂᖃᓚᐅᕐᖓᑕ ᓄᓇᕗᒻᒥ 

ᖃᐅᔨᓴᖅᕕᐅᔪᒥ ᑕᐃᒃᑲᓂ ᐃᖃᓗᒃᑑᑎᐊᒥ ᑖᒃᑯᐊ 

ᐃᓕᓐᓂᐊᖅᑎᓕᒫᑦ $95,000-ᕌᕋᔭᖅᑐᓂᒃ 

ᐃᑲᔪᕐᓂᖃᓚᐅᖅᑐᑦ 200-ᖑᓗᐊᖅᑐᓄᑦ 

ᐃᖃᓗᑦᑑᑦᑎᐊᕐᒥᐅᓄᑦ ᑖᒃᑯᐊ 

ᐃᓕᑉᐹᓕᒻᒪᕆᓚᐅᖅᑐᑦ ᐊᒻᒪᓗ 

ᐱᕚᓪᓕᕈᑎᒋᓂᐊᖅᑕᖓ ᐃᖅᑲᓇᐃᔮᖃᓕᖅᑎᓪᓗᒋᑦ 

ᖁᖓᑦᑎᕈᓐᓇᓂᖅᓴᐅᓛᕐᖓᑕ.  

 

ᐅᖃᖅᑎᑦᑎᔩ ᖁᔭᓐᓇᒦᕈᒪᑦᑎᐊᖅᑕᒃᑲ ᑲᓇᑕᒥ 

ᑭᒍᑎᓕᕆᔨᐅᓂᕐᒧᑦ ᐃᓕᓐᓂᐊᕐᕕᐅᔪᑦ 

ᐃᑲᔪᖅᑎᐊᓚᐅᕐᒪᑕ ᑕᐃᒃᑯᓄᖓ 

ᐃᖃᓗᑦᑑᑦᑎᐊᕐᒥᐅᓄᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᔅᓴᐃᑦ ᒥᓂᔅᑕᐃᑦ ᐅᖃᐅᓯᖏᑦ. ᑲᔪᓯᓗᑕ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 3(3): 

ᐱᓕᒻᒪᖅᓴᕐᓂᐅᒍᓐᓇᖅᑐᑦ ᓄᓇᕗᒻᒥ 

ᑭᓪᓕᓯᓂᐊᕐᓂᕐᒧᑦ ᐅᒥᐊᕐᔪᐊᖓᓂ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᑉᐳᖓ ᐃᓕᓴᖅᓯᔪᒪᓪᓗᖓ ᑕᐸᐅ ᖃᔮᑦᑎᐊᖅ 

ᐱᓕᕆᖃᑦᑕᕐᖓᑦ ᓄᓇᕗᒻᒥ ᓄᑖᖑᔪᒥᑦ ᐃᓛᒃ 

ᐅᒥᐊᓕᐅᕐᓂᕐᒧᑦ ᓅᐸᓪᓛᒥ ᑖᓐᓇ  

 

ᐅᖃᖅᑎᑦᑎᔩ ᑕᐸᐅ ᖃᑦᓯᔭ ᐃᓄᑦᑕᑑᒻᒪᑦ ᑕᐃᒪ 

ᖃᐅᔨᓴᖃᑕᐅᓪᓗᓂ  



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

760 

ᐃᓕᓐᓂᐊᖃᑕᐅᓪᓗᓂ. ᐅᖃᖅᑏᑦ, ᐊᒻᒪᓗ 

ᐱᓕᕆᖃᑦᑕᕐᖓᑦ ᐅᓇᑕᖅᑐᔅᓴᐅᔪᓂᑦ ᐊᒻᒪᓗ 

ᑭᖑᑉᐸᒐᓱᓐᓂᕐᒥᑦ.  

 

ᐅᖃᖅᑏ, ᑕᐸᐅᖅ ᕿᐊᑦᓱᖅ ᑖᓐᓇ 

ᐱᓕᕆᖃᑕᐅᓂᐊᖅᑐᖅ ᐃᖏᕐᕋᒋᐊᓯᑉᐸᑦ ᐃᖃᓗᓐᓄ 

ᑎᑭᒍᒫᖅᑐᖅ ᓄᓇᕗᑦ ᐅᓪᓗᖓᓂ.  

 

ᐅᖃᖅᑏ, ᑖᓐᓇ ᑕᐸᐅᖅ ᐆᑦᑑᑎᑦᑎᐊᕚᓘᒻᒪᑦ 

ᓄᓇᕗᒻᒥᐅᓄᑦ ᑕᒪᒃᑯᓄᖓ ᐱᓕᕆᔪᒪᔪᓄᑦ 

ᐊᔅᓱᕈᑦᑎᐊᕐᓗᓂ ᐱᔭᔅᓴᐅᒻᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᓕᑎᒍᑦ) ᖁᔭᓐᓇᒦᒃ ᒥᔅᑕ ᓯᐊᓪ. 

ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ ᒥᔅᑕ ᐊᐅᐸᓗᑦᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 3(3): 

ᐃᑲᔪᖅᑐᐃᓂᖅ ᐃᓅᖃᑎᒌᑎᒍᑎ 

ᐱᑦᑎᐊᓂᕐᒧᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᓂᑯᕕᒍᒪᕗᖓ ᑲᓇᑕᒥᐅᑕᐅᓪᓗᖓ 

ᐅᐱᒍᓱᑦᑐᖓ ᓄᓇᕗᒻᒥᐅᖑᓪᓗᖓ ᖃᐅᔨᒪᒐᒪᓗ 

ᒥᔅᑕ ᓯᐅᑦᓴᒃ ᐊᒥᓲᒻᒪᑕ ᑲᓇᑕᒥᐅ ᐸᔅᑕᒻᒥᐅᑕᐅᔪᑦ 

go Canucks. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᑲᓇᑕᒥᐅᑕᐅᓂᕋᓂ ᐅᐱᒍᓱᑦᑎᓪᓗᖓ ᑕᒪᒃᑯᐊ 

ᐱᔪᓐᓇᕐᓂᕗᑦ ᐊᑐᖃᑦᑕᕋᑦᑎᒍ ᐅᖃᖃᑦᑕᖅᓯᒪᒐᒪ 

ᐊᑕᐅᓯᐊᕐᓇᖓ.  

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᑲᔪᖅᑐᐃᒍᒪᓪᓗᖓ  

ᐃᓅᖃᑎᖏᓐᓄᑦ ᑲᓇᑕᒥᐅᑕᓕᒻᒥ ᐃᓄᓐᓄᑦ 

ᖃᓪᓗᓈᓅᒐᓗᐊᑦ ᓄᓇᖃᖅᑳᖅᓯᒪᔪᑦ 

ᓄᓇᖃᖅᑳᖅᓯᒪᓐᖏᑦᑐᑦ ᑲᓇᑕᒥᐅᓕᒫᖑᓪᓗᑎᑦ 

ᐊᔾᔨᒌᓪᓗᑎᑦ. 

 

ᐅᖃᖅᑏ, ᐊᑦᓱᐊᓗᒃ ᖁᕕᐊᓱᓚᐅᕋᒪ ᒥᔅ ᒥᐅᓕ 

ᓴᐃᒪᓐ ᐊᖏᔪᖅᑳᖑᔪᖅ ᐃᓄᐃᑦ ᑕᐱᕇᑦ ᑲᓇᑕᒥ 

ᐅᖃᐅᓯᖃᖅᑎᓪᓗᒍ ᐊᒻᒪᓗ ᐊᑦᓱᐊᓗᒃ 

ᑐᓴᕐᓇᕐᖓᓂᓛᒃ ᑲᓇᑕᒥ ᓯᕗᓕᖅᑎᐅᔪᒥᑦ 

ᑕᒪᔅᓱᒧᖓ ᑕᕝᕙᓂᑦᑕᐅ 

ᐅᖃᐅᓯᕆᓇᓱᖃᑦᑕᖅᓯᒪᔭᕋ. 

 

ᐅᖃᖅᑏ, ᑕᒪᒃᑯᐊ ᐃᓄᐃᑦ ᐃᒫᒃ ᐱᔪᓐᓇᐅᑎᒥᓂᑦ 

ᐊᑐᓪᓚᕆᑉᐸᒻᒪᑕ ᐊᓯᖏᓪᓕ ᑲᓇᑕᒥᐅᑎᑕᐅᔪᑦ 

ᐊᑐᕈᓐᓇᑎᓪᓗᒍᑦ. ᐅᖃᖅᑎᑦᑎᔩ, ᑕᒪᓐᓇ 

ᐃᓅᓇᓱᐊᕐᓂᖅ ᐱᔨᑦᑎᖅᑕᐅᓂᖅ ᐊᒻᒪᓗ ᑕᒪᒃᑯᐊ 

ᐱᔭᐅᔭᕆᐊᖃᖅᑐᑦ ᓄᓇᕗᒻᒥᐅᓄᑦ ᐊᑖᓃᒻᒪᑕ 

ᑲᓇᑕᒥᐅᓕᒫᑦ ᑕᑯᓐᓈᖅᑐᒋᑦ ᑕᒪᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᖅ ᓂᕿᔅᓴᖃᕐᓂᖅ 

ᐅᓪᓗᖃᑦᑎᐊᕐᓂᖅ. ᑕᒪᒃᑯᐊ 

ᐃᓕᓐᓂᐊᕐᓂᐅᔪᓪᓘᓐᓃᑦ ᑕᒪᒃᑯᓇᖓ 

ᓂᕈᐊᖅᑕᐅᓯᒪᔪᒥ ᐊᔅᓱᕈᐊᕇᓐᓇᖅᑕᕗᑦ ᖃᐅᑕᒫᓪᓗ 

ᐊᔪᐃᓐᓈᕆᓪᓗᒍᑦ.  

 

ᐅᖃᖅᑎᑦᑎᔩ, ᐱᔪᓐᓇᐅᑎᐅᔪᖅ ᐃᓱᒪᖅᓲᑕᐅᔪᓄᑦ 

ᐱᖁᔭᕐᔪᐊᑦ ᑲᓇᑕᒧᑦ ᑐᕌᖓᔪᖅ ᑭᓯᐊᓂᓕ ᑕᒪᒃᑯᐊ 

ᑲᓇᑕᒥᐅᓕᒫᑦᑎᐊᑦ ᐊᔾᔨᒌᒥᑦ ᑲᒪᒋᔭᐅᓐᖏᒻᒪᑕ. 

ᓄᓇᕗᒻᒥᓕ ᐊᒥᓱᓂᑦ ᓱᓕ ᐊᔅᓱᕈᑎᖃᕆᐊᖃᕋᑦᑕ 

ᐊᔾᔨᒌᓂᑦ ᐱᔭᐅᓂᐊᕋᓗᐊᕐᒪᖔᑦᑕ. 

 

ᐅᖃᖅᑏ, ᐃᑲᔪᖅᑐᐃᕗᖓ ᑕᒪᒃᑯᐊ ᐃᓄᐃᑦ 

ᓂᐱᖃᑦᑎᐊᕈᓐᓇᖁᓪᓗᒋᑦ ᐊᔾᔨᒌᓐᓂᑦ 

ᐱᔭᐅᔪᓐᓇᖁᓪᓗᒋᑦ ᒪᓕᒐᓕᐅᖅᑎᐅᓪᓗᖓ 

ᓂᕈᐊᖅᑕᐅᓯᒪᒐᒪ ᑭᒡᒐᖅᑐᕈᓐᓇᖁᓪᓗᖓ 

ᐃᓄᖁᑎᓐᓂᑦ ᑭᓐᖒᒪᔭᖏᑦ  



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓇᓱᓪᓗᒋᑦ ᑖᒃᑯᐊᓕ ᐱᔪᓐᓇᖅᓯᒐᔭᕋᓗᐊᕐᖓᑕ 

ᑕᒪᒃᑯᓂᖓ ᐱᔭᕆᐊᖃᖅᑕᖏᓐᓂ.  

 

ᐅᖃᖅᑎᑦᑎᔩ, ᑖᒃᑯᐊ ᐊᔾᔨᐅᖏᓐᓂᖓ ᓄᓇᕕᒻᒥ 

ᐊᔅᓱᕈᓐᓇᕈᑎᒋᕙᒻᒪᒍ ᐃᓛᓐᓂᒃᑯᑦ 

ᒪᓕᒐᓕᐅᖅᑎᐅᓪᓗᑕ ᓴᓐᖏᓂᕐᒥᑦ ᐊᑐᕈᓐᓇᕋᑦᑕ 

ᑐᓂᔭᐅᓯᒪᔪᒥᑦ ᑕᒪᒃᑯᓂᖓ.  

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ 

ᒪᓕᒐᓕᐅᖅᑎᓕᒫᓄᑦ ᐱᔭᕇᕐᓗᒍ ᐅᖃᐅᓯᕋ.  

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᖃᒪᓂᑦᑐᐊᕐᒥ ᒪᓕᒐᓕᐅᖅᑎᐅᔪᖅ 

ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎᓕᒫᑦ 

ᐊᖏᖅᑐᐃᓐᓇᐅᕕᓰ? ᐋᒡᒑᖅᑐᖃᖅᐸ? 

ᐱᑕᖃᓐᖏᒻᒪᑦ. ᑲᔪᓯᒋᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᑐᓯᓗ ᑲᔪᓯᑎᑕᐅᒐᔭᒪ. ᐅᖃᒃᑲᓐᓂᕐᓗᒍ 

ᑖᓐᓇ ᑭᖑᓪᓕᖅᐹᖅ.  

 

ᐅᖃᖅᑏ, ᐊᔾᔨᐅᓐᖏᓐᓂᕆᔭᕗᑦ ᓄᓇᕗᒻᒥ 

ᐊᒃᓱᕈᕈᑎᒋᓕᖃᑦᑕᕋᑦᑎᒍᑦ. ᒪᓕᒐᓕᐅᖅᑎᐅᓪᓗᑕ 

ᑕᒪᓐᓇ ᐊᑐᕈᓐᓇᕋᑦᑎᒍᑦ 

ᓴᓐᖏᓂᖅᑖᖅᑎᑕᐅᓯᒪᓂᕆᔭᕗᑦ ᑕᒪᒃᑯᐊ 

ᐱᓕᕆᐊᕆᓗᒋᑦ. ᑕᐃᒪᓕ ᐱᓕᕆᖃᑎᒋᔪᒪᕙᒃᓯ 

ᑭᒃᑯᓕᒫᑦ ᐊᔾᔨᒌᒥᒃ ᑲᒪᒋᔭᐅᖁᓪᓗᒋᑦ ᓄᓇᕗᒻᒥ. 

ᓴᓐᖏᑎᑦᑎᒍᑎᕗᑦ ᓄᓇᕗᑦ ᓴᓐᖏᑦᑎᓂᐊᕐᖓᑦ 

ᖃᓄᑕᒫᑦ.  

 

ᐊᒻᒪᑦᑕᐅᖅ ᓄᓇᕗᒻᒥᐅᑕᐅᓪᓗᑕ ᑕᒪᒃᑯᓂᖓ 

ᐱᔪᓐᓇᐅᑎᑦᑎᓐᓂᑦ ᐃᓅᓯᕐᒧᑦ ᐱᓇᓱᓯᒪᔭᑦᑎᓐᓂᑦ 

ᑲᓇᑕᒥ ᐱᓗᐊᖅᑐᒥ ᐅᑭᐅᖅᑕᖅᑐᒥ ᐊᔾᔨᒌᒥᒃ 

ᑲᒪᒋᔭᐅᓗᑕ ᖃᐅᔨᒪᔭᐅᔪᒪᓪᓗᑕ 

ᑮᓇᐅᔭᖃᖅᑎᑕᐅᓂᖅᓴᐅᓗᑕᓗ  

ᐊᐅᓚᑦᑎᐊᕈᓐᓇᕐᓂᐊᕋᑦᑕ ᐱᔨᑦᑎᕈᓐᓇᕐᓂᐊᕋᑦᑕ 

ᑕᒪᑐᒧᖓ ᓄᓇᕗᒥᐅᓕᒫᓄᑦ.  

 

ᑕᐃᒪᓕ ᐅᐱᒋᔪᒪᔭᕋ ᐃᓄᐃᑦ ᑕᐱᕇᑦ ᑲᓇᑕᒥ 

ᒥᐊᓕ ᓴᐃᒪᓐ ᑖᒃᓱᒥᓐᖓ ᐅᖃᐅᓯᖃᕈᓘᔭᓚᐅᕐᒪᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 061 - 3(3): 

ᓴᓂᑭᓗᐊᑉ ᑕᐱᕇᖃᑦᑕᐅᑎᓂᕐᒧᑦ 

ᐃᓚᐅᔪᖁᑎᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓛᒃᑰᖅᐸᒃᑲ ᓄᓇᕗᒥᐅᓕᒫᑦ ᐊᒻᒪᓗ 

ᓴᓂᑭᓗᐊᕐᒥᐅᑕᑦᑎᐊᕚᓗᐃᑦ.  

 

ᐅᖃᖅᑏ, ᓂᑯᕕᔾᔪᑎᖃᖅᐳᖓ ᐅᓪᓗᒥ 

ᐱᒃᑯᒋᔪᒪᓪᓗᒋᑦ ᓴᓂᑭᓗᐊᕐᒥᐅᑦ 

ᐱᓐᖑᐊᖃᑕᐅᓚᐅᖅᑐᑦ ᐊᒻᒪ ᑲᔪᓯᑦᑎᐊᓚᐅᕐᓂᖏᑦ 

ᒫᓐᓇᓵᒃᑯᑦ ᓄᓇᕕᒻᒥ 

ᓵᓚᒃᓴᕆᐊᖅᑐᖃᑕᐅᓯᒪᑎᓪᓗᒋᑦ. ᐅᖃᖅᑏ, 16-

ᖑᓚᐅᖅᑐᑦ ᑕᐱᕇᑦ ᐃᓚᐅᖃᑕᐅᔪᑦ ᑕᒪᑐᒪᓂ, 15-

ᖑᓪᓗᑎᑦ ᓄᓇᕕᒻᒦᖔᖅᑐᑦ ᐊᒻᒪ ᓴᓂᑭᓗᐊᕐᒥᐅᑦ 

ᓄᓇᕗᒻᒦᖔᖅᑐᑑᓪᓗᑎᑦ.  

 

ᐅᖃᖅᑏ, ᓵᓚᒃᓴᖃᑦᑕᐅᑎᓇᓱᓚᐅᖅᑐᑦ ᐊᑐᓂ 

ᑕᐲᕇᖏᑦ ᐃᓚᖃᓚᐅᖅᐳᑦ 13-ᓂᑦ ᐊᒻᒪᓗ 

ᐱᖓᓱᓂᓪᓗ ᐃᓕᓴᐃᔨᖃᖅᑐᑎᑦ. ᐊᔾᔨᒌᓐᖏᑦᑐᓂᑦ 

ᐱᓐᖑᐊᖃᑦᑕᓚᐅᖅᐳᑦ, ᑕᐲᖅᓯᐅᑎᓂᑦ ᐊᒻᒪᓗ 

ᐃᓛᒃᑰᖓᔪᖅᓯᐅᑎᓂᑦ. ᓴᓂᑭᓗᐊᕐᒥᐅᑦ 

ᓵᓚᒃᓴᓚᐅᖅᐳᑦ ᒎᓗᑖᓚᐅᖅᑐᑦ ᕚᓕᐹᒥ, 

ᑎᓴᒪᒋᔭᐅᓪᓗᑎᑦ ᐊᕿᔪᓂᑦ, ᑕᓪᓕᒪᒋᔭᐅᓪᓗᑎᑦ 

ᐊᖅᓴᒥᒃ ᐸᑦᑕᑐᖅᑐᓂᑦ ᐊᒻᒪᓗ 7-ᒋᔭᐅᓪᓗᑎᑦ 

ᐃᓪᓘᑉ ᐃᓗᐊᓂ ᕼᐋᑭᖅᑐᓂᑦ. ᐃᓚᒋᔭᐅᓚᐅᖅᑐᖅ 

ᒪᐃᓇ ᒪᓂᖅ ᐱᖓᔪᒋᔭᐅᓚᐅᖅᑐᖅ ᐅᓪᓚᐅᑎᔪᓂᑦ 

3 km-ᒧᑦ ᐅᖓᓯᓐᓂᖃᖅᑐᒧᑦ ᐊᒻᒪᓗ ᓕᓐᑕᑲᐅ 

ᓵᓕ ᐊᐃᑉᐸᕆᔭᐅᓪᓗᓂ ᐅᓪᓚᐅᑎᑎᓪᓗᒋᑦ 4 km-

ᒧᑦ ᐅᖓᓯᓐᓂᖃᖅᑐᒧᑦ. 

 

ᐅᖃᖅᑏ, ᐊᓯᖏᑦ ᐃᓚᒋᔭᐅᓚᐅᖅᑐᑦ ᐅᑯᐊ:  

ᒪᓕᓴ ᐅᖃᐃᑦᑐᖅ  

ᓵᓐᑐᕋ ᓵᓚ  

ᓘᓯ ᐋᓐ ᕿᑦᑐᓱᒃ  

ᒪᓚᐃᔭ ᖃᕐᕕᒃ  

ᕋᐃᒪᓐ ᐊᐸᖃᖅ  

ᓯᑏᐸᓐ ᑯᓪᓗᐊᕈᒃ  

ᐋᓕᒃ ᐃᓄᑯᓕᒃ  

ᒨᓯᓯ ᐊᐅᓪᓚ  

ᔫᓯᐱ ᓵᓚ  

ᐃᐅᕆᒃ ᕿᑦᑐᓱᒃ, ᐊᒻᒪᓗ  

ᐋᓐᑐᕇ ᖃᕐᕕᒃ. 

 

ᐃᑲᔪᖅᑎᖃᓚᐅᖅᐳᑦ ᐃᓚᐃᔾᔭ ᓵᓚᒥᒃ ᐊᒻᒪ 

ᐃᑲᔪᖅᑎᖃᖅᑐᓂ ᐋᓕᒃ ᖃᕐᕕᒃ ᐊᒻᒪᓗ ᔮᓱᐊ ᓵᓚ. 

ᑖᒃᑯᐊ ᐊᒃᓱᕈᕐᓂᖏᓐᓄᑦ 

ᓴᖅᑭᑎᑦᑎᒍᓇᖅᓯᑎᑦᑎᓚᐅᖅᐳᑦ ᑕᐃᒫᒃ 

ᐱᓐᖑᐊᕐᓂᐅᔪᓂᑦ ᐃᓅᓱᒃᑐᖁᑎᑦᑎᓐᓄᑦ.  

 

ᐅᖃᖅᑏ, ᐃᓗᖏᖅᓱᕈᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐱᒃᑯᒋᖃᑎᒋᔪᒪᓪᓗᒋᑦ 

ᓴᓂᑭᓗᐊᕐᒥᐅᑦ ᑕᐱᕇᑦ ᑲᔪᓯᑦᑎᐊᓚᐅᕐᓂᖏᓐᓄᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᑐᖅᑐᖅ 

ᓇᑦᑎᓕᒻᒧᑦ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 3(3): ᓗᐃ 

ᐊᓇᖅᑲᓐᓂᖅ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. 

ᓇᑦᑎᓕᒻᒥᐅᑕᓪᓗ ᐅᓪᓛᒃᑰᖅᖢᒋᑦ.  

 

ᐅᖃᖅᑎᑦᑎᔩ, ᐅᑉᓗᒥ ᓇᖏᖅᑐᖓ ᑖᓐᓇ 

ᐃᖅᑲᐅᒪᔭᐅᖁᔭᐅᒻᒪᑦ ᑕᐃᔅᓱᒪ ᓗᐊᓐ ᑯᓱᒐᐅᑉ 

ᐅᖃᐅᕼᐃᒋᖁᒻᒪᒍ ᐃᖅᑲᒪᔪᒪᑉᓗᓂᐅᒃ 

ᐃᓅᒍᓐᓃᕼᐋᖃᒻᒥᓪᓚᑦᑐᖅ ᐅᖅᕼᐅᖅᑑᕐᒥᐅᑕᖅ.  

 

ᓗᐃ ᐊᓇᖅᑲᓐᓂᖅ, ᑖᒻᓇ ᖁᓪᓕᒃᑯᓐᓄᑦ 

ᐊᑕᓂᐅᕼᐃᒪᓕᖅᑐᖅ ᑕᐃᑲᓂ ᕼᐊᓇᓪᓗᓂ 

Aurora-ᓕᕆᔨᒃᑯᓐᓂ ᐊᑕᓂᐅᓪᓗᓂ 

ᕼᐊᓇᔪᕕᓂᐅᒻᒪᑦ ᐅᖅᕼᐅᖅᑑᒥ. ᑖᒻᓇ 

ᐊᓇᖅᑲᓐᓂᕕᓂᖅ ᐊᑕᓂᐅᓪᓗᓂ ᑕᐃᑲᓂ ᐅᑭᐅᓂᑦ 

ᐊᕙᑎᐅᖏᓐᓇᖅᖢᓂ ᕼᐊᓇᓪᓗᓂ ᑕᐃᑲᓐᖓᑦ 

ᐱᒋᐊᖅᖢᓂ 1992-ᒥ ᑕᕝᕙᓂ ᐅᑭᐅᕼᐋᒥ ᑎᑭᓗᓂ 

ᕼᐊᓇᕼᐅᐃᖅᑐᖅ ᐋᓐᓂᐊᓕᕋᒥ ᑕᐃᒪᓐᓇ ᓗᐃ 

ᐱᒻᒪᕆᐅᑎᒋᔮ ᕼᐊᓇᐅᒃᑲᓂ ᐊᔪᓕᕋᒥ ᑭᕼᐃᐊᓂ 

ᕼᐊᓇᕼᐅᐃᖅᑐᖅ. ᑖᒻᓇ ᐊᓇᖅᑲᓐᓂᖅ ᕼᐊᓇᐅᒃᑲᓂ 

ᐱᒻᒪᕆᒋᕚ ᕼᐊᓇᑦᑎᐊᕋᕼᐅᐊᖃᑦᑕᖅᑐᕕᓂᖅ 

ᕼᐊᓇᔭᖅᑐᐃᓐᓇᖅᑐᕕᓂᐅᓪᓗᓂᓗ. ᑖᒃᑯᓂᖓᓗ 

ᐊᑐᐃᓐᓇᐅᖏᓐᓇᖅᖢᓂ ᐅᖅᕼᐅᖅᑑᒥᐅᑕᓄᑦ 

ᓯᓚᑦᑕᐅᓐᖏᒃᑲᓗᐊᖅᐸᑦ ᓯᓚᑦᑕᐅᑉᐸᑦ ᕼᐊᓇᕕᒃ 

ᐊᔪᕐᓇᖅᑐᐊᓘᒐᓗᐊᖅᑎᓪᓗᒍ 

ᕼᐊᓇᔭᖅᑐᐃᓐᓇᖅᖢᓂ. 

 

ᐅᖃᖅᑎᑦᑎᔩ, ᓗᐃ ᐃᖅᑲᐅᒪᔭᐅᖏᓐᓇᓂᐊᖅᑐᖅ 

ᓴᓇᑦᑎᐊᖅᑐᕕᓂᐅᖃᑦᑕᕐᓂᖓᓄᑦ. 

ᐱᔮᕆᒐᔪᑦᑐᕕᓂᐅᓪᓗᓂᓗ ᐅᓂᒃᑳᖃᑦᑕᖅᖢᓂᓗ 

ᐅᖃᕋᓵᓪᓗᖃᑦᑕᖅᖢᓂᓗ ᑐᓴᒐᒃᓴᑦᑎᐊᕙᓐᓂᑦ. 

ᑖᓐᓇ ᐃᖅᑲᐅᒪᔭᐅᓂᐊᖅᑐᑦ ᓴᓇᖃᑎᒥᓄᒃ ᑕᐃᑲᓂ 

ᐅᖅᓱᖅᑑᕐᒥᐅᑕᓄᑦ. ᑖᒻᓇ ᐊᓇᖅᑲᕐᓂᕕᓂᖅ 

ᐃᓚᐅᑦᑎᐊᖅᑐᕕᓂᖅ ᓂᕆᐅᑦᑐᕕᓂᖅ 

ᓂᕆᐅᑦᑑᒐᓗᐊᖅ ᓴᓇᑖᕐᓗᓂ ᑲᑎᔾᔪᑕᐅᓗᓂ.  

 

ᐅᖃᖅᑎ (ᑐᓵᔨᑎᒍᑦ): ᒥᔅ ᐅᒡᔪᖅ. ᓈᒻᒪᓯᔾᔭᐅᒐᕕᑦ. 

ᐊᐱᕆᔪᒪᕖᑦ ᐊᖏᖅᑕᐅᔪᒪᓗᑎᑦ 

ᐅᖃᐅᓯᕆᔭᕇᕈᒪᓪᓗᒋᑦ ᐅᖃᐅᓯᒃᓴᑎᑦ.  

 

ᐅᒡᔪᖅ: ᐊᐱᕆᕗᖓ ᐱᔭᕇᕈᒻᒪᓗᖓ 

ᐅᖃᐅᓯᔅᓴᓐᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᑖᓐᓇ 

ᑲᑎᒪᔨᐅᔪᖅ ᑖᓐᓇ ᐊᖏᖅᑕᐅᒍᒪᒐᓗᐊᕐᒪᑦ 

ᐱᐊᓂᒍᒪᓪᓗᓂ ᐅᖃᐅᓯᕆᔭᕐᒥᓂᒃ. ᐋᒡᒑᖅᑕᐅᕚ? 

ᐋᒡᒑᖅᑕᐅᓐᖏᓐᓇᕕᑦ ᐊᑏ ᐱᒋᐊᕆᑦ.  

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᑖᒻᓇ ᓂᕆᐅᒃᑲᓗᐊᕐᒪᑦ ᓴᓇᑖᕈᓂ 

ᑲᑎᔾᔪᑕᐅᓂᐊᖅᑐᓂ ᑭᓯᐊᓂ ᑎᐊᑦᓇᐃᖏᒻᒪᑦ. ᑖᒻᓇ 

ᐊᓇᖅᑲᕐᓂᕕᓂᖅ ᐃᓅᕖᖅᑐᖅ ᐊᐃᐳᕈᓪ 7, ᑕᐃᑲᓂ 

ᐅᖅᓱᖅᑑᒥ.  

ᐅᖃᖅᑎᑦᑎᔩ, ᐊᒃᐱᐅᔭᐅᔪᖅ ᐅᖅᓱᖅᑑᕐᒥᐅᑕᐃᑦ 

ᑐᓴᖁᔭᐅᔪᑦ ᑖᒻᓇ ᑲᑎᔾᔪᑕᐅᓂᐊᕋᓗᐊᕐᒪᑦ ᑭᓯᐊᓂ 

ᑕᑦᓇᐃᔾᔪᓐᓇᖏᒻᒪᑦ ᑖᒻᓇ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᓐᓂᑦ ᓇᓗᓇᐃᒃᑯᒻᒥ 

ᑐᓂᔭᐅᔪᒫᕐᒪᑦ ᑕᐃᑲᓂ ᑕᕝᕙᓂ ᑕᖅᑭᓯᐅᒻᒥ 

ᐅᖅᓱᖅᑑᕐᒥᐅᑕᓄᑦ ᐊᓕᒍᓕᐅᕝᕕᐅᑕ ᓴᓇᕝᕕᐊᓂ 

ᐃᓕᔭᐅᓪᓗᓂ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ 

ᐃᖅᑲᐅᒪᓗᑎᒃ ᑖᔅᓱᒥᖓ ᓂᐱᖃᓐᖏᑲᓐᓄᐊᖁᔭᒃᑲ 

ᐊᓂᖅᑲᕐᓂᕕᓂᐅᖅ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᓂᐱᖃᖏᑲᐃᓐᓇᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᑲᑎᒪᔩᑦ ᐅᖃᐅᓯᖏᑦ. ᐊᒥᑦᑐᕐᒥᐅᑕᖅ, ᒥᔅᑕ ᑕᐹᕐᔪᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 3(3): 

ᓱᓕᔪᖅᓯᐅᖅᑏᑦ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ 

(ᑕᐹᕐᔪᒃ) 

ᑕᐹᕐᔪᒃ: ᐅᓪᓛᒃᑯᑦ, ᐅᖃᖅᑎᑦᑎᔩ ᐊᒻᒪᓗ 

ᐅᓪᓛᒃᑰᖅᐸᒃᑲ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 

ᐃᒡᓗᓕᒻᒥᓗ ᓴᓂᕋᔭᒻᒥᓗ.  

 

ᐅᖃᖅᑎᑦᑎᔩ, ᐅᓇ ᓇᖏᖅᓯᔾᔪᑎᒋᔪᒪᔭᕋ ᒪᕐᕉᓐᓂᒃ 

ᐱᔾᔪᑎᖃᓗᐊᖅᓯᒪᓪᓗᖓᐃᓛᒃ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᒪ ᑖᒃᑯᓄᖓ 

ᑭᐅᔾᔪᑎᒋᓚᐅᖅᑕᖏ ᒪᑐᐃᕈᑎᓄᑦ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᑲᖏᖅᖠᓂᕐᒧᑦ, ᑕᒑᖅ ᑰᓕ, 

ᐅᖃᕈᒪᕗᖓ ᐅᖃᐅᓯᑎᑦ ᓂᕈᐊᖅᑕᐅᕕᒋᓯᒪᔭᓐᓂ 

ᐃᑉᐱᒋᔭᐅᑦᑎᐊᓚᐅᖅᑐᑦ.  

 

ᐊᒻᒪ, ᐅᖃᖅᑎᑦᑎᔩ, ᑕᕝᕙᓂ ᐅᖃᐅᓯᕆᓯᒪᔭᖏᓐᓂ 

ᓇᓗᓇᐃᖅᓯᒪᒻᒪᑦ ᑕᒪᓐᓇ ᓲᕐᓗ ᓯᕘᕋᓂᐋᓗᒃ 

ᐅᕝᕙᓘᓐᓃᑦ ᐊᑭᕋᖅᑐᕐᓂᖅ ᐅᕝᕙᓘᓐᓃᑦ 

ᒥᑭᓪᓕᑎᕆᓂᖅ ᑖᓐᓇ ᓄᖅᑲᕆᐊᖃᓕᕐᒪᑦ ᐊᒻᒪᓗ 

ᐃᒪᓐᓇᐃᑦᑕᕆᐊᖃᓕᖅᐳᒍᑦ ᐅᖃᖅᑎᑦᑎᔩ, 

ᐅᖃᓚᐅᖅᖢᓂ, ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ 

ᑕᐃᒪᓐᓇ ᐊᓐᓇᐅᒪᔪᓐᓇᕐᓂᖏᓐᓄᑦ ᑕᒪᒃᑯᓄᖓ 

ᖁᕕᐊᓇᓐᖏᑦᑑᒐᓗᐊᒧᑦ ᐊᓂᒍᐃᔪᓐᓇᕐᓂᖏᓐᓄᑦ 

ᑖᓐᓇ ᐅᑎᖅᕕᒋᒃᑲᓐᓂᕆᐊᖃᕋᑦᑎᒍ. 

ᓴᐱᕐᓇᖅᑐᐋᓘᖅᑰᔨᒐᓗᐊᖅᐸᑦ ᐃᓄᐃᑦ ᐱᐅᓯᖏᑦ 

ᐃᓕᖅᑯᓯᖏᑦ ᑕᒪᒃᑯᓄᖓ ᓲᕐᓗ  

ᐊᐳᖅᑕᐅᓯᒪᒐᓗᐊᖅᑎᓪᓗᒋᑦ 

ᐊᓂᒍᐃᔪᓐᓇᕐᓂᖏᓐᓂ. ᑕᐃᒪᓐᓇᐃᑎᓪᓗᒍ 

ᐃᑲᔪᕐᓂᖃᕈᓐᓇᕋᑦᑕ ᑕᐃᒃᑯᐊ 

ᓴᐱᓕᕋᔭᓚᐅᖅᑑᒐᓗᐊᑦ ᑕᐃᒪᐃᑦᑐᒥ ᑕᑯᑎᒃᑯᑦᑎᒍ 

ᓴᐱᓕᖅᑕᐃᓕᒪᓂᕐᒧᑦ ᑖᓐᓇ ᐃᑲᔫᑎᖃᕈᓐᓇᖅᑐᑦ,  

 

ᐅᖃᖅᑎᑦᑎᔩ. ᑖᒃᑯᐊ ᐅᖃᐅᓯᖏᑦ 

ᐃᑉᐱᒋᔭᐅᑦᑎᐊᖅᑐᑦ ᐊᒻᒪᓗ ᐅᕙᖓ 

ᐅᑉᐱᕆᑦᑎᐊᑕᒃᑲ. ᑖᓐᓇ ᐱᔾᔪᑎᒋᓪᓗᒍ 

ᐊᒥᓱᑲᓪᓚᐃᑦ ᓄᓇᕗᒻᒥᐅᑦ ᐊᓂᒍᐃᓯᒪᒻᒥᒻᒪᑕ 

ᐃᓕᓐᓂᐊᕕᒻᒥ ᐊᐅᓪᓚᕈᔾᔭᐅᖃᑦᑕᓚᐅᖅᓯᒪᔪᑦ 

ᐃᓕᓐᓂᐊᕆᐊᖅᑎᑕᐅᓪᓗᑎᒃ. ᐊᖓᔪᖅᑳᕆᔭᐅᔪᓪᓗ 

ᐋᑕᐅᓪᓗᑎᑦ ᕿᑐᕐᖓᒥᓐᓂᒃ ᑖᒃᑯᐊ ᓲᕐᓗ 

ᐊᔅᓱᕈᖃᑕᐅᒻᒪᕆᖃᑦᑕᓚᐅᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᐅᕐᓂᖅᓯᐅᕈᒪᒐᒪ ᒫᑦᓯ 23-ᒥᓗ 24-

ᒥᓗ ᐊᔅᓱᕈᕐᓇᖅᑐᓯᐅᓚᐅᕋᓗᐊᖅᑐᒍᑦ ᑖᒃᑯᐊ 

ᑭᓪᓕᓯᓂᐊᖅᑏᑦ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐃᒡᓗᓕᒻᒧᑦ 

ᐅᓂᒃᑳᖅᓯᐅᕆᐊᖅᑐᖅᓯᒪᑎᓪᓗᒋᑦ 

ᖃᓄᐃᓕᐅᖃᑦᑕᓚᐅᕐᒪᖔᖏᑕ. ᑕᕝᕙᓂ ᐅᓪᓗᓂᒃ 

ᑖᒃᑯᓇᓂ ᐊᑐᖅᑕᑎᓐᓂ…  

 

ᐅᖃᖅᑎᑦᑎᔩ, ᐊᐱᕆᐊᓪᓚᓚᐅᕐᓚᖓᑐᖅ 

ᐅᖃᐅᓯᔅᓴᒃᑲ ᐱᐊᓂᒍᓐᓇᖁᓪᓗᒋᑦ 

ᐊᖏᖅᑕᐅᔪᒪᒐᓗᐊᖅᐳᖓ 

ᓂᕈᐊᖅᑕᐅᖃᑎᒋᓯᒪᔭᓐᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑖᓐᓇ ᐊᒥᑦᑐᕐᒥᐅᑕᖅ ᐊᐱᕆᒻᒪᑦ 

ᐱᐊᓂᒍᒪᓪᓗᓂᖏᑦ ᐅᖃᐅᓯᕆᔭᖏᑦ. ᐋᒡᒑᖅᑕᐅᕚ? 

ᐋᒡᒑᖅᑕᐅᖏᓐᓇᕕᑦ ᑲᔪᓯᒋᑦ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᑖᒃᑯᓇᓂ ᐅᓂᖅᓯᐅᕈᒪᓪᓗᖓᐃᓛᒃ, 

ᐅᓂᒃᑳᖅᓯᐅᖅᑕᐅᔭᖅᑐᓚᐅᕋᑦᑕ ᐃᒡᓗᓕᒻᒥᐅᑎᒍᑦ 

ᐊᒻᒪᓗ ᓇᓗᓇᓐᖏᑎᐊᒻᒪᕆᒻᒪᓂᓛᒃ ᑖᒃᑯᐊ 

ᐃᒡᓗᓕᒻᒥ ᐊᒥᓲᓂᖅᐹᖑᖃᑦᑕᖅᓯᒪᒻᒪᕆᒻᒪᑕ 

ᐃᓕᓐᓂᐊᕆᐊᖅᐸᓚᐅᖅᑐᑦ ᑕᒫᓂ ᐃᒡᓗᓕᒑᕐᔪᒻᒧᑦ 

ᐱᓗᐊᓐᖑᐊᖅᑐᒧᑦ ᐊᒻᒪᓗ ᐊᓯᖏᓐᓄᑦ ᓄᑕᖅᑲᑦ  

ᐃᒡᓗᓕᒦᑦᑐᑦ ᐊᒥᓲᓂᖅᐹᖑᖃᑦᑕᓚᐅᕐᒪᑕ 

ᑕᒪᒃᑯᓂᖓ ᐃᓕᓐᓂᐊᕆᐊᖅᕕᐅᖃᑦᑕᑎᓪᓗᒋᑦ.  

 

ᐅᓇ ᐅᓂᖅᓯᐅᕈᑎᒋᒍᒪᖅᑲᐅᔭᕋ, ᑖᒃᑯᐊ 

ᐊᒥᓱᑲᓪᓚᐃᑦ ᐅᓂᒃᑳᖅᕕᖃᕈᓐᓇᓚᐅᕐᒪᑕ ᐃᒻᒪᖃ 

ᐱᓗᒥᐅᑕᖏᓐᓂ ᐃᑎᔪᐋᓘᓕᖅᑑᒐᓗᐊᑦ ᐊᓂᒃᑲᒥᒋᒃ 

ᐅᓐᓂᖅᓯᐅᑐᖃᖃᑦᑕᓚᐅᖅᐳᖅ, “ᖁᔭᓐᓇᒦᒃ 

ᖃᐃᓚᐅᕋᔅᓯ ᐅᓂᒃᑳᖅᑎᑕᐅᔪᓐᓇᓚᐅᕋᑦᑕ”. ᑕᒪᓐᓇ 

ᐱᐊᓂᓐᖏᑦᑐᖅ ᓱᓕ ᐅᓂᒃᑳᖅᓯᐅᕐᓂᐊᖅᑐᑦ ᓱᓕ 

ᒪᒥᓴᕐᓂᕐᒧᑦ ᐃᖢᐊᖅᓯᓕᖅᐸᓪᓕᐊᓂᕐᒧᑦ 

ᐃᖏᕐᕋᐃᓇᕐᓂᐊᖅᑐᒍᑦ.  

 

ᐊᒥᓱᑲᓪᓚᐃᑦ ᐃᑲᔪᕆᐊᖅᓯᒪᓚᐅᖅᑐᑦ ᑖᓐᓇ 

ᐊᔪᕐᓇᖅᑐᖅᓯᐅᑎᓪᓗᑕ ᐃᒡᓗᓕᒻᒥ. 

ᐃᒡᓗᓕᒑᕐᔪᓕᐊᖅᐸᓚᐅᖅᑐᑐᐃᓐᓇᐅᖏᑦᑐᖅ 

ᑭᓯᐊᓂᑦᑕᐅᖅ ᑕᒪᒃᑯᐊ ᐱᓂᕐᓗᑦᑕᐅᓯᒪᓕᓚᐅᖅᑐᑦ 

ᑭᖑᓂᐊᒍᑦ ᑕᒪᒃᑯᐊᓄ ᐃᒃᓯᕋᕐᔪᐊᓄᑦ ᐊᓯᖏᓐᓄᓪᓗ 

ᐱᓗᐊᖅᑐᒥ. ᑕᒪᓐᓇ ᐊᓂᒍᐃᔪᒪᓐᓇᕐᓂᖅ 

ᐊᔅᓱᕈᖅᐸᓪᓕᐊᑐᐃᓐᓇᖅᑕᕗᑦ 

ᖃᓄᖅᑑᐸᓪᓕᐊᑐᐃᓐᓇᖅᑕᕗᑦ ᓄᓇᕗᒻᒥᐅᓄᑦ 

ᑕᒪᒃᑯᐊ ᐃᖢᐃᓕᐅᕈᑎᒋᓯᒪᔭᕗᑦ 

ᐊᓂᒍᓚᐅᓱᖓᖅᑎᓪᓗᒋᑦ 

ᐃᑲᔪᖅᐹᓪᓕᕈᓐᓇᖅᓯᑕᐃᓐᓇᓂᐊᕋᑦᑕ 

ᓯᕗᓂᕆᓂᐊᖅᑕᕗᑦ ᑕᐃᒪᐃᑦᑐᒥᒃ ᐃᓅᓯᖃᖁᓇᒋᑦ 

ᐊᒻᒪᓗ ᓴᓐᖏᔫᖁᓪᓗᒋᑦ.  

 

ᐅᖃᖅᑎᑦᑎᔩ, ᑖᒃᑯᐊ ᖁᔭᓐᓇᒦᕈᒪᕕᔾᔪᐊᑕᒃᑲ 

ᑲᒥᓴᓇ ᒧᐊᕇᔅ ᓯᓐᑭᓕᐅ, ᑲᑎᓴᓇ ᒪᕇ ᕕᐅᓴᓐ, 

ᑲᒥᓴᓇ ᕗᐃᑲᓐ ᓕᑐᓴᐃᔪᑦ. ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᔨᐊᓂᐳ ᐳᐊᑐᕋᔅ ᐊᒻᒪ ᕌᐱ 

ᕗᐊᑦ. ᑖᒃᑯᐊ ᐃᒡᓗᓕᕐᒧᐊᕈᒪᑦᑎᐊᓚᐅᕐᒪᑕ ᐊᒻᒪᓗ 

ᖁᔭᓐᓇᒦᕈᒪᓗᐊᓐᖑᐊᑕᒃᑲ ᓄᓇᓕᓐᓂ ᐊᒥᓱᓂᑦ 

ᑎᑭᓯᒪᔪᖑᖅᑕᖃᓚᐅᖅᑐᖅ ᐃᓅᓯᓕᕆᓂᕐᒧᑦ 

ᐅᕙᑦᑎᓐᓂ ᐃᑲᔪᕆᐊᖅᓯᒪᔪᓂᒃ.  

 

ᐅᖃᖅᑎᑦᑎᔩ, ᓱᓕ ᐃᓅᕕᒻᒥ ᔫᓐ 28-ᒧᑦ ᔪᓚᐃ 1-

ᒨᖅᑰᖅᑐᖏᒃᑯᐊ ᐱᓕᕆᔪᖃᒃᑲᓂᕐᓂᐊᕐᒪᑦ 

ᐋᖅᑭᓱᐃᒃᑲᓐᓂᕋᓱᐊᕐᓂᐊᕐᒪᑕ. ᓂᕆᐅᒋᔭᖃᕆᕗᖓ 

ᑕᒪᒃᑯᐊ ᐊᑦᑐᖅᑕᐅᓯᒪᔪᒃ ᐸᕐᓇᑦᑎᐊᖁᓪᓗᒋᑦ 

ᑕᒪᓐᓇ ᓲᕐᓗ ᐅᓂᒃᑳᑐᐃᓐᓇᕐᓂᖅ 

ᐱᒋᐊᕈᑎᑐᐃᓐᓇᐅᒻᒪᑦ ᓯᕗᓂᔅᓴᒧᑦ 

ᐋᖅᑭᐸᓪᓕᐊᓂᐊᕐᓂᖅ ᓴᐃᒻᒪᖅᐸᓪᓕᐊᓂᒃᑯᑦ.  

 

ᖁᔭᓐᓇᒦᖃᑎᖃᕈᒪᕗᖓ ᓂᕈᐊᖅᑕᐅᖃᑎᒋᓯᒪᔭᓐᓂᒃ 

ᑖᒃᑯᓄᖓ ᓱᓕᔪᖅᓯᐅᖅᑏᑦ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᒧᔪᓄᑦ ᐱᓕᕆᒻᒪᑕ. 

ᐅᖃᖅᑎᑦᑎᔩ, ᖁᔭᓐᓇᒦᖃᑎᖃᕈᒪᕗᖓ ᐃᓕᔅᓯᓐᓂᒃ 

ᑖᒃᑯᓂᖓ ᑕᐃᓵᖅᑕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔨᐅᖃᑕᐅᔪᖅ 

ᓇᓄᓕᒻᒥᒃ, ᒥᔅᑕ ᓂᖏᐅᖓᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 064 - 3(3): 

ᐅᔭᕋᓐᓂᐊᓂᕐᒧᑦ ᐱᓕᒻᒪᖅᓴᐃᓂᕐᒧᑦ 

ᑲᔪᓯᑦᑎᐊᖅᑐᑦ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ)ᓴᓪᓕᕐᒥᐅᑦ ᐊᒻᒪᓗ ᐃᒡᓗᓕᒑᕐᔪᒻᒥᐅᑦ 

ᐅᑉᓛᒃᑰᖅᐸᒃᑲ ᐊᒻᒪ ᓄᓇᕗᒻᒥᐅᑦ 

ᐅᐱᕐᖔᓯᐅᑦᑎᐊᕆᔅᓯ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑐᓴᖅᑎᑦᑎᔪᒪᓪᓗᖓ ᑐᓴᕐᓇᖅᑐᓂᑦ 

ᑲᑎᒪᔨᐅᖃᑎᓐᓄᑦ ᐅᔭᕋᓐᓂᐊᓂᕐᒧᑦ 

ᐃᓕᓐᓂᐊᑎᓪᓗᒋᑦ ᑭᕙᓪᓕᕐᒥ.  

 

ᖃᐅᒪᔪᔅᓴᐅᕗᓯ ᑕᐃᒪᓐᓇ ᐃᑲᔪᖅᑐᐃᓯᒪᒐᒪ 

ᑕᒪᒃᑯᓂᖓ ᐃᓕᓐᓂᐊᖅᑎᑕᐅᖃᑦᑕᖅᑯᓪᓗᒋᑦ 

ᓂᕈᐊᖅᑎᒃᑲ ᐊᓯᖏᓪᓗ  

ᑭᕙᓪᓕᕐᒥᐅᑦ. ᑖᒃᑯᐊ ᓄᓇᓕᓐᓂᒥᐅᑦ ᑭᒡᒐᑐᖅᑕᒃᑲ 

ᒪᓕᒐᓕᐅᖅᕕᒻᒥ ᐱᓕᕆᒍᒪᑦᓯᐊᕐᒪᑕ. ᑕᐃᒪᓐᓇ 

ᐸᕐᓇᔅᓯᒪᑦᑎᐊᖁᓪᓗᒋᑦ ᐱᓕᕆᓂᕐᒧᑦ ᐃᒪᓐᓇ 

ᐱᓕᕆᖃᑎᖃᔨᓯᒪᕗᖓ ᒐᕙᒪᒃᑯᑦ 

ᐱᓕᕆᕕᔾᔪᐊᖃᖅᑐᓂᓪᓗ 

ᐃᓕᓐᓂᐊᖅᑎᑕᐅᖁᓪᓗᒋᑦ.  

 

ᐅᖃᖅᑏ, ᑖᒃᑯᐊ ᑎᓴᒪᑦ ᑭᕙᓪᓕᕐᒥᐅᑦ ᑖᒃᑯᐊ 

ᐱᖓᓱᑦ ᓄᓇᑦᑎᓃᓐᖔᖅᑐᑦ ᐃᓕᓐᓂᐊᕆᐊᓚᐅᕐᒪᑕ 

ᐅᔭᕋᓐᓂᐊᕕᒻᒥ ᑯᐸᐃᒻᒥ ᒪᑦᓯ 1-ᒥ. ᑖᒃᑯᐊ 

ᐱᓕᕆᖃᑎᖃᖅᖢᑎᒃ ᐅᔭᕋᓐᓂᐊᓂᕐᒧᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᑦ 

ᑕᐃᒪᓐᓇ ᐱᕙᓪᓕᐊᓂᖃᕐᓂᐊᖅᐳᑦ 

ᐱᓕᕆᐊᔅᓴᖃᖅᐸᓪᓕᐊᓂᐊᖅᐳᓪᓗ ᑕᕝᕙᓂ 

ᐊᖏᕐᕋᑎᓐᓂ.  

 

ᐅᖃᖅᑏᑦ, ᑕᐃᒪ ᐅᖃᕈᒪᔪᖓ ᑎᓕᐅᕈᒪᒡᓗᒋᑦ ᒫᒃ 

ᐳᑐᓕᒃ, ᕉᓚᓐ ᓇᑯᓛᖅ, ᕋᐃ ᐳᓪᓚᑦ ᐊᒻᒪᓗ ᕋᐃᒪᓐ 

ᒨᓱ. ᑕᐃᒪ ᖃᐅᔨᒪᔪᖓ ᑕᒪᒃᑯᐊ ᖁᕕᐊᓇᓐᖏᒻᒪᑦ 

ᓄᓇᓕᓐᓂᑦ ᕿᒪᐃᓗᓂ ᑕᐃᒪᓐᓇ 

ᐱᓕᕆᒋᐊᖅᑐᕐᓂᐊᕐᓗᓂ ᐃᑲᔪᖅᑐᖅᐳᒍᑦ. 

ᐅᖃᖅᑏᑦ, ᐊᓯᖏᑦ ᖁᕕᐊᓇᖅᑐᑦ 

ᐱᓕᕆᐊᕆᔭᐅᓂᐊᖅᑐᑦ ᒫᓐᓇ ᑭᕙᓪᓕᕐᒦᑉᐳᑦ. 

 

ᐅᖃᖅᑏ, ᐊᓯᖏᓐᓂᑦ ᐱᓕᕆᐊᖅᑕᖃᕐᒥᔪᖅ ᒫᓐᓇ 

ᑭᕙᓪᓕᕐᒥᑦ. ᑕᐃᒪ ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᑲᒻᐸᓂᐅᔪᑦ ᑕᐃᒪᓐᓇ ᐊᒃᓱᕉᑎᖃᖅᑐᑦ 

ᐃᓕᓐᓂᐊᖅᑎᑦᓯᒐᓱᐊᖅᖢᑎᒃ 

ᐱᓕᕆᑎᑦᓯᒐᓱᐊᖅᖢᑎᒡᓗ ᓄᓇᓕᒻᒥᐅᓂᑦ 

ᐊᒻᒪᓗᑦᑕᐅ ᐅᖃᒃᑲᓐᓂᕈᒪᔪᖓ ᐃᑲᔪᖅᑐᕈᒪᒡᓗᒋᑦ 

ᑕᒪᒃᑯᐊ ᐱᓕᕆᐊᕆᔭᐅᕙᓪᓕᐊᔪᑦ 

ᓯᕗᓂᒃᓴᖃᑦᑎᐊᖁᓪᓗᒋᑦ ᐃᓄᐃᑦ.  

 

ᐊᒻᒪᓗᑦᑕᐅ ᖁᔭᓐᓇᒦᕈᒪᒡᓗᖓ ᑕᒪᒃᑯᓂᖓ 

ᐱᕙᓪᓕᐊᓂᖃᖁᔨᔪᓂᒃ ᕆᑦᓱᑦ ᑳᓇᓕ ᑖᓐᓇ 

ᖃᐅᔨᒪᔭᐅᑦᓯᐊᖅᑐᖅ ᐊᒻᒪᓗ ᖁᔭᓐᓇᒦᒃᓯᐊᖅᖢᒍ 

ᐃᒪᓐᓇ ᖁᓴᖅᑎᑦᓯᖃᑦᑕᕐᒪᑦ ᖃᓄᐃᓘᕈᑕᐅᔪᓂᒃ 

ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑲᑎᒪᔩᑦ ᐅᖃᐅᓯᖏᑦ ᖁᓪᓗᖅᑑᕐᒥᐅᑕᖅ ᒥᔅᑐ 

ᑕᑉᑑᓇ 

ᐱᒃᑯᒋᔭᐅᓂᖓ ᐃᐊᓐ ᑕᑉᑑᓇ ᐊᓯᖏᓪᓗ 

ᐃᓱᓕᒃᓯᔪᐃᑦ ᖁᕐᓗᖅᑑᒥ ᐃᓕᓐᓂᐊᕐᕕᒻᒥ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ) ᐄ, 

ᐅᖃᖅᑎ, ᐅᓪᓗᒥ ᓂᖁᕕᑦᑐᖓ ᑖᒃᑯᐊ 

ᐅᐱᒋᒍᒪᓪᓗᒋᑦ ᐃᓕᓐᓂᐊᖅᑎᑦ 

ᐃᓕᓐᓂᐊᕌᓂᓐᓂᐊᖅᑐᑦ ᖁᓪᓗᖅᑑᒥ ᑕᒡᕙᓂ 

ᑕᖅᑭᒥᑦ ᐊᑐᖅᑐᒥᑦ.  

 

ᓯᕗᓪᓕᖅᐹᖅ ᐃᐊᓐ ᑕᑉᐴᓇ ᑖᓐᓇ ᐃᕐᓂᕋ 

ᐃᓕᓐᓂᐊᕌᓂᖃᑕᐅᓂᐊᕐᒪᑦ ᐊᓈᓇᖓᓗ ᔪᐊᓐᓗ 

ᑖᒃᑯᐊ ᓴᕆᒪᒋᑦᓯᐊᖅᑕᕗᑦ ᐊᒻᒪᓗᑦᑕᐅ 

ᓯᕗᓂᒃᓴᖃᑦᑎᐊᖁᕙᕗᑦ ᖃᓄᑐᐃᓐᓇᖅ 

ᐱᓕᕆᓂᐊᖅᑎᓪᓗᒍ. 

 

ᐅᖃᖅᑏ, ᐃᐊᑦ ᑕᐃᒪᓐᓇ 

ᐃᓕᓐᓂᐊᕌᓂᒃᑐᑐᖃᐅᓚᐅᓐᖏᑉᐳᖅ 

ᑕᓪᓕᒪᐅᖃᑕᐅᔪᑦ ᐃᓕᓐᓂᐊᖃᑕᐅᓂᐊᖅᐳᑦ ᔮᓇᑕᓐ 

ᑕᐃᐸᓇ, ᓚᓚᐃᓐᓂᐊ ᐃᓄᒐᓗᐊᖅ, ᐊᑖᑕᕼᐊᖅ 

ᐊᒻᒪᓗ ᐊᕐᓇᕕᓗᒃ. ᐅᖃᖅᑏᑦ ᑕᐃᒪ 

ᐅᐱᒋᒍᒪᑦᓯᐊᖅᐸᒃᑲ ᑕᒪᕐᒥ ᐃᓕᓐᓂᐊᕌᓂᓐᓂᐊᖅᑐᑦ 

ᐊᒻᒪᓗᑦᑕᐅ ᑲᔪᓯᖁᓪᓗᒋᑦ ᐃᓕᓐᓂᐊᕐᓂᕐᒧᑦ 

ᓯᕗᓂᒃᓴᐅᓂᐊᖅᑐᒥᑦ.  

 

ᐅᖃᖅᑏᑦ, ᑕᑯᒃᑲᓐᓂᕈᒪᔪᒍᑦ ᑕᐃᒪᓐᓇ 

ᐃᓕᓐᓂᐊᑲᓐᓂᕈᒪᔪᓂᒃ ᐃᓕᓐᓂᐊᕌᓂᕐᓂᐊᖅᑐᓂᒡᓗ 

ᐊᒻᒪᓗ ᑲᔪᓯᑦᓯᐊᖁᓪᓗᒋᑦ ᓯᓚᒃᑐᖅᓴᕐᕕᒡᔪᐊᒧᑦ 

ᓯᓚᒃᑐᒃᓴᕐᕕᒻᒧᒡᓗ ᑕᐃᒪᓐᓇ ᐃᓕᓐᓂᐊᖅᓯᒪᓗᓂ. 

 

ᑕᐃᒪᓐᓇ ᒪᒃᑯᑦᑐᑦ ᓲᕐᓗ 

ᓯᕗᓂᒃᓴᖃᑦᓯᐊᓂᖅᓴᐅᔪᓐᓇᖅᐳᑦ ᐅᖃᖅᑏᑦ 

ᑕᐃᒪᓐᓇ ᐅᐱᒋᒍᒪᔭᒃᑲ ᐊᖏᔪᖅᑳᕆᔭᐅᔪᑦ, 

ᒥᐊᓂᖅᓯᔨᐅᔪᒡᓗ ᑖᒃᑯᐊ ᐃᓕᓐᓂᐊᖅᑎᑦ  

ᓂᕆᑎᑕᐅᑦᓯᐊᖃᓐᓂᑰᑎᒡᓗᒋᑦ 

ᐃᓕᓐᓂᐊᕆᐊᕕᒻᒧᐊᖅᑎᑕᐅᖃᑦᑕᖅᖢᑎᒡᓗ ᐃᒪᓐᓇ 

ᐃᓕᑕᕆᔭᐅᓗᐊᖃᑦᑕᖏᒻᒪᑕ ᑖᒃᑯᐊ 

ᐊᖏᔪᖅᑳᕆᔭᐅᔪᑦ ᐃᓕᓐᓂᐊᕌᓂᒃᑐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᑲᑎᒪᔩᑦ ᐅᖃᐅᓯᖏᑦ ᑲᑎᒪᔨᐅᔪᖅ ᖁᑦᑎᑦᑐᒥᑦ ᒥᔅᑕ 

ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 3(3): 

ᖁᔭᒋᔭᐅᓂᖏᑦ ᓄᖅᑲᖅᓯᒪᔪᑦ 

ᓯᕗᓕᖅᑎᐅᓯᒪᔪᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᑎᒍᑦ) ᖁᔭᓐᓇᒦᒃ ᐅᖃᖅᑎ. ᐅᖃᖅᑏ 

ᐅᒡᓗᒥ ᓂᑯᕕᑦᑐᖓ ᐱᖓᓱᓂᑦ ᑖᒃᑯᓂᖓ 

ᐃᓕᑕᖅᓯᒍᒪᒡᓗᖓ ᐱᒻᒪᕆᐅᔪᒃᑯᑦ ᑕᒪᒃᑯᐊ ᓄᓇᕗᒥ 

ᐱᕚᓪᓕᕈᑎᖃᖅᓯᒪᒻᒪᑕ ᑖᒃᑯᐊ ᐃᓕᑕᕆᔪᒪᔭᒃᑲ 

ᖃᐅᔨᒪᔭᐅᑦᓯᐊᖅᖢᑎᒃ ᐃᓕᒃᓯᓐᓄᑦ. 

 

ᐅᖃᖅᑏᑦ, ᑕᐃᒪ ᐅᐱᓚᐅᖅᐳᖓ ᐃᒪᓐᓇ 

ᐱᓕᕆᐊᖃᖅᑎᑕᐅᔪᓐᓇᓚᐅᕋᒪ ᑭᒡᒐᑐᖅᖢᖓ 

ᐊᐅᓱᐃᑦᑐᒥᐅᓂᑦ ᖃᐅᓱᐃᑦᑐᒥᐅᓂᒃ ᒪᓕᒐᓕᐅᕐᕕᒻᒥ 

ᐅᖄᓚᕕᐅᓚᐅᖅᓯᒪᒡᓗᖓᓗ ᓯᕗᓪᓕᖅᐹᒥ ᐹᓪ 

ᐅᑲᓕᕐᒥᑦ. ᖁᔭᓐᓇᒦᖅᑕᕋ ᐹᓪ. ᐊᕐᕌᒍᓂᑦ ᒪᕐᕉᓐᓂᒃ 

ᐱᓕᕆᖃᑎᒋᓯᒪᒐᒃᑯ ᐊᒻᒪᓗ ᖃᐅᔨᒪᖅᑰᔨᓪᓗᖓ 

ᐊᖏᖃᑎᒌᓗᑦᑖᖃᑦᑕᖏᒃᑲᓗᐊᖅᑐᒍ ᑕᐃᒪᓐᓇ 

ᐱᓕᕆᖃᑎᒌᓐᓂ ᐊᒥᓱᓂᑦ ᐱᓕᕆᐊᖃᕐᓗᓂ 

ᖁᕕᐊᓇᖅᓯᒪᒻᒪᑦ.  

 

ᐃᓕᑉᐹᓪᓕᕈᑎᒋᓚᐅᖅᓯᒪᓪᓗᒍ ᐊᒻᒪᓗ 

ᐅᖃᕈᒪᓪᓗᖓ ᑖᒃᑯᐊ ᒪᕐᕉᒃ ᐱᒻᒪᕆᐅᔫᒃ 

ᐱᒻᒪᕆᐅᓂᖅ ᐃᒪᓐᓇ ᐅᖃᒡᓚᖃᑦᑕᕐᓗᓂ 

ᖃᓄᑐᐃᓐᓇᖅ ᐱᒍᒪᔭᕐᓂᑦ ᐃᑲᔪᕈᑎᒋᔪᒪᔭᕐᓂᒡᓗ 

ᐊᖏᖅᑕᐅᓗᑦᑖᖃᑦᑕᓐᖏᒃᑲᓗᐊᖅᑎᒡᓗᑕ. 

 

ᐅᖃᖅᑏ, ᐹᓪ ᑖᓐᓇ ᐃᑲᔪᓚᐅᕐᓂᖓ ᐹᓪ 

ᓄᓇᕗᒻᒥᐅᑕᐅᔪᓄᑦ ᓯᕗᓕᖅᑎᐅᒡᓗᓂ 

ᓯᕗᓪᓕᖅᐹᖑᓪᓗᓂ ᑖᓐᓇ ᐅᖃᐅᓯᕆᔪᓐᓇᖅᐸᕋ 

ᑲᓇᑕᒥ ᑕᒪᒃᑯᐊ ᐅᓂᒃᑳᕆᔭᐅᕙᓪᓕᐊᓂᐊᕐᒪᑦ 

ᑲᔪᓯᑦᓯᐊᖁᕙᕋ ᖃᓄᑐᐃᓐᓇᖅ ᐱᓕᕆᓂᐊᖅᑎᒡᓗᒍ. 

 

ᐅᖃᖅᑎ, ᑖᓐᓇ ᒥᑦᑎᒪᑕᓕᒻᒥᐅᑕᖅ ᔭᐅᒻᔅ ᐊᕐᕚᒡᓗᒃ 

ᑕᐃᒪᓐᓇ ᓄᖅᑲᓵᓚᐅᕐᒪᑦ ᑲᑎᒪᔨᐅᓂᕐᒧᑦ 

ᓂᕈᐊᖅᑕᐅᓚᐅᓐᖏᓐᓂᕋᓂ ᐃᓐᓇᕐᓗ 

ᐃᓕᓐᓂᐊᑎᑦᓯᔨᐅᖃᑦᑕᓚᐅᖅᓯᒪᒐᒪ 

ᓯᓚᒃᑐᖅᓴᕐᕕᒻᒥᑦ ᑕᒪᒃᑯᓂᖓ 

ᐅᖃᓕᒫᒐᓕᐅᖅᓯᒪᓚᐅᕐᒪᑕ ᐅᑯᐊ ᔭᐅᒻᔅ 

ᐱᔾᔪᑎᒋᒡᓗᒍ ᐅᖃᓕᒫᓚᐅᖅᓯᒪᒐᒃᑯᑦ ᑖᓐᓇ 

ᓂᕈᐊᖅᑕᐅᓚᐅᓐᖏᓐᓂᕋᓂ ᑕᐃᒪᓐᓇ 

ᐱᓕᕆᖃᑎᒋᔪᒪᒡᓗᒍ. 

 

ᐅᖃᖅᑏ, ᑕᐃᒪᓐᓇ ᐃᖅᑲᐃᓕᕌᖓᒪ ᔭᐃᒥᓯᓗ 

ᑲᑎᒪᔨᐅᖃᑕᐅᓚᐅᖅᓯᒪᓂᑦᑎᓐᓄᑦ ᐃᒪᓐᓇ 

ᐊᔅᓱᕈᖅᐸᓚᐅᖅᓯᒪᓂᖓᓄᑦ. ᑕᐃᒪ ᐅᓪᓗᑕᒫᑦ 

ᒥᑦᑎᒪᑕᓕᒻᒥ ᑕᑯᖃᑦᑕᖅᖢᒍᓗ, ᑖᒃᑯᐊ ᐊᒥᓱᑦ 

ᓄᓇᖓᓃᑦᑐᑦ ᔭᐃᒥᓯ ᐊᕐᕚᕐᓘᑉ ᐅᕙᑦᑎᓐᓂᓗ 

ᓄᓇᑦᑎᓃᑦᑐᑦ ᐅᕙᓐᓄᑦ ᐅᖃᖃᑦᑕᖅᓯᒪᒻᒪᑕ 

ᐃᑲᔪᖅᑐᐃᖁᔨᓪᓗᑎᑦ.  

 

ᐅᖃᖅᑏ, ᑕᐃᒫᒃ ᑕᒪᒃᑯᐊ ᓄᑖᓂ 

ᐱᓐᖑᐊᕕᑦᑖᕐᓂᐊᓕᖅᑎᓪᓗᒋᑦ ᐅᕝᕙᓘᓐᓃᑦ 

ᑐᓚᑦᑕᕕᑦᑖᕐᓂᐊᓕᖅᑎᓪᓗᒋᑦ, ᔭᐃᒥᓯ ᑖᓐᓇ 

ᐊᔅᓱᕉᑎᖃᖅᐸᓚᐅᖅᓯᒪᕗᑦ.  

 

ᐅᖃᖅᑏ, ᑕᐃᒪ ᐊᖏᖅᑕᐅᔪᒪᒐᓗᐊᖅᑐᖓ 

ᐅᖃᐅᓯᕆᔭᒃᑲ ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔨᐅᔪᖅ ᖁᑦᑎᑦᑐᒥ ᐊᖏᖅᑕᐅᔪᒪᒻᒪᑦ 

ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. ᐋᒡᒑᖅᑕᐅᐹ? 

ᐋᒡᒑᖅᑕᐅᖏᓐᓇᕕᑦ ᐊᑏ ᑲᔪᓯᒋᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑕᐃᒪᓐᓇ ᑭᐅᔭᐅᓐᖏᒃᑯᓂ ᐊᖃᒍᑐᐊᖅᐸᑦ ᑕᐃᒪᓐᓇ 

ᖃᐅᑕᒫᑦ ᐊᔅᓱᕉᑎᒋᓪᓗᓂᐅᒃ. ᐅᖃᖅᑏ, ᑕᐃᒪᓐᓇ 

ᖁᑦᑎᑦᑐᒥᐅᓄᑦ ᐅᖃᓪᓚᕝᕕᐅᓪᓗᖓ 

ᔭᐃᒥᓯᑎᑑᕐᓂᐊᖅᐳᖓ. 

 

ᐅᖃᖅᑏ, ᐱᖓᔪᐊᑦ ᑖᓐᓇ ᐃᓕᑕᕆᒍᒪᑦᑕᐅᖅ ᑖᓐᓇ 

ᑮᓇᐅᔭᓂᑦ ᑕᒻᒪᖅᓯᒪᔪᖅᓯᐅᑎ, ᓰᓚ ᕗᕋᐃᓱ, 

ᓄᖅᑲᓵᓚᐅᖅᑐᖅ. ᐅᖃᖅᑏ, ᖃᐅᔨᒪᒐᒪ ᒥᔅ ᕗᕋᐃᓱ 

ᑕᒫᓃᑎᑕᐅᑎᓪᓗᒍ ᐃᒪᓐᓇ ᐱᓕᕆᐊᖃᖅᑐᓂ 

ᓇᒧᑐᐃᓐᓇᖅ ᓄᓇᕗᒻᒨᖃᑦᑕᓚᐅᕐᒪᑦ, ᐃᒪᓐᓇ 

ᖁᑦᑎᑦᑐᕐᒥᐅᓂᑦ ᐱᓕᕆᖃᑎᒋᔪᓐᓇᓚᐅᖅᑕᕋ 

ᓄᓇᓕᕋᓛᒥ, ᑕᐃᒪᓐᓇ ᐃᑲᔪᕐᓂᖃᓚᐅᕐᒪᑦ 

ᐅᐸᖃᑕᐅᓪᓗᓂ.  

 

ᐅᖃᖅᑏ, ᑖᒃᑯᐊ ᑕᒻᒪᖅᓯᒪᔪᖅᓯᐅᑎᐅᑉ 

ᐱᓕᕆᐊᕆᓯᒪᔭᖏᑦ ᐃᒪᓐᓇ 

ᓇᓗᓇᐃᖅᓯᓯᒪᓚᐅᕐᒪᒋᑦ ᑕᒪᒃᑯᓂᖓ 

ᑭᒡᒐᑐᖅᑕᑎᓐᓂ. ᑖᓐᓇ 

ᐅᖃᓪᓚᒍᓐᓇᑦᓯᐊᖃᑦᑕᓚᐅᖅᐳᖅ. 

ᒪᓕᒐᓕᐅᖅᑎᐅᓪᓗᖓ ᑕᐃᒪᓐᓇ ᒐᕙᒪᒃᑯᑦ 

ᐊᑐᖅᑕᖏᓐᓂ ᑮᓇᐅᔭᓂᑦ ᐋᖅᑭᓱᐃᒍᓐᓇᓚᐅᕐᒪᑦ 

ᐋᖅᑭᓱᐃᖃᑎᒋᔪᓐᓇᓚᐅᖅᐸᕋᓗ.  

 

ᐅᖃᖅᑏ, ᑕᐃᒪ ᐅᕙᒍᓗᑦᑖᖅ ᑕᐃᒪᓐᓇ 

ᐃᓕᑕᕆᔭᐅᖁᔭᒃᑲ ᑖᒃᑯᐊ ᐱᖓᓱᑦ  

ᐅᖃᐅᓯᕆᖅᑲᐅᔭᒃᑲ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔨᐅᔪᖅ ᐊᑯᓪᓕᕐᒥ, ᒥᔅᑕ 

ᓂᓐᖓᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 3(3): 

ᐃᓚᒌᓴᒃᑯᑦ ᓄᑖᒥᒃ ᐊᑐᒃᑲᓐᓂᖅᑎᑦᑎᒍᑎᖓᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᐅᓪᓛᒃᑯᑦ ᐊᒻᒪᓗᑦᑕᐅᖅ 

ᐅᖃᖅᑏ ᖁᔭᓐᓇᒦᒃ. ᒪᖁᖅᑲᐅᒻᒪᑦ ᐅᓪᓛᖅ 

ᐅᔾᔨᕆᖅᑲᐅᔭᕋ, ᕚᓐᑰᕗ ᒪᐅᓐᖓᐸᓪᓕᐊᓕᕐᒪᑕ 

ᓯᓚᓗᓐᓂᖓᑦ. ᐊᕐᕕᐊᕐᒥᐅᑕᖅ ᑖᓐᓇ Boston Tea 

Party-ᖃᑕᐅᓂᐊᖅᐳᖅ.  

 

>>ᐃᓪᓚᖅᑐᑦ 

 

ᐅᖃᖅᑏ, ᑕᐃᒪ ᐅᓪᓗᒥ ᓂᑯᕕᑦᑐᖓ ᑖᒃᑯᐊ 

ᐅᐱᒋᒍᒪᓪᓗᒋᑦ ᐃᓕᒌᔅᓴᒃᑯᑦ ᐋᖅᓯᓯᒪᒻᒪᑕ ᓄᑖᒥᒃ 

ᐊᑐᒃᑲᓐᓂᕈᓐᓇᖅᑐᓂ ᓄᓇᕗᒻᒥ. ᑕᒪᓐᓇ 

ᐊᑐᒃᑲᓐᓂᕈᓐᓇᐅᑕᐅᓂᐊᖅᑐᖅ ᑖᓐᓇ 

ᐱᒋᐊᕐᓂᐊᖅᐳᖅ ᑖᒃᑯᐊ 23 ᓄᓇᓖᑦ 

ᐃᓚᒋᔭᐅᓗᑎᑦ.  

 

ᐅᖃᖅᑏ, ᑕᒪᓐᓇ ᐱᓕᕆᐊᕆᔪᖅ ᐃᑲᔪᕐᓂᐊᖅᐳᖅ 

ᐊᑐᒃᑲᓐᓂᖃᑦᑕᓂᐊᕐᓂᕐᒧᑦ ᑖᒃᑯᐊ ᐊᑦᑕᖅᕖᑦ 

ᑕᑖᓐᖏᓂᖅᓴᐅᖃᑦᑕᓂᐊᕐᒪᑕ ᐊᒻᒪᓗᑦᑕᐅᖅ 

ᑮᓇᐅᔭᖃᕐᓂᖅᓴᐅᓂᐊᕐᓗᑎᑦ ᑕᒪᒃᑯᐊ ᓄᓇᓕᓐᓂ 

ᑎᒥᐅᔪᑦ ᐱᓐᖑᐊᕆᐊᖅᑐᖃᑦᑕᖅᑐᑦ 

ᐃᖃᐃᓕᓴᕐᓂᕐᒧᑦ ᐃᓕᓐᓂᐊᓂᕐᒧᓪᓗ 

ᑲᑐᔾᔨᖃᑦᑕᖅᑐᓄᑦ.  

 

ᐅᖃᖅᑏ, ᑕᒪᒃᑯᐊ ᐊᑦᑕᑯᐃ 

ᐊᑐᒃᑲᓂᖅᑕᐅᔪᓐᓇᖅᑐᑦ ᐱᓕᕆᐊᕆᔭᐅᓂᐊᖅᐳᑦ 

ᑕᒪᒃᑯᓄᖓ ᑯᐊᐸᒃᑯᓐᓄᑦ ᓄᓇᕗᒻᒥ 

ᐅᓯᑲᖅᑕᑎᒃᑯᓐᓄᑦ, ᐅᑭᐅᖅᑕᖅᑐᒥ 

ᐃᒥᒐᓕᕆᔨᒃᑯᓐᓄᑦ, ᐊᒻᒪᓗ Canadian North 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᐅᖃᖅᑏ, ᑎᓕᐅᖅᐸᒃᑲ ᓄᓇᕗᒻᒥᐅᑦ ᑕᐃᒪᓐᓇ 

ᐊᑐᒃᑲᓐᓂᕈᓐᓇᕋᔭᖅᑐᓂᑦ ᐃᒋᑦᑎᖃᑦᑕᖁᓐᖏᓪᓗᒋᑦ 

ᑕᐃᒪᓐᓇ ᓴᓗᒪᓂᖅᓴᐅᔪᓐᓇᖁᓪᓗᒋᑦ  

ᐊᑦᑕᖅᕕᑉᐳᑦ ᑕᒫᓂ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑏ. 

  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔨᐅᔪᖅ 

ᐃᖃᓗᒃᑑᑦᑎᐊᕐᒥ, ᒥᔅᑕ ᐲᑕᓴᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 3(3): 

ᐱᒃᑯᒋᔭᐅᓂᖏᑦ ᐃᖃᓗᑦᑑᑦᑎᐊᒥ 

ᐃᓱᓕᒃᓯᔪᐃᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᐅᓪᓗᒥ ᓂᑯᕕᒍᒪᔪᖓ 

ᑖᒃᑯᐊ ᐃᓕᓐᓂᐊᕌᓂᓐᓂᐊᖅᑐᑦ ᑭᓪᓕᓂᖅ 

ᐃᓕᓐᓂᐊᕐᕕᒻᒥ ᐃᖃᓗᒃᑑᑦᑎᐊᕐᒥ. ᒪᐃ 21-

ᖑᑎᓪᓗᒍ ᑖᒃᑯᐊ ᒪᒃᑯᑦᑐᑦ ᓂᕕᐊᖅᓴᐃᑦ ᐊᒻᒪᓗ 

ᐃᓅᓱᑦᑐᑦ, ᐊᖏᔪᖅᑳᕆᔭᖏᓪᓗ 

ᐃᓕᓐᓂᐊᑎᑦᑎᔩᓪᓗ ᐱᖃᓐᓇᕆᔭᖏᓪᓗ 

ᐃᓚᐅᓚᐅᕐᒪᑕ ᑕᐃᒪᓐᓇ 

ᐃᓕᑕᕆᔭᐅᒍᓯᐊᖅᑎᓪᓗᒋᑦ ᐃᓕᓐᓂᐊᕌᓂᒃᑎᓪᓗᒋᑦ. 

ᑕᒪᓐᓇ ᐅᐱᓐᓇᑦᓯᐊᓚᐅᖅᐳᖅ. 

 

ᐃᓕᓴᕆᔪᒪᔭᒃᑲ ᐅᑯᐊ ᐊᑎᖏᑦ:  

 

ᕕᒡᑐᐊᕆᔭ ᐊᖁᒃ,  

ᔨᓃᓐ ᐊᖓᕼᐊᐃᑦᑐᖅ,  

ᐊᐃᓕᐊᓐ ᐃᓂᓯᓇᐃ,  

ᑳᓚᓐ ᐳᕌᑲᑦ,  

ᑲᑦᓯᐊ ᑲᑉᐸᓗᒃ,  

ᔨᐊᓯ ᑭᓕᓐᐴᒃ  

 

ᐊᒻᒪᓗ ᐃᓕᑕᕆᔪᒪᒡᓗᒋᑦ ᐅᑯᐊ:  

 

ᐳᒡᓕᒃ ᐊᓕᒍᐃᑦᑐᖅ 

ᑕᐃᓴᓐ ᑯᕌᑲᑦ 

ᒪᓗᕆ ᐃᕼᐊᓗᒃ 

ᑲᐃᓖᓐ ᐃᐱᓚᓐ 

ᐳᕆᐊᓐᑦ ᐃᕙᑕᓕᒐᖅ 

ᑖᓕᐊ ᒪᒃᓴᒐᖅ ᖃᒻᒪᓗ 

ᐱᐅᕆ ᓇᑲᓱᒃ 

 

ᐅᖃᖅᑏ, ᖃᐅᔨᒪᒐᑦᑕ ᑕᒪᑉᑕ ᑖᒃᑯᐊ 

ᑲᑎᒪᔨᐅᖃᑎᒃᑲᓗ ᖁᓪᓗᖅᑑᒥ ᑕᐃᒪᓐᓇ 

ᐊᒃᓱᕈᓐᓇᖃᑦᑕᕐᒪᑦ ᐃᓕᓐᓂᐊᕌᓂᒐᓱᐊᕐᓗᓂ grade 

12-ᒧᑦ ᑕᐃᒪᓐᓇ ᐃᓕᓐᓂᐊᑦᓯᐊᒃᑲᓐᓂᕈᒪᓗᓂᓗ 

ᐃᒪᓐᓇ ᖃᓄᑐᐃᓐᓇᖅ ᐊᖅᓵᖅᑕᐅᒍᓐᓇᖅᑑᒐᓗᐊᑦ 

ᐃᓕᓐᓂᐊᕐᓂᕆᔭᖓ ᐊᖅᓵᖅᑕᐅᔾᔮᖏᒻᒪᑦ ᑖᒃᑯᐊ 

ᐊᖏᔪᖅᑳᖏᒡᓗ ᐊᒻᒪᓗᑦᑕᐅ ᐃᓕᓐᓂᐊᑎᑦᓯᔨᖏᓪᓗ 

ᐃᓕᑕᕆᔭᐅᖃᑕᐅᒍᒪᒡᓗᒋᑦ.  

 

ᐊᒻᒪᓗᑦᑕᐅ ᐅᒡᓗᒥ ᐅᐱᖃᑕᐅᖁᔨᕗᖓ ᐃᓕᒃᓯᓐᓂ 

ᑖᒃᑯᐊ grade 12-ᒥᑦ ᐃᓕᓐᓂᐊᕌᓂᓵᓚᐅᖅᑐᑦ 

ᐱᒡᔪᑎᒋᒡᓗᒋᑦ ᐃᒪᓐᓇ 

ᐱᕚᓪᓕᖅᐸᓪᓕᐊᔪᓐᓇᖁᓪᓗᒋᒡᓗ 

ᓯᕗᓂᒃᓴᐅᓂᐊᖅᑐᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐊᒻᒪᓗᑦᑕᐅ ᐅᐱᒋᒍᒪᓪᓗᒋᑦᑕᐅ ᑖᒃᑯᐊ 

ᐃᓕᓐᓂᐊᕌᓂᓚᐅᖅᑐᑦ ᐃᓄᒃᓱᒃ 

ᐃᓕᓐᓂᐊᕐᕕᔾᔪᐊᖓᓂ ᐱᓇᓱᐊᕈᓯᐅᑉ ᐃᓱᐊᓂ 

ᑖᒃᑯᐊ ᐃᓕᓐᓂᐊᕌᓂᓐᓂᐊᕐᒪᑕ.  

 

ᑲᑎᒪᔩᑦ ᐅᖃᐅᓯᖏᑦ. ᑲᖏᖅᖠᓂᕐᒧᑦ ᐅᐊᓐᓇᖓᓄᑦ 

ᒪᓕᒐᓕᐅᖅᑎ ᒥᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 3(3): 

ᕿᒥᕐᕈᓂᖅ ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ 

ᑎᑭᑎᑦᑎᒍᑎᖓᓂᒃ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᓂᑯᕕᔾᔪᑎᒋᒻᒥᔭᕋᑦᑕᐅ 

ᑕᒡᕗᖓ ᑕᐃᒃᑯᐊ ᓯᕗᓪᓕᖅᐹᒥ 

ᑲᖏᖅᖠᓂᕐᒥᐅᖁᑎᑯᓗᑉᐳᑦ ᐃᒃᐸᒃᓴᖅ 

ᐃᓱᒫᓗᒐᓚᓚᐅᖅᑐᑦ ᑕᐃᒃᑯᐊ 

ᐊᓯᐅᓯᒪᔪᖃᑲᐃᓐᓇᓚᐅᕐᒪᒡᒎᖅ ᐊᐃᑉᐸᕇᓐᓂᒃ 

ᓄᓕᐊᕇᓐᓂᒃ ᓇᓂᔭᐅᑦᓯᐊᖅᖢᑎᒡᓗ ᐃᒃᐸᒃᓴᖅ 

ᑕᐃᒃᑯᐊ ᕿᓂᖅᑎᑯᓗᐃᑦ ᖁᔭᓐᓇᒦᒃ. 

ᐅᖃᖅᑎᑦᑎᔩ, ᑖᒃᑯᐊᓗ ᐅᒡᓘᒃ ᒪᕐᕉᖅᑲᐅᔫᒃ 

ᐱᓕᕆᔪᒻᒪᕆᐅᑲᐃᓐᓇᖅᑲᐅᒐᑦᑕ ᑕᒡᕙᓂ 

ᑲᑎᒪᕝᕕᐅᑉ ᐃᓗᐊᓂ ᓄᓇᕗᒻᒥᐅᑦ ᐱᒡᔪᑎᒋᒡᓗᒋᑦ. 

ᑐᓴᕋᓱᐊᖅᑲᐅᒐᑦᑕ ᑕᐃᒃᑯᓇᓂ ᐊᐱᖅᓱᕈᒪᔭᒃᑎᓐᓂᒃ 

ᑖᒃᑯᐊ ᓴᖅᑭᖅᑕᐅᑎᓪᓗᒋᑦ Northwest Company-

ᑯᑦ Vice-President-ᖏᑦ ᒪᐃᑯ ᒪᒃᒧᓕᓐ ᐊᒻᒪ 

ᑖᓐᓇ ᒥᔅᑕ ᐋᓐᑎ ᒪᒃᐴᓴᓐ ᑖᒃᑯᐊ cooperative-ᑯᑦ 

ᑲᑐᔾᔨᖃᑎᒌᖏᓐᓂ ᓄᓇᕗᑦᒥᑦ ᑕᒪᒃᑯᐊ 

ᓂᐅᕕᕐᕕᖃᖅᑐᑦ ᐱᒡᓗᒋᑦ ᐊᒻᒪ ᑖᓐᓇ ᒥᔅᑕ ᑭᐊᓐ 

ᕼᐊᐳ ᑕᒡᕙᓂ ᐃᖃᓗᓐᓂ ᓂᐅᕕᕐᕕᖃᖅᖢᓂ 

ᒥᑭᔪᒥᑦ ᓂᐅᕕᕐᕕᕋᓛᖃᖅᑐᑦ ᑕᒫᓂ ᐃᖃᓗᓐᓂ. 

 

ᑖᒃᑯᐊ ᒥᒃᓵᓄᑦ ᐅᖃᐅᓯᖃᖅᑲᐅᑎᒡᓗᑕ 

ᑐᓴᕋᓱᐊᖅᖢᑕ ᖃᓄᖅ ᐃᓱᒪᒻᒪᖔᑕ ᑖᓐᓇ 

ᐅᑭᐅᑕᖅᑐᒥᑦ ᓂᕿᑦᑎᐊᕙᓕᕆᓂᕋᖅᑕᐅᔪᖅ 

ᒐᕙᒪᑐᖃᒃᑯᓐᓂᑦ ᐊᓯᓐᖑᖅᐸᓪᓕᐊᔪᑦ ᐱᐅᕚᑦ 

ᓈᒻᒪᒻᒪᖔᑦ. ᑭᓯᐊᓂ ᑖᒃᑯᐊ ᐃᓱᒪᒫᓗᒋᔭᐅᔪᑦ 

ᓴᖅᑭᑎᑕᐅᒃᑲᓂᖅᑲᐅᒻᒪᑕ ᑲᑎᒪᔨᓄᑦ 

ᓄᓇᕗᒻᒦᓐᖔᖅᑐᑦ ᑕᒪᕐᒥᑲᓴᓐᓄᑦ ᑖᒃᑯᐊ 

ᐱᐅᔪᒻᒪᕆᐅᔪᑦ ᐊᒻᒪᓗ ᑲᔪᓯᔭᕆᐊᖃᖅᑐᒍᑦ ᓱᓕ 

ᑖᓐᓇ ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᐊᖑᓕᖅᑎᓪᓗᒍ ᒐᕙᒪᑐᖃᒃᑯᑦ 

ᐊᓯᓐᖑᑲᓪᓚᑦᑖᓗᒋᒻᒪᒍ Food Mail Program 

ᓄᓇᕗᒻᒥᐅᑦ ᐃᓱᒫᓗᒋᓐᖏᒻᒪᕆᒃᖢᒋᑦ ᓇᒻᒥᓂᖅ 

ᓂᐅᕕᕈᓐᓇᓚᐅᖅᑐᑦ ᐊᔪᓕᖅᖢᑎᒃ. ᑭᓯᐊᓂ 

ᓄᑦᑎᖅᑕᐅᔪᑦ ᑕᐃᒃᑯᓄᖓ ᑎᒻᒥᓲᓕᕆᔨᓄᑦ ᐊᒻᒪ 

ᓂᐅᕕᕐᕕᓐᓄᑦ ᑖᒃᑯᓄᖓ ᐊᖏᔪᓄᑦ. ᓲᕐᓗ ᑖᒃᑯᐊ 

ᐱᔪᓐᓇᓚᐅᖅᑑᒐᓗᐊᑦ ᑎᑭᓴᐃᓂᖅ ᓂᐅᕕᕈᒪᔪᒧᑦ 

ᐱᔪᓐᓇᓚᐅᖅᑑᒐᓗᐊᑦ ᓄᖅᑲᖅᑎᑕᐅᒡᓗᑎᒃ 

ᐱᐊᓂᓐᖏᒻᒪᑦ ᓱᓕ  

 

ᑎᑎᕋᕐᕕᐅᖃᑦᑕᖅᑕ ᒪᓕᒐᓕᐅᖅᑎᓯ 

ᐅᖃᐅᓯᖃᑦᑕᖅᓯᐅ ᓱᓇ ᖃᓄᖅ 

ᐋᖅᑭᒋᐊᕈᓐᓇᕐᒪᖔᑦ ᑕᒡᕙᓐᖓᑦ ᒐᕙᒪᑐᖃᒃᑯᓐᓄᑦ 

ᓱᓕ ᐅᖃᕆᐊᒃᑲᓂᕐᓂᐊᕋᑦᑕ ᖁᔭᓐᓇᒦᕈᒪᒡᓗᒋᑦ 

ᓄᓇᕗᒻᒥᐅᑯᓗᐃᑦ ᑐᓴᕐᕕᒋᖃᑦᑕᖅᑲᐅᒐᑦᑎᒍ  

ᓄᖅᑲᖁᓐᖏᑦᑎᐊᖅᑕᒃᑲᓗ ᐅᖃᓪᓚᒍᒪᑉᐸᑕ 

ᐅᕙᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᑰᓕ. 

ᑲᑎᒪᔾᔪᑎᒃᓴᓄᑦ ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑲᔪᓯᒋᐊᕐᓗᑕ ᑲᑎᒪᔾᔪᑎᒃᓴᓄᑦ ᑲᑎᒪᔾᔪᑎᒃᓴᖅ 4 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔪᑎᒃᓴᓂᑦ 

5 ᐃᓕᓴᖅᓯᓂᑦ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᑲᑎᒪᔾᔪᑎᒃᓴᓂᑦ ᐅᖃᐅᓯᒃᑯᑦ ᐊᐱᖅᓱᕐᓂᖅ. 

ᓂᒋᐊᓄᑦ ᕿᑭᖅᑖᓘᑉ ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 093 - 3(3): ᑳᓐᑐᕌᒃᑎᑦᑎᓂᕐᒧᑦ 

ᐃᓕᖅᑯᓯᐅᕙᒃᑐᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᖅᑐᖓ ᐃᒡᓗᓕᕆᓂᕐᒧᑦ ᒥᓂᔅᑕᖓᓄᑦ.  

 

ᐱᓇᓱᐊᕈᓯᐅᓚᐅᖅᑐᒥ ᐱᕙᓪᓕᐊᔪᓕᕆᔨᒃᑯᓐᓂ 

ᑎᑎᕋᖅᑕᐅᔪᖃᓚᐅᕐᒪᑦ ᑕᐃᔭᐅᔪᖅ, “ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᓯᒃᑲᖓᔮᕐᓂᖅ ᐱᔾᔪᑎᒋᓪᓗᒍ 

ᑳᓐᑐᕌᒃᑏᑦ ᑲᑕᑦᑎᑕᐅᓂᐅᓴᕗᑦ”. 

 

ᐅᓪᓘᓕᖅᑑᒃ ᒪᕐᕉᓐᓂᒃ ᓂᕿᑦᑎᐊᕙᓕᕆᔨᒃᑯᓐᓂᑦ 

ᐱᓕᕆᓯᒪᓕᕋᑦᑕ ᒐᕙᒪᑐᖃᒃᑯᓐᓂ. ᖃᐅᔨᓯᒪᔪᒍᑦ 

ᒐᕙᒪᑐᖃᒃᑯᑦ ᐃᓚᐃᓐᓈᕐᓂᖅᓴᐅᒻᒪᑕ ᐊᖏᔫᑎᓂᑦ 

ᑲᒻᐸᓂᐅᔪᑦ ᐱᓂᖅᓴᐅᑎᑕᐅᖔᖅᑐᑎᑦ 

ᓂᐅᕕᕐᕕᕋᓛᒍᓐᖏᑦᑐᑦ.  

 

ᐃᓱᒪᓕᖅᑐᖓᓕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑕᐃᒫᑦᑕᐅᖅ ᐃᖏᕐᕋᓂᖃᓕᕐᒪᑕᑦᑕᐅᖅ. 

ᐱᓂᖅᓴᐅᑎᑦᑎᔫᔮᖅᐸᒃᑐᑦ ᐊᖏᔫᑎᓂᑦ 

ᑲᒻᐸᓂᐅᔪᓂᑦ ᐱᓕᕆᐊᒃᓴᖅᑖᖅᑎᑕᐅᖔᖅᐸᒃᑐᑎᑦ 

ᐅᓪᓗᒥᐅᓕᖅᑐᖅ ᐳᐃᒍᖅᑕᐅᓪᓗᑎᑦ 

ᒥᑭᔫᑕᐅᓂᖅᓴᐃᑦ ᓇᒻᒥᓂᕆᔭᐅᔪᑦ ᓄᓇᓕᓐᓃᑦᑐᓂᑦ. 

 

ᑕᐃᒫᒃ ᐅᖃᓚᕿᕗᖓ ᑖᒃᑯᐊ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒃ ᒪᓕᓪᓗᒍ ᓇᓪᓕᐊᑦ 

ᑲᒻᐸᓂᐅᔪᖅ ᐊᖏᔫᑉᐸᑕᓘᓐᓃᑦ  

ᓇᓪᓕᐊᖑᒐᓗᐊᖅᐸᑕᓘᓐᓃᑦ ᐱᒋᔭᐅᓂᖃᕆᐊᖃᕐᒪᑕ 

ᐃᓄᓐᓄᑦ 51 ᐳᓴᒥᒃ. ᑖᒃᑯᐊᓗ ᐊᖏᔫᑏᑦ 

ᑲᒻᐸᓂᐅᔪᑦ ᐃᒪᐃᕙᒻᒪᑕ ᓯᓚᐃᕐᕆᓪᓗᑎᑦ ᐃᓄᒻᒥᒃ 

ᑲᒻᐸᓂᓕᐅᖅᑐᑎᑦ ᐱᒋᔭᐅᔾᔪᑎᖃᖅᑎᑕᐅᓐᖑᐊᖅᑐᓂ 

51 ᐳᓴᒥᒃ, ᑭᓯᐊᓂ ᓂᓪᓕᕕᒃᓴᖃᖅᑎᑕᐅᒐᑎᒃ 

ᐊᐅᓚᓂᖏᓐᓂᒃ ᑮᓇᐅᔾᔭᓵᖅᑎᑕᐅᑐᐃᓐᓇᐸᒻᒪᑦ. 

ᐅᖃᖅᑏ, ᑕᒪᓐᓇ ᑕᐃᒫᑦᑎᐊᖑᓐᖏᓯᐊᒻᒪᕆᑦᑐᖅ.  

 

ᐊᓯᐊᑦᑕᐅᖅ ᐊᑲᐅᓐᖏᓕᐅᕈᑕᐅᔪᖅ ᑕᒪᒃᑯᐊ 

ᒥᑭᔫᑏᑦ ᑳᓐᑐᕌᒃᑏᑦ ᐃᒡᓗᓕᕆᔨᕐᔪᐊᑯᓐᓄᑦ, 

ᐆᑦᑑᑎᒋᓗᒍ ᒪᑯᐊ ᐊᑐᖅᑐᐊᖅᑕᐅᓂᐊᖅᑐᓂᑦ 

ᐅᑕᖅᑭᔭᕆᐊᖃᖅᑎᑕᐅᕙᒻᒪᑕ ᑕᖅᑭᓂᑦ ᑕᓪᓕᒪᓂᑦ 

6-ᓂᓪᓗᑭᐊᖅ ᐊᑭᓕᖅᑕᐅᓚᐅᓐᖏᓐᓂᖏᓐᓂ. 

 

ᐊᒻᒪᓗ, ᒥᑭᓗᐊᒧᑦ ᓇᓗᓇᐃᔭᐅᑎᓂᑦ 

ᑮᓇᐅᔭᖅᑖᕈᓐᓇᖅᐸᓐᖏᒻᒪᑕ ᑕᕝᕘᓇ 

ᑮᓇᐅᔭᖁᑎᒥᓂᒃ ᓴᓂᕐᕙᐃᖃᑦᑕᕆᐊᖃᓕᓲᖑᕗᑦ. 

ᑖᒃᑯᐊᓗ ᐅᑎᖅᑎᑕᐅᕙᓐᖏᑦᑐᑦ ᑭᓯᐊᓂ 

ᐊᕐᕌᒍᓕᒫᖅ ᐊᓂᒍᓚᐅᖅᑐᓪᓗᒍ. ᑕᐃᒪᐃᓐᓂᖓᓄᑦ 

ᑲᑕᔾᔪᑕᐅᔪᓐᓇᓯᐊᖅᑐᖅ ᓇᓪᓕᐊᓐᓂᑐᐃᓐᓇᖅ 

ᒥᑭᔫᑕᐅᔪᒥᒃ ᓇᒻᒥᓂᕆᔭᒥᒃ. 

 

ᐊᒻᒪᓗ, ᑳᓐᑐᕌᒃᑎ ᐊᒥᓱᑎᒍᑦ ᐸᓯᔭᒃᓴᐅᑎᑕᐅᕙᒻᒪᑕ 

ᐊᒥᒐᖅᑐᓂᑦ ᐃᒡᓗᒃᓴᐃᑦ ᐃᓚᒃᓴᖏᓐᓂᒃ 

ᐃᒡᓗᓕᕆᔨᕐᔪᐊᒃᑯᑦ ᓇᒧᕈᓘᔮᓘᖅᑎᑦᑎᓯᒪᑎᓪᓗᒋᑦ 

ᐊᒻᒪᓗ ᓄᓇᓕᓐᓃᒐᑎᑦ ᓂᐅᕋᖅᑕᐅᑎᓪᓗᒋᑦ. ᐊᒻᒪᓗ 

ᐊᒥᓱᑦ ᑳᓐᑐᕌᒃᑏᑦ ᐃᓕᕋᓱᖃᑦᑕᖅᑐᑦ 

ᐅᓐᓂᕐᓗᒋᐊᒃᓴᖅ ᐃᒡᓗᓕᕆᔨᕐᔪᐊᑯᓐᓄᑦ 

ᐊᑭᔭᐅᓂᐊᕋᓱᒋᓪᓗᑎᑦ. 

 

ᐆᑦᑑᑎᖃᓐᓂᐊᕋᒪ ᐃᒪᐃᑦᑐᖃᓚᐅᖅᑐᖅ ᑳᓐᑐᕌᒃᒥᒧᑦ 

ᑭᓐᖓᕐᓂ ᐊᒻᒪ ᐅᖃᐅᓯᒋᓯᒪᓪᓗᒍ ᒥᓂᔅᑕᒧᑦ 

ᒪᕐᕈᐊᑎᖅᑐᒍ ᐊᒻᒪ ᖃᓄᐃᓕᔾᔪᑕᐅᓚᐅᕋᓂ. 

ᐅᓇᐅᓚᐅᕐᒪᑦ ᐃᒡᓗᒃ ᐊᑕᐅᓯᖅ 

ᐊᑭᑦᑐᕋᐅᑕᐅᓚᐅᖅᑐᖅ ᑖᔅᓱᒧᖓ ᑳᓐᑐᕌᒃᑎᒧᑦ 

ᐅᐃᒍᓕᕇᒃ ᑕᓪᓕᒪᒥᓂᒃ. ᑕᓐᓇᑑᓪᓗᓂᓗ 

ᐊᑭᑦᑐᕋᐅᑎᔪᓂᑦ ᐊᒻᒪ ᐃᒡᓗᓕᕆᔨᕐᔪᐊᒃᑯᑦ 

ᐱᑎᑕᐅᒻᒪᑕ, ᑎᑎᕋᕐᕕᖏᓐᓄᐊᖅᑎᑕᐅᓚᐅᖅᐳᖅ 

ᐃᒡᓗᓕᕆᔨᕐᔪᐊᒃᑯᑦ ᐊᐱᕆᓪᓗᒍᓗ 

ᐃᓚᓐᖓᐃᒍᓐᓇᕐᒪᖔᖅ $100,000 

ᐊᑭᑦᑐᕋᐅᑎᒋᔭᖓᓄᑦ. 

 

ᑳᓐᑐᕌᒃᑎᓕ ᐃᒫᒃ ᑭᐅᓚᐅᖅᐳᖅ: ᑖᓐᓇ 

ᐊᖏᓛᖑᓯᒪᓚᐅᕐᒪᑦ ᐱᓇᓱᒃᓯᒪᔭᖏᓐᓂ ᑭᓐᖓᕐᓂ, 

60 ᐳᓴᖑᓪᓗᓂ. ᑕᐃᒪᓐᖓᓂᒃ 

ᒥᑭᓪᓕᒋᐊᖅᑕᐅᓯᒪᓕᖅᑑᒐᓗᐊᖅ 20-25 

ᐳᓴᒧᐊᖓᖔᓕᖅᑐᓂ.  

ᑳᓐᑐᕌᒃᑎ ᐅᖃᓕᓚᐅᖅᐳᖅ ᐱᔾᔪᑎᖃᓐᓇᕋᐃᓪᓗᓂ 

ᑕᐃᒪᓐᓇᒃ ᐊᑭᑦᑐᕋᐅᑎᖃᓚᕿᓚᐅᖅᑐᖅ ᐊᓯᖏᑦ 

ᒪᕐᕉᒃ ᐊᑭᑦᑐᕋᐅᑕᐅᔪᒃᓵᒃ ᐊᑐᐃᓐᓇᐅᒻᒪᑎᒃ 

ᐊᓐᖑᑎᒍᓐᓇᕐᓂᐊᕋᓱᒋᒍᓐᓃᖅᑐᓂ 60 

ᐳᓴᖑᔭᕆᐊᖃᖅᑐᒥᒃ. ᑕᐃᒪᓕ ᐃᒡᓗᓕᕆᔨᒃᑯ 

ᐊᖓᔪᖅᑳᖓᑦ ᐃᒪᐃᓕᓗᐊᓚᐅᖅᑐᖅ 

ᐃᓱᒫᓗᖁᔨᒐᓂ 

ᐊᑭᓖᑎᑕᐅᔭᕆᐊᖃᖅᑎᑕᐅᓚᐅᖅᓯᒪᒻᒪᖔᖅ 

ᐊᐱᕆᔭᐅᓪᓗᓂ ᐊᓐᖑᑎᓯᒪᓐᖏᓐᓂᑯᒧᑦ 

ᐃᓄᒃᑕᖃᕆᐊᖃᕐᓂᖓᓂᒃ. ᐋᒡᒐᒎᖅ, 

ᐃᓱᒫᓗᒋᓐᖏᓪᓗᒍ.  

 

ᑭᓯᐊᓂᓕ ᐃᒪᐃᑦᑐᖃᓕᓚᐅᖅᐳᖅ ᑕᐃᓐᓇ 

$100,000-ᓂᑦ ᐊᓯᐅᔨᓚᐅᖅᑐᖅ, ᖄᒃᑲᓐᓂᐊᒍᑦ 

ᐊᑭᓖᒃᑲᓐᓂᕆᐊᖃᖅᑎᑕᐅᓚᐅᕐᒥᔪᖅ $100,000-

ᑲᓐᓂᕐᓂᑦ ᐊᓐᖑᑎᓐᖏᓐᓂᖓᓄᑦ 

ᐃᓄᒃᑕᖃᕆᐊᖃᓐᓂᕐᒧᑦ 60 ᐳᓴᒥᒃ. ᑕᐃᒪ 

ᐊᐱᕆᔪᒪᓚᕿᕗᖓ ᐃᒡᓗᓕᕆᔨᕐᔪᐊᑯᓐᓄᑦ 

ᖃᓄᐃᓘᕐᓂᐊᕐᒪᖔᑕ ᑕᒪᑐᒥᖓ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᑲᒪᒋᔭᖃᖅᑐᖅ ᐃᒡᓗᓕᕆᔨᕐᔪᐊᑯᓐᓂᒃ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᖁᔭᒋᔭᕋ ᑐᓴᐅᒪᔾᔪᑎᓂᑦ ᑐᓂᔾᔪᑎᒋᒻᒪᒍ ᐊᒻᒪ 

ᐅᖃᕈᒪᓪᓗᖓ ᐱᕙᓪᓕᐊᔪᓕᕆᔨᒃᑯᑦ 

ᐅᖃᓕᒫᕈᓐᓇᖏᓐᓇᒪ ᖃᓄᐃᓕᖓᒐᓗᐊᕐᒪᖔᖅ 

ᑖᓐᓇ, ᑕᐃᒃᑯᓇᓐᖓᓪᓗ ᐃᑲᔪᖅᑕᐅᒻᒥᓇᖓ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖏᑦ ᖃᓄᖅ 

ᑲᒪᒋᑦᑎᐊᓂᖅᐹᖑᔭᐅᔪᓐᓇᖅᐸᑦ.  

 

ᑐᓵᓂᓚᐅᕋᑦᑕ ᐅᖃᕈᓐᓇᖅᑐᖓ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ ᐊᒻᒪᓗ ᐃᓛᒃᑰᖓᔪᒥᒃ 

ᕿᒥᕐᕈᓂᖅ ᓯᕗᓕᖅᑏᓪᓗ ᑲᑎᒪᔨᖏᑦ 

ᐋᖅᑭᒋᐊᕐᕕᐅᓪᓗᓂ. ᐊᒥᓱᓄᑦ ᐋᖅᑭᒋᐊᕐᒪᒋᑦ ᑖᒃᑯᐊ 

ᑲᔪᓯᔪᑦ.  

 

ᑕᐃᒪᓕ ᐊᑕᐅᓯᖅ ᖃᐅᔨᒪᔭᕋ, ᐅᖃᖅᑏ, ᐅᓇ, 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᒃ 

ᑲᑕᑦᑎᑦᑎᓚᐅᖅᓯᒪᓐᖏᑦᑐᖅ ᐊᑕᐅᓯᕐᒥᓪᓘᓐᓃᑦ 

ᑲᒻᐸᓂᒥᒃ ᓄᓇᕗᑦᒥ. ᑕᐃᒃᑯᐊ ᑐᓴᖅᑕᕋᓗᐊᑎᑦ  



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᐊᓄᖔᖅ ᒪᑉᐱᕈᓐᓂ ᖃᐅᔨᔪᓐᓇᖅᑐᑎᑦ ᑖᓐᓇ 

ᐃᓄᓐᓄᑦ ᓇᒻᒥᓂᕆᔭᐅᔪᖅ ᐃᓛᓐᓂᒃ ᓲᕐᓗ ᐅᓇ 

ᐱᖃᑎᒐ ᐅᖃᖅᑲᑦ ᑲᒻᐸᓂᑖᕋᔭᕈᓐᓄᒃ 

ᑎᑎᕋᕐᕕᖃᓐᖏᓪᓗᓂᓘᓐᓃᑦ ᑎᑎᖅᑲᑐᐃᓐᓇᒃᑯᑦ 

ᑮᓇᐅᔭᖃᖅᑎᑦᑎᓚᐅᓐᖏᓪᓗᒍᓘᓐᓃᑦ 51 

ᐳᓴᖃᓐᓂᐊᖅᐸᑦ ᐅᕙᖓ 49 ᐳᓴᓐ. 

 

ᑕᕝᕙ ᑖᓐᓇ ᓱᓕᔪᕐᓇᐅᑎᖃᕆᐊᖃᓐᖏᓯᐊᖅᑐᒍᑦ 

ᐃᓄᒃ ᑕᒫᓂ ᐱᔪᓐᓇᕐᓂᐊᕐᒪᖔᖅ, ᑕᐃᓐᓇ 

ᐱᔪᒪᔭᑐᐊᖓ 49 ᐳᓴᓐ ᐱᒋᔭᐅᔾᔪᑏᑦ 

ᐅᓇᐅᖃᑦᑕᖅᑐᖅ ᑳᓐᑐᕌᒃᒥᒃ ᐊᖏᔪᒥ ᑐᓂᔭᐅᔪᒪᔪᑦ 

ᑖᓐᓇ 51 ᐳᓴᖃᖅᑑᒐᓗᐊᖅ ᓱᓇᓕᕆᒻᒪᖔᑕ 

ᖃᐅᔨᒪᓐᖏᒻᒪᕆᒃᖢᓂ./ 

 

ᐆᒥᖓ ᑭᐅᒃᑲᓐᓂᕐᓗᖓᐃ: 

ᑲᑕᑦᑐᖃᓚᐅᖅᓯᒪᓐᖏᑦᑐᖅ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒃ ᐱᔾᔪᑎᒋᓪᓗᒍ. ᐃᑲᔫᑎᐅᑉ 

ᐊᑐᐊᒐᖏᑦ ᑖᔅᓱᒪ ᑲᑎᒪᔨᐅᖃᑎᒻᒪ 

ᐅᖃᓕᒫᕋᔭᖅᐸᒍ ᒪᓕᑦᑕᕆᐊᖃᕐᒪᑕ. ᐃᓚᖓᑦ, ᐅᓇ, 

ᑮᓇᐅᔭᓕᕆᓂᕐᒧᑦ ᐅᓂᒃᑳᖏᑦ ᓴᓇᔪᕕᓂᐅᓂᖏᑦ 

ᐊᑭᓕᖅᑕᕕᓂᖏᑦ, ᑮᓇᐅᔾᔭᒃᓵᓄᑦ ᐊᑭᓕᐅᑏᑦ 

ᑎᑎᕋᖅᓯᒪᔪᑦ ᓇᓗᓇᐃᕈᑎᐅᒋᐊᖃᕐᒪᑕ. 

ᑕᐃᒪᐃᑦᑐᖃᓐᖏᑦᑐᒥᒃ 

ᐊᑭᓖᖃᑦᑕᖁᔭᐅᒍᓐᓃᓚᐅᕋᑦᑕ 

ᑕᒻᒪᖅᓯᒪᔪᖅᓯᐅᖅᑎᒧᓪᓗ, Back-up 

ᖃᑦᑎᐊᕆᐊᖃᖅᑐᑦ.  

 

ᑕᐃᒪ ᐊᑕᐅᓯᖅ ᐅᓇ ᑲᑕᑦᑐᑐᐊᖅ ᑕᐃᒫᒃ 

ᒪᓕᑦᑕᐅᔭᕆᐊᓖᑦ ᒪᓕᑦᑕᐅᑎᐊᓐᖏᑎᓪᓗᒋᑦ, 

ᑲᓐᑐᕌᑎᓄᑦ ᐊᑭᓕᖅᑕᐅᖃᑦᑕᑐᐃᓐᓇᑎᓪᓗᒋᑦ ᐅᓇ 

ᑕᕝᕙ ᑲᑕᑦᑐᑑᓚᐅᖅᑐᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ. ᐅᑭᐅᖑᓚᐅᖅᓯᒪᔪᖅ 

ᐊᐅᓚᔾᔪᑎᓕᒫᑦ ᐸᐃᑉᐹᓕᕆᔨᔾᔪᑏᑦ ᑕᐃᑲᓐᖓᑦ 

ᐱᒋᐊᕐᒪᑦ 1999, ᑎᑎᕋᖅᓯᒪᔪᖅᑕᖃᑦᑎᐊᖏᒃᖢᑎᑦ 

ᐃᖏᕐᕋᔪᕕᓂᐅᖃᑦᑕᕐᓂᖏᓐᓄᑦ ᑕᒪᔾᔭ 

ᑲᑕᒍᑎᑐᐊᖑᔪᖅ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  

ᐃᖅᑲᐃᒋᐊᕐᓗᓯ ᑖᒃᑯᐊ ᓇᐃᓈᕋᓱᐊᖃᑦᑕᕐᓗᒋᑦ 

ᐱᒋᐊᕈᑎᓯ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᓇᐃᓐᓂᖅᓴᐅᓂᐊᖅᑐᖅ.  

 

ᑕᐃᓐᓇ ᑭᖑᓪᓕᖅᐹᒥ ᑳᓐᑐᕌᑕᐅᓚᐅᖅᑐᖅ 

ᐱᐊᓂᔅᓯᒐᓱᐊᖅᓱᓂ ᐃᒡᓗᓂ, ᑐᑭᓯᐅᒪᔭᒃᑯᓪᓕ ᑖᓐᓇ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᒃᑯᑦ ᐊᑐᐊᒐᖓ 

ᐊᓪᓚᕝᕕᖃᕆᐊᖃᖅᓱᓂ ᑕᒫᓂ, ᑐᓴᕈᒥᓇᖅᑐᖅ 

ᖃᕋᓴᐅᔭᒃᑯᑦ ᕿᒥᕐᕈᒍᕕᐅᒃ ᐅᖄᓚᐅᑎᖓ 

ᑲᖏᖅᖠᓂᕐᒦᑦᑐᖅ ᐊᒻᒪᓗ ᓱᒃᑲᔪᒃᑰᖅᓱᓂ ᓅᕙ 

ᓯᑰᓴᒥᑦ. ᐊᐱᖅᑯᑎᒋᓕᖅᐸᖃ ᑖᓐᓇ, ᐃᓄᓐᓄᑦ 

ᓇᒻᒥᓂᕆᔭᐅᔫᒐᓗᐊᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ, 

ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᖁᔭᒋᕙᕋ ᓴᖅᑭᑕᖓ. ᐃᒪᓐᓇ 

ᐅᖃᕈᓐᓇᑐᐊᕈᒪ, ᑖᔅᓱᒪ ᐃᓱᒪᒋᔭᖏᑦ 

ᐊᔪᓐᖏᑎᑕᐅᒻᒪᖔᑕ ᑖᒃᑯᐊ ᐃᓄᓐᓄᑦ 

ᓇᒻᒥᓂᕆᔭᐅᒐᓗᐊᕐᒪᖔᖅ. ᑕᐃᒪ ᑭᐅᕋᑖᕋᓗᐊᕋᒪ 

ᖃᐅᔨᒪᒐᒪ ᐃᓚᖓ 24 ᐱᔭᕆᐊᑭᑦᑐᑯᓗᒃ ᑕᐃᒪᓐᓇ 

ᐅᖃᖅᓯᒪᑦᓯᐊᖅᓱᓂ ᖃᓄᖅ ᑐᑭᖃᕐᒪᖔᖅ ᐃᓄᓐᓄᑦ 

ᓇᒻᒥᓂᖃᕐᓂᖅ. ᑖᒃᑯᐊ ᐃᓚᐅᓪᓗᑎ ᐃᓄᐃᑦ 

ᑲᒻᐸᓂᐅᔪᑦ ᐱᖃᑎᖃᖅᑐᑦ ᖃᓪᓗᓈᑦ ᓄᓇᖏᓐᓂ 

ᑲᒻᐸᓂᐅᔪᓂᒃ ᖃᓄᖅ ᑐᓐᖓᕕᖃᑦᓯᐊᖅᑐᖅ ᖃᓄᖅ 

ᐊᐅᓚᓂᐊᕐᓂᖏᓂᓪᓗ ᐊᒻᒪᓗ 

ᓇᓗᓇᐃᒃᑯᑕᐃᖅᑕᐅᓪᓗᑎᑦ ᑖᒃᑯᓄᖓ ᓄᓇᕗᑦ 

ᑐᓐᖓᕕᒃᑯᓐᓄᑦ ᐋᖅᑭᓱᖅᑕᐅᕙᑦᑐᑦ ᐅᕙᖓ 

ᖃᓄᐃᓕᐅᕈᓐᓇᖏᓐᓇᒃᑯ. ᑕᐃᒃᑯᐊ ᓇᒻᒥᓂᖅ 

ᑲᒪᒋᒐᒃᑯ.  

 

ᑖᓐᓇ ᐅᖃᐅᑎᒐᔭᖅᐸᕋ ᑖᒃᑯᓄᖓ ᓄᓇᕗᑦ 

ᑐᓐᖓᕕᒃᑯᓐᓄᑦ ᓇᒻᒥᓂᖅ ᐅᖃᓕᒪᑦᓯᐊᒻᒪᕆᑉᐸᑦ  

ᐱᐅᓂᒐᔭᖅᑐᖅ. ᑖᒃᑯᐊ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᓕᕆᔩᑦ ᑖᒃᑯᐊ 

ᐃᓄᓐᓄᑦ ᓇᒻᒥᓂᕆᔭᐅᒻᒪᑕ ᖃᓄᖅ 

ᐋᖅᑭᓯᓚᐅᕐᓂᖏᓐᓂ ᐊᐱᖅᓱᕐᓗᒋᑦ 

ᖃᐅᔨᓴᕈᑎᖏᓪᓗ ᑕᒪᒃᑯᐊ 

ᐅᖃᕈᑎᒋᒍᓐᓇᖏᓐᓇᒃᑭ. ᐅᖃᖅᕕᒋᒋᐊᖃᖅᑕᓯ 

ᑕᐃᒃᑯᐊ ᓇᒻᒥᓂᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᓯᐊᓪ, ᑐᒡᓕᐊᓂ ᐊᐱᖅᑯᑎᕕᑦ ᐃᓚᒋᐊᕈᑖ.  

 

ᓯᐊᓪ (ᑐᓵᔨᑎᒍᑦ): ᐄ, ᑖᓐᓇ ᐊᐱᖅᑯᑎᒐ ᑭᖑᓪᓕᖅ 

ᒥᓂᔅᑕᒧᑦ. ᑕᒪᒃᑯᐊ ᐊᖏᔪᐃᑦ ᑳᓐᑐᕌᖃᖅᑐᑦ 

ᓄᓇᓕᓐᓂ ᐱᓕᕆᐊᕆᔪᑦ ᑕᐃᒃᑯᐊ ᓄᓇᓕᒻᒥᐅᑦ 

ᐱᓕᕆᐊᔅᓴᓂᑦᑎᑕᐅᒐᑎᒃ ᖃᐅᔨᒪᒐᓗᐊᖅᑐᖓ 

ᐊᑭᓕᔅᓴᖃᖅᑐᓯ ᐊᑭᑭᓐᓂᖅᐹᓂᑦ 

ᐱᒐᓱᐊᕋᓗᐊᖅᑐᓯ.  

 

ᑳᓐᑐᕌᑐᖃᓐᖏᐸᓪᓕ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ 

ᐊᖏᖃᑎᒌᒐᓱᐊᕐᓗᑎᑦ ᑖᒃᑯᐊ ᐋᖅᑭᒐᓱᐊᕐᓗᒋᑦ 

ᐊᒻᒪᓗ ᑲᒻᐸᓂᐅᔪᑦ ᑕᒪᒃᑯᐊ ᒥᑭᓂᖅᓴᐃᑦ, ᐃᒪᓐᓇ 

ᐊᖏᔪᑎᓂ ᑳᓐᑐᕌᒐᔅᓴᓂᑦ ᐱᒐᓱᐊᕈᓐᓇᖏᒻᒪᑕ.  

 

ᐊᐱᖅᑯᑎᒐ ᑖᒃᑯᐊᓕ ᒥᓂᔅᑕᒥ: 

ᖃᓄᐃᓕᐅᕈᑕᐅᖃᑦᑕᖅᑲᑦ ᑕᒪᒃᑯᐊ ᒥᑭᔪᐃᑦ 

ᑳᓐᑐᕌ? ᓲᕐᓗ ᑮᓇᐅᔭᐃᕈᑎᒐᓗᐊᖅᑲᑕ 

ᓇᒻᒥᓂᖃᖅᑐᑦ ᖃᓄᐃᔅᓴᖅᑑᔮᕈᓐᓃᕐᖓᑕ. ᑕᐃᒫᒃ, 

ᑕᐃᒪᐃᓐᓂᐅᓴᓕᕐᒪᑕ ᑲᒻᐸᓂᐅᔪᑦ 

ᐱᓕᕆᐊᔅᓴᖃᓐᖏᒧᑦ.  

 

ᐊᐱᖅᑯᑎᒐᓕ ᒥᓂᔅᑕᑲᒧᑦ: ᖃᓄᐃᓕᓂᐊᖅᑲᓪᓕ 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓐᓂ 

ᐱᓕᕆᐊᔅᓴᖅᑕᖃᕈᓐᓃᖅᑎᓪᓗᒍ ᑕᒪᒃᑯᓄᖓ  

ᒥᑭᓂᖅᓴᓄᑦ ᑳᓐᑐᕌᓄᑦ 

ᐊᑭᑦᑐᕆᐊᕐᓂᐊᖅᑎᓪᓗᒋᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᖃᖅᑐᖅ, ᒥᓂᔅᑕ 

ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, ᑖᓐᓇ 

ᐃᓱᒫᓘᑎᖓ ᑐᑭᓯᔭᕋ. ᐃᓱᒫᓗᑦᑐᐃᓐᓇᐅᖅᑰᕋᑦᑕ 

ᑕᒪᒃᑯᐊ ᒥᑭᓂᖅᓴᐃᑦ ᑲᒻᐸᓂᐅᔪᑦ 

ᑳᓐᑐᓛᖃᑦᑕᕆᐊᖃᕐᓂᖏᑦ ᑕᒪᓐᓇ ᑮᓇᐅᔭᐃᑦ 

ᑲᑎᒃᓯᒪᕈᓘᔭᖅᓯᒪᒻᒪ ᑕᒫᓂ ᓄᓇᕗᒻᒥ ᐊᒻᒪᓗ 

ᐊᒃᓱᕈᓐᓇᖅᓱᓂ ᑕᒫᓂ ᑮᓇᐅᔭᓕᐅᕈᑎᒃᓴᓄᑦ 

ᐱᓂᖅᓴᐅᒐᑦᑕ ᖃᓪᓗᓈᑦ ᓄᓇᖏᓐᓂ 

ᑮᓇᐅᔭᓕᐅᕈᑎᒃᓴᖃᓐᖏᓂᖅᓴᐅᓪᓗᑕ ᐃᒪᓐᓇ 

ᐱᓕᕆᕕᐅᔪᖅ ᑎᒥᐅᔪᕐᓘᓐᓃᑦ 

ᐊᑕᐅᓯᐅᔾᔨᒍᓐᓇᖏᒻᒪᑦ. 

 

ᑕᒪᒃᑯᐊ ᑲᒻᐸᓂᐅᔪᑦ ᖃᓄᖅ ᒪᑭᒪᒋᐊᖃᕐᓂᖏᑦ 

ᑖᒃᑯᐊ ᒥᑭᓂᖅᓴᐃᑦ ᑲᒻᐸᓂᐅᔪᑦ ᓇᒻᒥᓂᖅ 

ᐋᖅᑭᒃᓯᓯᒪᒋᐊᖃᕐᖓᑕ ᖃᓄᖅ 

ᐱᐅᓂᖅᐹᖑᒐᔭᕐᒪᖔᖅ ᐋᖅᑭᒃᓯᒪᓗᓂ ᑕᐃᒫ 

ᓯᕗᒧᐊᑦᓯᐊᕈᓐᓇᖁᓪᓗᒋᑦ. ᑖᒃᑯᐊ ᓇᒻᒥᓂᖃᖅᑐᐃᑦ 

ᐃᓱᒪᖅᓱᒻᒪᑕ ᐊᒻᒪᓗ ᑕᐃᒃᑯᐊ ᐃᓚᐅᔾᔪᑎᓖᑦ 

ᐃᓱᒪᒃᑯᓪᓕ ᑐᑭᓯᒋᐊᑲᓐᓂᒋᐊᖃᖅᐸᑕ ᑳᓐᑐᓛᑦ 

ᑐᓂᔭᐅᓚᐅᓐᖏᓐᓂᖓᓂ ᑖᒃᑯᐊ 

ᑐᑭᓯᒋᐊᒍᑎᒃᓴᓂᒋᐊᖃᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. ᒥᔅᑕ 

ᓯᐊᓪ ᐊᐱᕆᓚᐅᓐᖏᓐᓂᕋᓂ ᑭᖑᓪᓕᖅᐹᒥ 

ᐊᐱᖅᑯᑎᖓᓂ. ᑕᒪᒃᑯᐊ ᐊᐱᖅᑯᑎᓯ 

ᐱᓪᓚᑦᑖᖑᓇᓱᐊᕐᓗᒋᑦ ᑐᕌᖓᑦᑎᐊᕐᓗᑎᒃ.  

 

ᓯᐊᓪ (ᑐᓵᔨᑎᒍᑦ): ᖃᓄᐃᖏᑦᑐᖅ ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ  

ᒥᓂᔅᑕᒧᑦ: ᑖᓐᓇ ᓄᓇᓕᒻᒥ 

ᐊᑕᐅᓯᑐᐃᓐᓇᕐᒥᐅᓐᖏᑦᑐᖅ; ᐊᒥᓱᒐᓚᐅᔪᑦ ᓄᓇᓖᑦ 

ᐃᒡᓗᓕᕆᔨᒃᑯᓐᓄᑦ ᐊᐅᓚᑦᓯᔨᖓ 

ᐃᓱᒫᓗᖁᔨᓐᖏᖃᑦᑕᖅᓯᒪᒻᒪᑕ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᐊᒐᕐᓂᑦ ᑖᒃᑯᓂᖓ 

ᑳᓐᑐᓛᖃᖅᑐᓂᑦ ᐊᑭᓖᑎᑕᐅᓯᒪᓐᖏᓐᓂᖏᓐᓄᑦ. 

ᑖᓐᓇ ᐊᐱᕆᓕᖅᑲᕋ ᒥᓂᔅᑕ: ᑕᒪᓐᓇ ᖃᓄᖅ 

ᑐᑭᖃᕐᒫᑦ ᐃᒡᓗᓕᕆᔨᒃᑯᑦ ᐊᐅᓚᑦᓯᔨᖓ ᑕᐃᒫᒃ 

ᓂᒡᓕᖃᑦᑕᖅᑎᓪᓗᒍ ᐅᕝᕙᓘᓐᓃᑦ 

ᖃᓄᐃᓐᖏᑦᓯᐊᖅᑲ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᓯᐅᓪ. 

ᒥᓂᔅᑕ ᐱᓕᕆᐊᖃᖅᑐᖅ ᐃᒡᓗᓕᕆᔨᕐᔪᐊᒃᑯᓐᓂ 

ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ) ᑖᑦᓱᒧᖓ 

ᐅᖃᓕᒪᕝᕕᒋᔪᓐᓇᖏᓐᓇᒃᑯ ᐃᒪᓐᓇ 

ᐃᓱᒪᑐᐃᓐᓇᕐᒥᓂᑦ ᐅᓐᓂᕐᓘᑎᖃᕈᓂ ᐄ ᑕᐃᒫᒃ 

ᐅᖃᐅᓯᐅᔪᕕᓂᕐᒥᑦ ᓈᒻᒪᓴᖅᑐᔅᓴᐅᓐᖏᑦᑑᒐᓗᐊᖅ 

ᑭᓯᐊᓂ ᐃᒪᐃᖃᑦᑕᕋᑦᑕ ᓈᒻᒪᑦᑐᒥᑦ 

ᐱᓕᕆᕝᕕᒋᓱᒋᒐᒃᑯ ᑕᒪᒃᑯᐊ ᑲᒻᐸᓂᐅᔪᑦ ᐃᒪᓐᓇ 

ᑐᑭᒧᐊᒍᑎᖃᖅᑎᓪᓗᒋᑦ NNI-ᑯᑦ ᐊᑐᐊᒐᖏᓐᓂ 

ᐃᒪᓐᓇ ᐊᑭᑐᔫᓐᖏᓂᖅᓴᐅᒐᓗᐊᒥᑦ ᑕᐃᒃᑯᐊ 

ᑲᒻᐸᓂᐅᔪᖅ ᐊᖏᓂᖅᓴᓂᑦ ᐱᒐᓱᐊᖃᑦᑕᕐᒪᑕ. 

 

ᑕᐃᒫᒃ ᒥᑭᒡᓕᒋᐊᖅᑕᐅᑉᐸᑦ ᐳᓴᓐᑎᖓ 

ᒥᑭᓕᕐᓂᖅᓴᐅᒐᔭᖅᑐᖅ ᑕᐃᒪᐃᒻᒪᑦ ᑐᓂᔭᐅᑉᐸᑕ 

ᑖᒃᑯᐊ ᑳᓐᑐᓛᒻᒥᒡᓗ 

ᐊᑐᓕᖅᑎᑦᓯᕙᓪᓕᐊᖃᑦᑕᖅᓱᑎᒃ ᐊᒻᒪᓗ 

ᓇᓗᓇᐃᖅᓯᒪᑦᑎᐊᕐᒥᔪᖅ NNI-ᑯᑦ ᐊᑐᐊᒐᖏᓐᓂ 

ᒪᓕᓐᖏᑉᐸᑕ ᐃᖅᑲᓇᐃᔭᖅᑎᐅᒋᐊᖃᖅᑐᓂ 

ᐳᓴᓐᑎᒍᑦ ᑳᓐᑐᓛᑦ ᓄᓐᖑᐊᓂ ᖃᐅᔨᓴᖅᑕᐅᑉᐸᑦ 

ᑕᐃᒫᒃ ᐊᑭᓖᑎᑕᐅᒍᓐᓇᖅᑐᑦ ᑖᒃᓱᒥᖓ 

ᒪᓕᓐᖏᑉᐸᑕ ᑳᓐᑐᓛᒋᓯᒪᔭᒥᓂᒃ ᑕᐃᒪᐃᑎᒡᓗᒍ 

ᐃᒪᓐᓇ ᓯᓚᐃᕐᕇᓐᓂᖅᑲᑕ ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑏᑦ ᒥᑭᓂᖅᐹᖑᒋᐊᖃᕐᓂᖏᓐᓂ ᐃᓛᒃ  

ᐃᖅᑲᓇᐃᔭᖅᑎᑦᓯᑦᓯᐊᖅᑲᑦ ᐃᓄᓐᓂᒃ 

ᐃᑲᔫᓯᐊᒃᑲᓐᓂᕈᓐᓇᕐᒥᔪᑦ ᓇᒡᓕᐊᖑᒐᓗᐊᖅᐸᑦ. 

 

ᑕᐃᒫᒃ ᓇᓗᓇᐃᖅᓯᒪᑦᓯᐊᖅᑐᖅ 

ᓇᓗᓇᐃᖅᓯᒋᐊᖃᕋᕕᑦ ᓇᓗᓇᐃᒃᑯᑕᖃᕆᐊᖃᕋᕕᑦ 

ᐃᖅᑲᓇᐃᔭᖅᑎᑖᓚᐅᕐᓂᕐᓂᑦ ᐃᒪᓐᓇ 

ᐅᓄᕐᓂᖃᖅᓱᓂᒃ ᑕᐃᒫᒃ ᑭᓯᐊᓂ ᖃᐅᔨᒍᓐᓇᕋᑦᑕ 

ᐊᒻᒪᓗ ᑕᐃᒪᐃᒋᐊᖃᖅᑎᑦᑐᓂᐅᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᑎᖓᑕ 

ᓇᓗᓇᐃᖅᓯᔾᔪᑎᑕᖃᕆᐊᖃᕐᒪᑦ ᐃᒪᓐᓇ 

ᑎᑎᕋᖅᑕᐅᓯᒪᓗᑎᒃ ᑕᒪᒃᑯᐊ 

ᐃᖅᑲᓇᐃᔭᖅᑎᐅᓚᐅᖅᑐᑦ 

ᐊᑭᓕᐅᑕᐅᖃᑦᑕᓚᐅᖅᑐᓪᓗ ᑖᒃᑯᐊ ᑳᓐᑐᓛᒃ 

ᐊᑐᕐᓂᖓᓂ ᐊᑭᓖᑎᑕᐅᒍᓐᓇᖅᑐᑦ ᐅᕝᕙᓘᓐᓃᑦ 

ᑐᓂᔭᐅᓗᓂ ᑕᒪᓐᓇ ᓈᒻᒪᖅᑰᒻᒪᑦ 

ᑕᐃᒪᐃᓕᖓᑎᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ 

ᒥᔅ ᐅᒡᔪᖅ. 

 

ᐊᐱᖅᑯᑦ 094 - 3(3): ᑳᓐᓱᒥᒃ ᖃᐅᔨᓴᕐᓂᖅ 

ᐊᑦᑕᓇᖅᑕᐃᓕᒪᒋᐊᕐᓂᕐᓗ ᓄᓇᕗᒻᒥ (ᐅᒡᔪᒃ) 

 

ᐅᒡᔪᖅ: ᑖᒻᓇ ᐊᐱᕆᔪᒪᔭᕋ ᒥᓂᔅᑑᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓄᓪᓗ.  

 

ᐅᖃᖅᑎᑦᑎᔩ, ᐊᒥᓱᒻᒪᕇᑦ 

ᐊᒥᓱᓐᖑᖅᐸᓪᓕᐊᖃᑦᑕᖅᑐᑦ ᓄᓇᕗᒻᒥᐅᑦ 

ᖃᐅᔨᔭᐅᖃᑦᑕᕐᒪᑕ ᐋᓐᓂᐊᖅᑖᖃᑦᑕᖅᑐᑦ 

ᐃᖢᐊᖅᓯᔭᐃᓚᐃᑦᑐᒥ. ᐊᒥᓱᒻᒪᕇᓪᓗ 

ᖃᐅᔨᔭᐅᓕᑕᐃᓐᓇᖃᑦᑕᕐᒪᑕ 

ᐊᖏᓪᓕᕙᓪᓛᖅᑎᓪᓗᒍ ᐃᖢᐊᖃᐅᑎᓂᑦ 

ᐊᔪᓕᖅᑕᐅᑎᓪᓗᒋᑦ. ᑖᒻᓇ ᒥᓂᔅᑑᔪᖅ 

ᐅᖄᓪᓚᒍᓐᓇᖅᐸ ᐅᕙᑉᑎᒻᓄᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᒪᕙᑦ ᖃᑉᓯᑦ 

ᓄᓇᕗᒻᒥᐅᑦ ᖃᐅᔨᔭᐅᖃᑦᑕᕆᐊᓴᐃᑦᑕ ᑖᑉᓱᒥᖓ 

ᐋᓐᓂᐊᕈᑕᐅᔪᒥᒃ ᐃᖢᐊᖅᓯᔭᐅᓚᐃᑦᑐᒥᒃ? 

ᖃᐅᔨᔭᐅᔭᕌᖓᑕᓗ ᓇᓕᐊᓐᓃᒻᒪᖏᕆᐊᖏᑕ 

ᐱᒋᐊᓕᓵᖅᑐᖅ ᐅᕝᕙᓘᓐᓃᑦ ᕿᑎᐊᓃᑦᑐᖅ 

ᐅᕝᕙᓘᓐᓃᑦ ᐊᔪᕐᓇᖅᓯᔪᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᔨᒃᑯᓄᓪᓗ, ᒥᔅᑕ ᑰᓕ.  

 



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᒑᖅ ᑰᓕ: ᐊᐱᖅᑯᑎᒋᔭᐃᑦ 

ᑐᑭᓯᒐᓗᐊᖅᑕᕋ ᑕᒪᓐᓇ ᐃᓱᒫᓘᒋᔭᐅᖃᑦᑕᕐᓂᖓᓂ 

ᐃᓛᓐᓂ ᑭᖑᕙᓗᐊᖅᖢᑎᒃ 

ᓄᓇᕗᒻᒥᑐᐃᓐᓇᐅᖏᑦᑎᐊᒻᒪᕆᑦᑐᖅ 

ᐃᓅᔪᓐᓃᖅᑐᖃᓲᖑᒻᒪᑦ.  

 

ᐊᐱᖅᑯᑎᒋᔭᐃᑦ ᐃᒪᓐᓇᐃᑦᑐᒥ ᐋᓐᓂᐊᖅᐸᑦ 

ᖃᓄᐃᓕᔭᐅᓲᖑᕚᓚᓐᖏᒻᒪᑦ ᑭᓯᐊᓂ 

ᓱᓇᓕᒫᕌᓗᐃᑦ ᖃᓄᐃᑦᑐᓕᒫᑦ ᐊᐱᖅᑯᑎ. ᑖᓐᓇ 

ᑭᐅᔪᓐᓇᖏᖅᖢᒍ ᑕᒪᕐᒥᓕᒫᖅ ᐊᔾᔨᒌᒧᑦ 

ᐱᔭᐅᖃᑦᑕᕐᒪᖔᑕ ᑭᓯᐊᓂᓕ ᐅᖃᕈᓐᓇᖅᑐᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᓇᔭᓐᖑᐊᓪᓗ, 

ᐃᖢᐊᖅᓴᐃᔩᐅᓂᕋᖅᑕᐅᓪᓗᑎᒃ ᓄᓇᓖᑦ ᐃᓚᖏᓐᓂ 

ᐊᒃᓱᕈᖅᖢᑎᒃ ᑲᒪᔪᑦ.  

 

ᐊᒻᒪᓗ ᖃᓂᒪᔪᖃᖅᐸᑦ 

ᖃᐅᔨᓴᖅᑕᐅᓵᓕᖃᑦᑕᕆᐊᖃᖅᑐᑦ. ᐅᕙᒍᑦᑕᐅᖅ 

ᐃᑉᐱᒋᒍᑦᑕ ᖃᓂᒪᓂᖃᖅᑑᔮᕈᑦᑕ ᓲᕐᓗ 

ᐅᖃᖅᑲᐅᒐᑦᑕ ᐊᒃᓱᕈᕐᓇᕋᓗᐊᖅᑎᓪᓗᒍ ᑖᓐᓇ 

ᓴᓂᓕᑦᑎᐊᑦ ᐅᖃᒻᒫᖅᑲᐅᔪᖅ, 

ᐊᒃᓱᕈᕐᓇᕋᓗᐊᖅᑎᓪᓗᒍ ᐅᖁᒪᐃᒃᑲᓗᐊᖅᑎᓪᓗᒍ 

ᐃᑲᔪᖅᑕᐅᔪᒪᓂᖅᐳᑦ 

ᓇᓗᓇᐃᑦᑎᐊᖅᑕᐅᖃᑦᑕᕆᐊᓕᒃ.  

 

ᐃᓛᓐᓂᒃᑯᑦ ᐅᓂᒃᑳᑦᑎᐊᖏᒃᑳᖓᑦᑕ 

ᑐᑭᓯᔭᐅᓲᖑᓐᖏᓇᑦᑕ. ᐊᑯᓂᖓ ᖃᐅᔨᒪᔪᖓ 

ᑕᐃᒪᐃᓚᐅᖅᓯᒪᔪᖓ ᐆᒪᑎᒐ ᓱᓇᐅᕝᕙ 

ᐊᔪᓕᓕᕐᓂᑎᓪᓗᒍ ᓈᒻᒪᒐᓱᒋᓚᐅᖅᓯᒪᒐᒃᑯ. 

ᐊᓂᖅᓵᑐᕐᓂᖅ ᐃᓛᓐᓂ ᓄᖅᑲᖓᖃᑦᑕᖅᖢᖓ 

ᕿᓚᒥᐊᓗᒃ ᐱᓱᒃᑳᖓᒪ.  

 

ᐃᓛᓐᓂᒃ ᑕᐃᒪᓐᓇ ᐃᓄᑦᑕᖃᕈᓐᓇᖅᑐᖅ ᐃᓚᖓᑕ 

ᖃᓄᐃᓐᓇᓱᒋᓐᖏᑦᑐᓂ, ᐊᖑᑎᑦ ᐱᓗᐊᖅᑐᒥ  

ᐋᓐᓂᐊᕐᕕᒻᒨᖓᐅᒍᒪᖃᑦᑕᖏᓪᓚᑦᑖᕐᒪᑕ. ᑕᒪᓐᓇ 

ᑲᔪᖏᖅᑎᒋᐊᓕᖅᐳᑦ ᐃᓚᒌᑎᒍᑦ ᐅᕙᒍᐃᓐᓇᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᒃᑯᓪᓗ 

ᖃᐅᔨᓴᖅᑎᑑᓐᖏᓇᑦᑕ ᖃᓂᒪᓪᓚᑦᑖᕋᓗᐊᕐᒪᖔᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓇᖅᑯᑎ, ᐅᖃᖅᑎᑦᑎᔩ. ᑖᒻᓇ 

ᑭᐅᑦᑎᐊᓐᖏᑕᕋᓗᐊᖓ ᐊᐱᕆᒐᓗᐊᕋᒃᑯ 

ᖃᐅᔨᒪᕙᑦ ᖃᑉᓯᑦ ᓄᓇᕗᒻᒥᐅᑕᐃᑦ 

ᖃᐅᔨᔭᐅᖃᑦᑕᕆᐊᔅᓴᐃᑕ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᐱᖅᑯᑎᒋᖅᑲᐅᔭᕋ, ᒪᓕᑦᑐᒋᑦ 

ᐅᖁᒪᐃᓐᓂᓂᐊᕐᕕᓕᕆᓂᕐᒧᑦ ᐸᕐᓇᐅᑎᐅᔪᖅ 

ᓴᖅᑭᑎᑕᐅᓚᐅᖅᑐᑦ ᑕᕝᕙᓂ ᓄᕕᕝᕙ 1, 2010.  

 

ᑕᒪᓐᓇ ᐃᕕᐊᖏᒃᑯᑦ ᑳᓐᓱᖃᖃᑦᑕᖅᑐᑦ ᓄᓇᕗᒻᒥ 

ᒥᑭᓂᖅᐹᖑᒻᒪᑦ ᑲᓇᑕᒥ. ᐊᕐᓇᐃᑦ ᓇᒻᒥᓂᖅ 

ᖃᐅᔨᓴᕈᓐᓇᕐᒪᑕ ᖃᑦᓯᑦᑐᖃᓕᕋᓗᐊᕐᒪᖔᕐᒥ 

ᐃᕕᐊᖏᒃᑯᑦ. ᑕᒪᓐᓇ ᐸᕐᓇᐅᑕᐅᓯᒪᔪᑦ 

ᑕᑯᔅᓴᐅᑎᑦᑎᒻᒥᔪᑦ ᓄᓇᕗᒻᒥᐅᑦ Colorectal 

Cancer-ᓂᕋᖅᑕᐅᔪᒥ ᓯᑕᒪᐃᕋᖅᓱᓂ 

ᖁᑦᓯᓂᖅᓴᐅᒻᒪᑦ ᑲᓇᑕᒥ. ᑖᓐᓇ ᒥᓂᔅᑕ 

ᐅᖃᐅᔾᔨᒍᓐᓇᖅᐹ ᑕᕝᕙᓂ ᒪᓕᒐᓕᐅᖅᕕᒻᒧᑦ 

ᖃᓄᐃᑦᑐᓂᑦ ᐊᑐᖃᑦᑕᕐᒪᖔᑕ ᐊᖑᑏᑦ ᖃᓄᖅ 

ᑕᒪᑐᒥᖓ ᖃᐅᔨᒐᓱᐊᕈᓐᓇᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᐅᖃᖅᑎᑦᑎᔩ, ᓲᖃᐃᒻᒪ ᒥᓂᔅᑕᐅᓪᓗᖓ ᐃᒪᓐᓇ 

ᐅᖃᕈᓐᓇᖏᒃᑲᓗᐊᖅᑐᖓ ᑭᒡᓕᓯᓂᐊᖅᑕᐅᓯᒪᔪᓂᑦ. 

ᑕᒪᒃᑯᐊ ᑲᔪᓯᓯᒪᔪᒥᒃ ᐃᓗᐊᖅᓴᐅᔾᔪᑎᓄᑦ 

ᑲᒪᒋᔭᖃᕐᒪᑦ ᑕᐃᒃᑯᐊ ᐅᖁᒪᐃᓐᓂᓂᐊᕐᕕᕗᑦ 

ᐃᓚᖃᕐᒪᑕ ᐋᓐᓂᐊᖅᑐᓕᕆᓂᕐᒧᑦ ᑲᒪᔨᒻᒪᕆᐅᔪᓂᑦ.  

 

ᑖᒃᑯᐊ ᐱᑕᖃᖅᑐᔅᓴᐅᔫᒐᓗᐊᑦ ᑕᒪᑐᒧᖓ 

ᖃᐅᔨᔾᔪᑎᔅᓴᓂᑦ.  

ᑖᒃᑯᐊ ᒪᓕᒐᑎᒎᖅᑎᑕᐅᒻᒪᑕ ᑖᒃᑯᐊ 

ᒪᓂᒪᓐᖏᑎᓪᓗᒋᑦ ᐅᖃᐅᔾᔨᒍᓐᓇᕆᒃᑭᑦ ᑭᓯᐊᓂ 

ᑕᐃᒃᑯᐊ ᐊᖏᔪᖅᑲᐅᑎᒃᑲ ᐅᖃᖅᕕᒋᒍᓐᓇᕋᓗᐊᒃᑲ.  

 

ᑕᐃᒃᑯᐊ ᖃᐅᔨᓴᕈᑕᐅᖃᑦᑕᖅᑐᑦ ᐃᕕᐊᖏᒃᑯᑦ 

ᑳᓐᓱᑕᖃᕐᒪᖔᑦ, ᓄᓇᓕᓐᓂ ᑕᖅᑭᑕᒫᑦ ᑖᒃᑯᐊ 

ᐊᕐᓇᐃᑦ ᐃᓅᓯᖃᑦᑎᐊᕐᓂᖏᑎᒍᑦ ᑖᒃᑯᐊ 

ᖃᐅᔨᓴᖅᑕᐅᕙᑦᑐᑦ ᐃᓚᐅᖁᔭᐅᖃᑦᑕᖅᓱᑎᓪᓗ 

ᑕᒪᒃᑯᐊ ᓄᓇᓕᒻᒥᐅᑦ. ᐱᒋᐊᕐᓂᖓᓂ 

ᑐᑭᓯᒋᐊᕈᑎᔅᓴᖃᑦᑎᐊᕐᓗᒍ ᑖᒃᑯᐊ ᐃᓄᐃᑦ ᐊᑐᓂ 

ᐃᓱᒪᖅᓱᕐᒪᑕ ᑖᒃᑯᓂᖓ ᐃᓚᐅᒍᒪᒻᒪᖔᕐᒥᒃ. ᑭᓯᐊᓂ 

ᑎᑎᕋᖅᑕᐅᓯᒪᖃᑦᑕᖅᑐᑦ ᑕᒪᒃᑯᐊ ᓄᓇᓕᓐᓂ 

ᑕᐃᒃᑯᐊ ᐃᓱᒫᓘᑎᓖᑦ ᓄᓇᓕᓐᓂ 

ᐋᓐᓂᐊᖅᑐᓕᕆᓂᕐᒧᑦ ᐃᓚᐅᖃᑦᑕᖁᓪᓗᒋᑦ.  

 

ᑕᐃᒃᑯᐊ ᐅᖁᒪᐃᓐᓂᓂᐊᖅᑎᒃᑯᑦ 

ᐋᖅᑭᓱᐃᓯᒪᖃᑦᑕᕐᒪᑕ ᖃᓄᖅ ᑲᒪᕕᐅᓂᐊᖅᑐᓂᑦ 

ᓱᓇᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᒡᓕᐊ ᐊᐱᖅᑯᑎᕕᒃ, ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᐊᖑᑏᑦ 

ᒥᔅᓵᓄᑦ ᐊᐱᕆᒐᓗᐊᕐᒥᒐᒃᑯ ᑖᓐᓇ ᑭᐅᓐᖏᒻᒪᑦ. 

ᑭᓯᐊᓂᓕ ᐅᓇᑦᑕᐅᖅ ᐊᐃᑉᐹ ᐊᐱᖅᑯᑎᒐ. 

 

(ᑐᓵᔨᑎᒍᑦ) ᑖᒃᑯᐊ ᑲᓇᑕᒥ ᐃᑲᔪᖅᑎᒌᑦᑐᑦ ᑳᓐᓱᒥ 

ᑮᓇᐅᔭᖅᑎᑕᐅᒻᒪᑕ ᒐᕙᒪᑐᖃᒃᑯᑦ 

ᐱᓕᕆᖃᑎᖃᖅᓱᑎᑦ ᐅᑭᐅᖅᑕᖅᑐᑦ 

ᐊᕕᑦᑐᖅᓯᒪᓂᖏᓐᓂ ᐊᓯᖏᓐᓂᓪᓗ 

ᓄᓇᖃᖅᑳᖅᓯᒪᔪᓂᑦ ᑕᒪᓐᓇ ᒥᑭᓪᓕᒋᐊᖁᓪᓗᒍ 

ᑳᓐᓱᖃᕐᓂᖏᑦ ᑲᓇᑕᒥᐅᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᓐᓇ ᐱᓕᕆᕕᖓ 

ᐱᓕᕆᖃᑎᖃᕐᒪᖔᑦ ᑕᒪᒃᑯᓂᖓ 

ᑲᑐᔾᔨᖃᑎᒌᖑᔪᓂᑦ ᒥᑭᓪᓕᕚᓪᓕᖁᓪᓗᒍ 

ᑳᓐᓱᖃᕐᓂᖅ  

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ 

ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓚᒋᔭᐅᑦᑎᐊᖅᑐᒍᑦ ᑕᒪᒃᑯᐊ 

ᐅᐸᓗᖓᐃᔭᕈᑎᐅᔪᓂᑦ 

ᐊᑐᓕᖅᑎᑦᑎᖃᑦᑕᐅᖃᑦᑕᖅᑐᒍᑦ ᐱᓗᐊᖅᑐᒥ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖑᔪᓂᑦ 

ᑳᓐᓱᖃᓗᐊᖅᑕᐃᓕᒪᑎᑦᑎᓂᕐᒧᑦ. 

ᐱᓕᕆᖃᑎᖃᖅᐸᑦᑐᒍᑦ ᑕᒪᒃᑯᓂᖓ 

ᑭᒃᑯᑐᐃᓐᓇᕐᓄᑦ ᐋᓐᓂᐊᑕᐃᓕᒪᑎᑦᑎᓂᕐᒧᑦ 

ᐱᓕᕆᕙᑦᑐᓂᑦ ᐅᖃᖃᑎᒌᑉᐸᑐᑕᓗ.  

 

ᐅᖃᖅᑲᐅᒻᒥᒐᒪ ᐅᓪᓛᖅ ᐅᖃᐅᓯᕆᔭᓐᓂ ᑕᒪᓐᓇ 

ᖁᐃᓂᓗᐊᕐᓂᐅᔪᖅ ᓱᕈᓯᕐᓄᑦ 

ᐊᑲᐅᓐᖏᓕᐅᕈᑕᐅᕙᓪᓕᐊᒧᑦ ᑕᐃᒫᑦᑕᐅᖅ 

ᑕᐃᒪᐃᓕᔾᔪᑕᐅᒍᓐᓇᕐᖓᑦ. 

 

ᐃᓚᒋᔭᐅᔪᒍᑦ ᑲᓇᑕᒥ ᐅᐸᓗᖓᐃᔭᕈᑕᐅᓯᒪᔪᓂᑦ. 

ᑐᖏᓕᕆᔭᕋ ᐃᖅᑲᓇᐃᔭᖅᑏᓪᓗ ᑲᓇᑕᒥ 

ᐱᓕᕆᖃᑎᖃᑦᑎᐊᐸᑦᑐᑦ ᐊᒻᒪᓗ 

ᑲᑎᒪᖃᑕᐅᖃᑦᑕᓂᐊᕐᒥᔪᑦ. ᑕᒪᒃᑯᐊᓗ 

ᐅᖃᖃᑎᒌᓐᓂᐅᕙᑦᑐᑦ 

ᑎᒥᖁᑎᑐᐃᓐᓇᕆᓐᖏᑕᖏᓐᓄᑦ ᒐᕙᒪᒃᑯᓐᓄᑦ 

ᑭᓯᐊᓂᑦᑕᐅᖅ ᐃᓱᒫᓘᒍᑎᖃᖅᑐᒥ ᑕᒫᓂ 

ᑲᓇᑕᒥᐅᔪᓂ. ᐱᓕᕆᓪᓚᕆᖃᑦᑕᖅᑐᑦ ᑕᕝᕙᓂ 

ᐱᓕᕆᕕᒋᕙᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᖓᔪᐊᓐᓂ ᑭᖑᓪᓕᖅᐹᕐᓗ ᐊᐱᖅᑯᑦ, ᒥᔅ ᐅᒡᔪᖅ.  

ᐅᒡᔪᖅ (ᑐᓵᔨᑎᒍᑦ): ᕿᒥᕐᕈᓪᓗᒋᑦ ᐱᓕᕆᕕᐅᔪᑦ 

2011-2014 ᐱᓕᕆᓂᕐᒧᑦ ᐸᕐᓇᒍᑎᒋᔭᖓ, 

ᐱᑕᖃᖅᑑᔮᓐᖏᒻᒪᑦ ᑕᒪᔅᓱᒧᖓ ᑳᓐᓱᒧᑦ ᑐᕌᖓᔪᒧᑦ 

ᓄᓇᕗᒻᒥ. ᐄ, ᑖᓐᓇ ᑕᒫᓂ 

ᑐᖁᔾᔪᑕᐅᓪᓚᕆᖃᑦᑕᑎᓪᓗᒍ. ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᖃᐅᔨᓴᖃᑦᑕᕐᒪᖔᑕ 

ᑳᓐᓱᑖᖅᑕᐃᓕᒪᓂᕐᒥᓪᓗ ᖃᓄᐃᓕᐅᖅᐸᒻᒪᖔᑕ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᑖᓐᓇ ᖁᕕᐊᒋᔭᕋ .ᑕᒪᒃᑯᐊ ᐊᑐᐃᓐᓇᐅᔪᑦ 

ᐊᖑᑎᓄᓪᓗ ᑖᒃᑯᐊ ᓇᓗᓇᐃᖅᓯᓯᒪᓪᓚᕆᓐᖏᒻᒪᑕ 

ᐃᓛᒃ ᑕᒪᒃᑯᐊ ᑲᒪᒋᔭᐅᔭᕆᐊᖃᖅᑐᑦ ᐄ 

ᑲᒪᒋᔭᐃᓐᓇᕆᔪᒪᔭᕗᑦ ᑕᒪᒃᑯᐊ ᖃᐅᔨᓴᖅᑕᐅᒍᒪᔪᑦ. 

ᑕᒪᔅᓱᒧᖓ ᐊᖏᖅᓯᒪᑦᑎᐊᖅᑐᒍᑦ ᐊᒻᒪᓗ 

ᐅᔾᔨᓱᐃᓐᓇᕋᓱᓐᓂᐊᖅᑐᑕ ᑐᓴᖅᑎᑦᑎᖃᑦᑕᕐᓗᑕᓗ  

 

ᑕᖅᑲᒃᑯᓄᖓ. ᐱᖃᓯᐅᑎᓪᓗᒋᑦ ᐱᓕᕆᖃᑎᒋᓪᓗᒋᑦ 

ᓄᓇᓕᓐᓃᑦᑐᑦ. ᑕᖅᑲᒃᑯᓄᖓ 

ᑐᓴᖅᑎᑦᑎᑲᓐᓂᕈᓐᓇᖃᑦᑕᕐᖓᑕ ᑖᒃᑯᐊ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑕᐃᓕᒪᓂᕐᒧᑦ ᑖᒃᑯᓄᖓ 

ᓄᓇᕗᒻᒥᐅᑕᐅᔪᓄᑦ ᓲᕐᓗ ᓴᓐᖓᑦᑎᒋᐊᖃᑦᑕᕐᓗᑕᓗ  

ᑕᒪᐅᓇ ᐱᑕᖃᓗᐊᖅᑑᔮᓐᖏᑦᑐᓂᑦ.  

 

ᑕᒪᓐᓇ ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑕᐃᓕᒪᑎᑦᑎᓂᖅ 

ᐱᔭᔅᓴᖏᑦ ᐊᖏᔪᐊᓘᒻᒪᑕ 

ᐊᔾᔨᒌᓐᖏᕈᓘᔭᖅᑐᐊᓘᓗᑎᓪᓗ ᐊᒻᒪᓗ 

ᖃᐅᔨᓴᖅᑕᐅᖃᑦᑕᕈᓐᓇᕐᓗᑎᑦ ᑕᐃᒃᑯᐊ 

ᐱᓕᕆᐊᕆᖃᑦᑕᖅᑕᖏᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ ᐊᒥᑦᑐᕐᒧᑦ ᒪᓕᒐᓕᐅᖅᑎ 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 095 - 3(3): ᐊᕙᑎᓕᕆᓂᕐᒧᑦ 

ᐱᓇᓱᐊᕈᓯᒃ 2011-ᒥ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩᒃ. ᐅᓇ 

ᐊᐱᖅᑯᑎᒋᔪᒪᒡᓗᒍ ᐊᕙᑎᓕᕆᓂᕐᒧᑦ 

ᒥᓂᔅᑕᒋᔭᐅᔪᖅ.  

 

ᑖᒃᑯᓇᓂ ᐅᒡᓛᒃ ᐅᖃᐅᓯᕆᖅᑲᐅᔭᖏᓐᓂ 

ᑐᓴᖅᑎᑦᑎᔾᔪᑎᒋᖅᑲᐅᔭᖏᓐᓂ ᔫᓐ 5-ᒥᑦ ᔫᓐ 11-ᒧᑦ 

ᑲᓇᑕᒥ ᑕᒪᓐᓇ ᐊᕙᑎᓕᕆᓂᕐᒧᑦ 

ᐃᓕᓴᕆᔭᐅᓯᒪᓂᖓᓂ. ᐅᓇ ᐊᐱᖅᑯᑎᒋᔪᒪᔭᕋ. 

 

ᐅᖃᖅᑎᑦᑎᔩᑦ ᑖᔅᓱᒧᖓ ᒥᓂᔅᑑᔪᒧᑦ ᑕᒡᕙᓕ 

ᑎᑎᕋᖅᓯᒪᔭᖓᓂ ᐅᓪᓛᖅ 

ᑐᓴᖅᑎᑦᑎᔾᔪᑎᒋᖅᑲᐅᔭᖓᓐᓂ ᐃᒪᓐᓇ ᐃᓛᒃ 

ᑐᑭᓯᑦᑎᐊᕈᒪᒡᓗᒍ ᓄᓇᕗᒻᒥᐅᓂᑦ 

ᑐᓴᖅᑎᑕᐅᔪᒪᕗᒍᑦ ᖃᓄᖅ ᐊᕙᑎᑦᑎᓐᓂ 

ᑲᒪᑦᑎᐊᕐᓂᖅ ᑐᑭᓯᐅᒪᔭᐅᒻᒪᖔᑦ ᑐᑭᓯᔭᐅᒻᒪᖔᑦ? 

ᐃᓚᐅᔪᓕᒫᑦ ᐱᑖᖅᑎᑕᐅᔪᐃᓐᓇᐅᓂᐊᖅᐳᑦ 

ᓵᓚᒃᓴᐅᓯᓂᒃ ᐱᐅᒋᔭᐅᓂᖅᐹᕐᓗ 

ᓴᖅᑭᑎᑕᐅᓂᐊᖅᖢᑎᒃ ᑐᓂᖅᑯᑕᐅᓗᑎᒡᓗ 

ᐊᓯᖏᓐᓄᑦ ᓄᓇᕗᒻᒦᑦᑐᓄᑦ. 

 

ᐅᓇ ᑐᑭᓯᔪᒪᓗᐊᕈᑎᒋᔭᕋ ᐅᖃᖅᑎᑦᑎᔨ, 

ᐱᓕᕆᑎᑦᑎᔪᑦ ᑐᕌᒐᖃᕐᓂᐊᖅᐳᑦ ᐃᓄᓐᓂᒃ 

ᐱᓇᓱᑦᑎᑦᑎᔪᒪᒡᓗᑎᒃ ᐅᖃᐅᓯᖃᖁᓪᓗᒋᑦ 

ᐅᐱᒍᓱᓕᒃᑲᓐᓂᖁᓪᓗᒋᒡᓗ ᐊᕙᑎᑦᑎᓐᓂ 

ᐱᐅᓯᑐᖃᒻᒪᕆᐊᓗᒡᓂᒡᓗ. ᑖᓐᓇ ᑐᑭᓯᓐᖏᓇᒃᑯ 

ᐊᕙᑎᑦᑎᓐᓂ ᐱᐅᓯᑐᖃᒻᒪᕆᐊᓗᒡᓂᒡᓗ ᐃᒻᒪᖄ 

ᑐᑭᓯᑎᑦᑎᐊᕈᓐᓇᖅᐳᖅ ᐃᓄᓐᓂᒃ  

ᐃᑲᔫᑎᖃᖃᑦᑕᖅᓯᒪᔪᓂᒃ ᐃᓅᓯᖃᑦᑎᐊᕈᓐᓇᕐᓂᕐᒥᑦ 

ᓄᓇᑦᑎᓐᓂ ᑖᓐᓇ ᐅᖃᖅᑎᑦᑎᔩ ᑐᑭᓯᔪᒪᔭᕋᓗᐊᕋ 

ᓯᕗᓪᓕᕐᒥᑦ ᖃᓄᖅ ᑖᓐᓇ 

ᓇᓗᓇᐃᒃᑲᓐᓂᕈᓐᓇᕐᒪᖔᒍ ᑖᓐᓇ 

ᐅᖃᕋᓱᐊᖅᑎᓪᓗᒍ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ) 

ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᑐᒍᑦ 

ᐊᐱᖅᑯᑎᒋᔭᖓᓄᑦ ᑖᓐᓇ 

ᐱᑐᖃᒻᒪᕆᐊᓗᒻᒨᓚᓯᒪᔪᖅ ᑖᓐᓇ ᐱᒻᒪᕆᐅᒻᒪᑦ 

ᐱᐅᓯᑐᖃᒻᒪᕆᐊᓘᓚᔪᖅ ᐃᓕᖅᐹᓕᑦᑎᑦᑎᓂᕐᒧᑦ 

ᑕᖅᑲᓐᓇ ᓄᓇᒋᔭᕗᑦ ᖃᓄᐃᓐᖏᑦᑎᐊᖁᓪᓗᒍ 

ᓱᕈᖅᓯᒪᓐᖏᓪᓗᓂ ᐆᒪᔪᓐᓄᓪᓗ ᐱᐅᓗᓂ.  

 

ᑖᓐᓇ ᐅᖃᐅᓯᖃᖅᑐᖅ ᐱᐅᓯᑐᖃᒻᒪᕆᐊᓗᒃᑯᑦ 

ᑐᑭᓯᐅᒪᔭᒃᑯᓂᓛᒃ. ᐊᐅᓪᓚᕋᐃᒐᑦᑕ ᑕᐃᒫᒃ 

ᓇᓂᒐᑦᑎᒍ ᕿᒪᑉᐸᖃᑦᑎᒍ ᓱᕐᕋᓐᓇᒍ ᐃᓛᒃ 

ᓴᓂᐅᑎᓐᓇᒍ ᐃᒫᒃ ᓴᓂᖃᕈᑦᑕ ᑕᐃᒃᑯᐊ ᓴᓂᐅᔪᑦ 

ᐅᑎᖅᑎᓲᕆᒐᑦᑎᒍ ᓄᓇᑦᑎᓐᓅᕋᐃᒐᑦᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ 

ᑭᐅᔾᔪᑎᖏᑦ ᐅᖃᓕᒫᕈᒥᓇᕐᓂᐊᖅᑐᕙᓚᑦᑎᔪᖅ 

ᑖᒃᑯᐊ ᓴᖅᑭᖅᐸᑕ Blues. ᐅᓇ ᑖᓐᓇ ᐅᓇ 

ᐊᐱᖅᑯᑎᒋᓗᐊᕈᑎᒋᓯᒪᔭᕋ ᓵᓚᔅᓴᕋᔅᓴᑐᐃᓐᓇᕐᓂᑦ 

ᑎᑎᖅᑲᑎᒍᑦ ᐅᓂᒃᑳᓕᐅᕋᓱᑐᐃᓐᓇᕐᓂᖅ ᐃᒻᒪᖃ 

ᑖᓐᓇ ᐱᐅᔪᐋᓗᒃ ᑐᑭᓯᕙᓪᓕᐊᑎᑦᑎᓂᖅ.  

 

ᑭᓯᐊᓂᓕ ᒫᓐᓇ ᒪᐃ-ᒥ ᑖᓐᓇ ᑯᐃᓐ ᓂᖏᐅᖓᑕ 

ᓇᓪᓕᐅᑎᓯᒪᑎᓪᓗᒍ ᓄᖅᑲᖔᓚᐅᕋᔅᓯ ᑕᒫᓂ 

ᓄᓇᕗᒻᒥᐅᓂᑦ Victoria Day-ᒥ  

ᐊᒥᓱᑲᓪᓚᐃᓗ ᐃᖃᓪᓕᐊᕆᐊᖅᓯᒪᓚᐅᕐᒪᑕ. 

ᓇᓗᓇᓐᖏᑐᕐᓗ ᖃᔅᓯ ᕼᐊᓇᓚ Pounds-ᓂᑭᐊᖅ 

ᑕᐃᒪ ᕿᒪᐃᓯᒪᒻᒪᑕ ᑖᒃᑯᐊ 

ᐃᖃᓪᓕᐊᕆᐊᖅᓯᒪᓚᐅᖅᑐᖅ ᐅᖅᓱᑎᒃᑯᕕ 

ᐱᓗᐊᓐᖑᐊᖅᑐᒥ ᓱᐴᔫᒧᑦ ᐅᖅᓴᒃᓴᐅᑎᖃᕐᕖᑦ 

ᐊᓯᖏᓪᓗ ᑕᒪᒃᑯᐊ.  

 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔭᕋ, ᑖᒃᑯᐊᓗ 

ᑮᓇᐅᔭᓂᑦ ᓇᓗᓇᐃᖅᓯᓯᒪᕚ ᐊᕙᑎᓕᕆᔨᒃᑯᑦ 

ᑕᒪᒃᑯᓄᖓ ᓲᕐᓗ ᓴᓃᔭᐃᓂᖅ ᓄᓇᓖᑦ ᓯᓚᑖᓐᓂᑦ 

ᑕᒪᓐᓇ ᑲᒪᒋᔭᐅᔭᕆᐊᖃᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᒡᒐᐃ ᑮᓇᐅᔭᓂᑦ 

ᓴᓂᕝᕙᐃᓯᒪᔪᑕᖃᓐᖏᑦᑐᖅ ᓴᓗᒻᒪᓴᕐᓂᕐᒧᑦ 

ᑕᒪᒃᑯᓄᖓ ᐃᖃᓪᓕᐊᖅᑐᖃᓚᐅᖅᑎᓪᓗᒍᓘᓐᓃᑦ. 

ᐅᕙᒍᑦ ᐊᑕᖏᕐᓗᑕᐅᒻᒪᑦ ᑕᒪᒃᑯᓂᖓ 

ᑲᒪᔭᕆᐊᖃᕋᑦᑕ ᑲᒪᒋᔭᕆᐊᖃᕋᑦᑎᒍ ᓄᓇᒋᔭᕗᑦ 

ᑕᒪᓐᓇ. ᐅᕙᒍᑦ ᓴᓗᒻᒪᖅᓴᐃᔭᕆᐊᖃᕋᑦᑕ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᐅᒪᓇᖅᑐᑦ 

ᑕᐃᒃᑯᐊ ᐃᖃᓪᓕᐊᓂᐊᖅᑎᓪᓗᒋᑦ ᒪᑯᓂᖓ 

ᓴᓂᕐᓗᑯᒥᓂᒃ ᐊᖏᕐᕋᐅᔾᔨᖃᓯᐅᑎᖃᑦᑕᕐᓗᑎᑦ 

ᐅᖃᐃᓐᓇᖃᑦᑕᖅᑑᒐᓗᐊᑦ.  

 

ᑭᓯᐊᓂᑦᑕᐅᖅ ᐅᖃᖅᑎᑦᑎᔩ, ᓄᓇᖃᕐᕕᒥᓂᑐᖃᐃᑦ 

ᐊᒻᒪ ᐅᐱᕐᖏᕕᐅᕙᑦᑐᑦ ᐊᓯᖏᓪᓗ, ᑕᒪᒃᑯᐊ 

ᓴᓗᒪᔪᓐᓃᖅᑎᑕᐅᓂᑯᕕᓃᑦ ᖃᖓᑦᑎᐊᖅ  

ᒫᓐᖓᓴᐅᓐᖏᑦᑐᖅ ᐊᒥᓱᐋᓘᖃᑦᑕᕐᒪᑕ. ᑖᓐᓇᖃᐃ 

ᐊᕙᑎᓕᕆᔨᒃᑯᑦ ᐅᖃᖃᑎᖃᖅᓯᒪᕗᑦ ᐅᕝᕙᓘᓐᓃᑦ 

ᐱᓕᕆᖃᑎᖃᖅᓯᒪᕙᑦ ᑕᒪᒃᑯᓂᖓ 

ᐆᒪᔪᓕᕆᔨᒃᑯᓐᓄᑦ ᑲᑎᒪᔨᐅᔪᓄᑦ ᑕᒪᒃᑯᐊ ᖃᓄᖅ 

ᓴᓗᒪᐃᑦᑐᖅ ᓄᓇᓖᑦ ᓯᓚᑖᓃᑦᑐᖅ ᓴᓂᕆᐊᓖᑦ 

ᑲᒪᒋᔭᐅᒃᑲᓐᓂᕈᓐᓇᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪ 

ᒪᐃᔭ ᑲᑎᒪᓂᖃᖅᑎᓪᓗᒋᑦ ᑕᒪᓐᓇ 

ᐅᖃᐅᓯᕆᔭᐅᓲᖑᒻᒪᑦ ᐊᐱᖅᑯᑕᐅᓲᖑᒻᒪᓂᓛᒃ, 

ᑖᒃᑯᐊ ᐆᒻᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᒪᐃᔪᖓᓗ 

ᖃᐅᔨᒪᒻᒪᑕ ᓱᑯᑦᑎᐊᓃᒻᒪᑕ ᑐᓴᖅᑎᑎᑉᐸᑕ 

ᕼᐊᒻᒪᓚᒃᑯᖏᓐᓂ ᐱᓕᕆᖃᑎᖃᑦᑎᐊᕈᒪᒐᔭᖅᑐᒍᑦ 

ᑖᒃᑯᓄᖓ ᓴᓗᒻᒪᓴᖅᑕᐅᒐᓗᐊᕐᒪᖔᑕ ᑕᐃᒃᑯᐊ 

ᓴᓗᒻᒪᖅᓴᕆᐊᓖᑦ ᓴᓐᖏᕆᐊᓖᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐱᖓᔪᐊᓐᓂ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᑐᑭᓯᒐᓗᐊᕐᒪᖔᓐᓂᑦ ᑖᔅᓱᒥᖓ ᑖᒃᑯᐊ ᓲᕐᓗ 

ᐅᖃᖃᑎᒋᒐᔭᕈᕕᒋᑦ ᕼᐊᒻᒪᓚᒃᑯᓪᓗ 

ᐆᒪᔪᓕᕆᔨᒃᑯᓪᓗ ᖃᓄᖅ 

ᓴᓗᒻᒪᓴᖅᑕᐅᔪᓐᓇᕋᔭᕐᒪᖔᑕ. ᐅᖃᖅᑎᑦᑎᔩ, 

ᐅᓇᖃᐃ ᐅᖃᖅᑐᖓᐃ, ᐊᕙᑎᓕᕆᔨᒃᑯᑎᒍᑦ 

ᑮᓇᐅᔭᖁᑎᖃᖅᐳᒍᑦ ᓴᓗᒻᒪᖅᓴᐅᑎᔅᓴᒥᒃ. ᑕᐃᒪᓐᓇ 

ᐅᖃᖅᐲᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᒡᒐᐃ 

ᑕᐃᒪᐃᓕᐅᓐᖏᑦᑐᖓ, ᑮᓇᐅᔭᖁᑎᖃᓐᖏᑦᑐᒍᑦ 

ᓴᓗᒻᒪᖅᓴᐃᑎᔅᓴᓂᑦ, ᑭᓯᐊᓂᓕ ᐊᕙᑎᓕᕆᔨᒃᑰᓗᑕ 

ᐱᓕᕆᖃᑎᖃᑦᑎᐊᖅᑐᒍᑦ ᕼᐊᒻᒪᓚᒃᑯᓐᓂ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᓇᓗᓇᐃᖅᓯᓗᑎᑐᑦ 

ᖃᐅᔨᓇᓱᓪᓗᑕ ᑭᒃᑯᑦ ᕿᒪᐃᔪᒥᓂᐅᒻᒪᖔᑕ 

ᓴᓂᐅᔪᓂᑦ ᐃᑲᔪᕋᓱᐊᕈᓐᓇᖅᑐᒍᑦ ᑕᐃᒃᑯᐊ 

ᕿᒪᐃᓯᒪᔪᒥᓃᑦ ᓴᓗᒻᒪᖅᓴᐃᒍᓐᓇᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐹᑦ.  

 

ᐊᐱᖅᑯᑦ 096 - 3(3): ᓇᓄᓕᕆᓂᕐᒧᐊᖓᔪᐃᑦ 

ᑕᓯᐅᔭᕐᔪᐊᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᐊᐱᕆᔪᒪᔪᖓ ᒥᓂᔅᑕᒧᑦ ᐊᕙᑎᓕᕆᔨᒃᑯᓄᑦᑕᐅᖅ.  

 

ᐅᖃᖅᑏ, ᑐᓴᒐᔅᓴᐅᔪᖅ ᑐᓴᖅᓴᐅᓚᐅᕐᖓᓂᓛᒃ 

ᑯᐸᒻᒥᑦ ᐊᓐᑎᐅᕆᔪᒥᑦ ᓄᓇᕗᒻᒥ ᑲᑎᒪᓛᕐᖓᑕᒎᖅ. 

ᑲᒪᒋᔭᐅᓂᖏᓐᓄᑦ ᑕᓯᐅᔭᕐᔪᐊᑉ ᓂᒋᐊᓂ 

ᓇᓄᖏᓐᓂᑦ ᖃᖓᑭᐊᖓᐃ ᑲᑎᒪᔪᒫᖅᐸᑦ ᐊᒻᒪᓗ 

ᑭᓱᒥᑦ ᓂᕆᐅᑉᐸᑦ ᑕᕝᕙᓐᖓᑦ ᑲᑎᒪᓂᕐᒥᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ) 

ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᕈᒪᔭᕋ ᑖᔅᓱᒥᖓ 

ᐊᐱᕆᒻᒪᑦ ᐱᒻᒪᕆᐅᔪᒥᑦ. ᖃᐅᔨᒪᔪᐃᓐᓇᐅᒐᑦᑕ 

ᑐᓴᒐᔅᓴᑎᒍᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂ ᑐᑭᓯᐅᒪᓇᕐᖓᑦ  

ᑲᒪᒋᔭᐅᓗᐊᖃᑦᑕᖏᒻᒪᑕ ᑖᓐᓇ ᐱᔾᔪᑎᒋᓪᓗᒍ 

ᑲᑎᒪᔪᒫᕐᓂᐊᖅᑐᑦ ᔫᓂ ᓄᓐᖑᐊᓂ ᒪᓐᑐᕆᐊᒥ 

ᑕᐃᒃᑯᐊ ᐃᓚᐅᒍᒪᔪᓕᒫᑦ ᐃᓱᒫᓗᒍᑎᖃᖅᑐᓕᒫᑦ 

ᐱᖃᑕᐅᓗᑎᒃ ᓄᓇᕗᑦ ᐊᓐᑎᐅᕆᔪ ᐊᕙᑎᓕᕆᔨᒃᑯ 

ᑲᓇᑕᒥ ᑯᐸᐃᒃᑯᑦ ᒐᕙᒪᒃᑯᓐᓄᑦ ᑎᒥᐅᔪᑦ ᐊᒻᒪᓗ 

ᐃᓄᐃᑦ ᓄᓇᖃᖅᑳᖅᓯᒪᔪᓪᓗ ᐃᓚᐅᖃᑕᐅᔪᒪᔪᑦ 

ᑕᒫᓐᖔᖅᑐᑦ.  

 

ᐅᖃᕈᒪᔪᖓᓕ ᓇᓗᓇᐃᖅᓯᓯᒪᔪᑦ 

ᐊᑲᐅᓐᖏᓕᐅᕈᑕᐅᖃᑦᑕᕐᖓᑕ ᐊᓯᖏᓐᓂ 

ᑲᒪᒋᔭᐅᓂᖏᓐᓂ ᑭᓯᐊᓂᓕ ᓄᓇᕗᒻᒥ 

ᐊᑲᐅᓂᖅᐹᖑᔪᒍᑦ ᐅᑉᐱᕈᓱᑦᑎᐊᖅᑐᒍᑦ 

ᐋᖅᑭᒃᓯᒪᔭᑦᑎᓐᓂ ᐊᒻᒪᓗ ᐊᓯᖏᑦ 

ᖃᐅᔨᕙᓪᓕᐊᓕᕐᖓᑕ ᑕᕝᕙᓐᖓᑦ ᑲᑎᒪᓂᐅᔪᒥᑦ 

ᐊᐅᓚᑦᑎᖃᑎᒌᓛᖅᑐᔅᓴᐅᕗᒍᑦ ᐃᓕᓪᓗᑎᓪᓗ 

ᐊᑐᖅᐸᑦᑕᑦᑎᓐᓂ ᑲᒪᔾᔪᑎᑦᑎᐊᕙᐅᓂᐊᖅᑐᒥᑦ 

ᑕᓯᐅᔭᕐᔪᐊᒥ ᓂᒋᖓᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᖅᑐᒍᓪᓗ ᑭᐅᒻᒪᖓ. ᐅᖃᖅᑎᑦᑎᔨ 

ᖃᐅᔨᒪᒐᕕᑦ ᐅᖃᖃᑎᒌᓐᓂᐅᔪᑦ ᑕᕝᕙᓂ 

ᑲᒪᒋᔭᐅᓂᖏᓐᓄᑦ ᓴᓂᑭᓗᐊᒧᑦ 

ᐊᑦᑐᐃᓂᖃᓪᓚᕆᓐᓂᐊᕐᖓᑕ ᑕᐃᒪᓕ 

ᓴᓂᑭᓗᐊᕐᒥᐅᑦ ᖃᓄᖅ ᐃᓚᐅᖃᑕᐅᓚᐅᖅᑲᑦ 

ᑕᒪᔅᓱᒧᖓ ᑲᒪᖃᑕᐅᓂᕐᒧᑦ ᓇᓄᐃᑦ ᒥᔅᓵᓄᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦ ᒥᔅᑕ ᕋᒻᐴᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ) 

ᖁᔭᓐᓇᒦᒃ ᐅᖃᖅᑎᑦᑎᔩ. ᑕᕝᕙᓂ ᑖᓐᓇ 

ᑲᑎᒪᓂᐅᒐᔭᖅᑐᒥ ᒐᕙᒪᒃᑯᐃᑦ ᐃᓚᐅᓂᐊᕐᖓᑕ 

NTI-ᑯᓪᓗ ᐃᓛᒃ ᓄᓇᕗᑦ ᑐᓐᖓᕕᒃᑯᑦ 

ᐅᖃᐅᔾᔭᐅᓯᒪᔪᖓ ᑎᓕᔭᐅᓯᒪᓪᓗᖓ ᑕᐃᒃᑯᐊᓗ 

ᓴᓂᑭᓗᐊᕐᒥᐅᑦ ᐱᖃᑕᐅᓛᕐᒥᔪᑦ ᑕᕝᕗᖓ ᑲᒪᓂᕐᒧᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑕᐃᒃᑯᐊ 

ᐱᖃᑕᐅᒻᒪᕆᓛᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᖓ ᑎᑎᕋᖅᓯᒪᔪᖅ ᑐᓴᒐᔅᓴᓕᕆᔨᒃᑯᓪᓗ 

ᐅᖃᖅᓯᒪᓚᐅᕐᖓᑦ ᐊᑯᓂᐊᓘᒍᓐᓇᕐᒪᒡᒎᖅ 

ᑕᒪᔅᓱᒥᖓ ᑕᓯᐅᔭᕐᔪᐊᑉ ᓂᒋᐊᖓᓂ ᑕᐃᒫᒃ 

ᐃᓱᒪᖃᐅᕐᖓᑕ ᐊᔾᔨᒌᓐᖏᑦᑐᓂᖏᓛᒃ 

ᐃᓱᒪᖃᐅᓛᕐᖓᑕ.  

 

ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᐊ ᐊᒥᖏᑦ 

ᐊᐅᓪᓚᖅᑎᑕᐅᒍᓐᓇᐃᓕᑎᓪᓗᒋᑦ ᑖᒃᑯᐊᓗ 

ᑕᓯᐅᔭᕐᔪᐊᒥ ᓂᒋᐊᓂ ᓇᓄᖏᑦ ᑲᒪᒋᔭᐅᓐᖏᒻᒪᑦ 

ᒫᓐᓇᒃᑯᑦ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ 

ᖃᓄᑭᐊᖓᐃ ᖃᐅᔨᒪᑦᑎᐊᕋᓱᓛᖅᑲᑦ ᑕᐃᒪᐃᖁᓇᒍ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᒥᔅᑐ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ) 

ᖁᔭᓐᓇᒦᒃ ᐅᖃᖅᑎᑦᑎᔨ. ᐄ ᑖᓐᓇ 

ᐱᓕᕆᖃᑎᖃᓛᖅᑐᒍᑦ  

ᑕᐃᒃᑯᓂᖓ ᑲᑐᔾᔨᖃᑎᒋᔭᑦᑎᓐᓂ ᐊᓯᖏᓐᓂ ᑕᐃᒫᒃ 

ᐅᖃᕋᑖᕐᖓᑦ ᐱᒻᒪᕆᐅᔪᒥᒃ ᓂᕆᐅᓐᓂᖅ 

ᐱᓕᕆᖃᑎᒋᔪᒪᑦᑎᐊᕐᓂᐊᖅᑲᕗᑦ ᐋᖅᑭᔅᓯᓗᑕ 

ᐱᔪᓐᓇᖅᓯᑐᐊᕈᑦᑕ ᑲᒪᔾᔪᑕᐅᒐᔭᖅᑐᒥᑦ.  

 

ᑭᓯᐊᓂ ᐅᖃᕆᕗᖅ ᑕᒪᓐᓇ 

ᕿᒥᕐᕈᔭᐅᑐᐃᓐᓇᕆᐊᖃᕐᖓᑦ 

ᑕᑯᓐᓈᖅᑕᐅᑐᐃᓐᓇᕆᐊᖃᕐᒥᒻᒪᑦ ᐊᑲᐅᓈᓐᖏᑦᑐᒥᑦ 

ᑲᒪᒋᔭᐅᓂᐊᕐᓗᑎᑦ ᑭᓯᐊᓂ 

ᑲᒪᑦᑎᐊᖅᑐᐊᓘᕙᒃᑲᑦᑕᓕ ᓄᓇᕗᒻᒥᑦ 

ᑕᐃᒫᔅᓴᐃᓐᓇᖅᑕᐅ ᑐᓱᖁᒐᓗᐊᖅᐸᕗᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑐ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ 

ᒥᔅᑐ ᓂᓐᖓᖅ. 

 

ᐊᐱᖅᑯᑦ 097 - 3(3): ᖁᐱᕐᕈᐃᑦ ᐃᓪᓕᕐᓂ 

ᐋᓐᓂᐊᔪᑦ ᑐᔪᕐᒥᕕᖏᓐᓂ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ 

ᐊᐱᕆᔪᒪᓪᓗᒍ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕ 

ᐃᓚᓐᓇᕋ ᖁᔭᒋᕝᓗᒍᓗ.  

 

ᑕᐃᒪ ᐊᕐᕌᓂᐅᑎᓪᓗᒍ ᑕᐃᓐᓇ ᒪᓕᒐᓕᐅᖅᑎᐅᔪᖅ 

ᑕᓯᐅᔭᕐᔪᐊᒧᑦ ᐅᖃᓪᓚᓚᐅᖅᓯᒪᒻᒪᑦ ᑕᒪᒃᑯᓂᖓ 

ᑯᒪᐅᓂᕋᖅᑕᐅᖅᑰᕐᒪᑕᐃᒃᑯᐊ bed bugs, ᑕᒪᑐᒪ 

ᒥᒃᓵᓄᑦ ᐅᖃᓪᓚᓚᐅᖅᓯᒪᖕᒪᑦ. 

 

ᒫᓐᓇ ᑐᓴᖅᑎᑕᐅᕙᓪᓕᐊᓕᕐᒥᒐᑦᑕ ᑕᒪᒃᑯᐊ 

ᓴᖅᑭᐸᓪᓕᐊᓕᕐᓂᕋᖅᑕᐅᒻᒪᑕ ᐃᓄᖃᕐᕕᐅᕙᒃᑐᓂ 

ᐋᓐᓂᐊᕕᓕᐊᖅᑐᓄᑦ ᐃᒡᓗᐊᓘᕙᒃᑐᓂ ᐊᒻᒪᓗᒎᖅ 

ᓄᖑᑎᖅᑕᐅᓇᓱᒃᑲᓗᐊᕐᖢᑎᒃ ᑕᒪᒃᑯᐊ ᑕᒪᒃᑯᓂᖓ 

ᓄᖑᑎᕈᑎᓂᒃ ᐃᑉᐱᒋᖅᑰᓐᖏᓕᕐᒪᑕ resistant to 

antibiotics ᑕᒪᒃᑯᓄᖓ.  

 

ᐊᒻᒪᓗ ᓄᓇᕗᒥ ᓇᓗᓇᓐᖏᑦᑐᖅ 

ᐋᓐᓂᐊᕕᓕᐊᕐᕕᐳᖃᑦᑕᖅᑐᓂ ᐅᕙᒍᓪᓕ 

ᐅᖃᖅᑎᑦᑎᔩ, ᕿᑎᕐᒥᐅᑎᒍᑦ ᐊᕗᖓ  

ᓄᓇᑦᓯᐊᕐᒧᑦ ᑕᒪᒃᑯᐊ ᐋᓐᓂᐊᕐᕕᓕᐊᓲᖑᒻᒪᑕ 

ᖃᐅᔨᓴᖅᑕᐅᔭᖅᑐᕐᖢᑎᒃ.  

 

ᐃᒻᒪᖄ ᒫᓐᓇ ᑕᒪᒃᑯᓂᖓ ᐅᑎᖅᐸᓪᓕᐊᓂᖏᓐᓂᒃ. 

ᒥᓂᔅᑑᔪᖅ ᑖᓐᓇ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᑐᓴᖅᑎᑕᐅᓯᒪᓕᖅᐳᖃᐃ ᐅᓪᓗᒥ 

ᐊᕐᕌᓂᐅᓚᐅᖅᖢᓂ ᐊᒻᒪ ᒫᓐᓇ 

ᓴᖅᑭᐸᓪᓕᐊᖃᑦᑕᓕᕆᕗᑦ ᑐᓴᐅᒪᓂᒃᑯᑦ ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᐅᖃᖅᑎᑦᑎᔩ, ᑖᓐᓇ 

ᖃᐅᔨᒪᓪᓗᒍ ᑕᐃᒃᑯᐊ ᑖᓐᓇ ᐅᖃᐅᓯᕆᖅᑲᐅᔭᐃᑦ 

ᓱᓕᓪᓚᕆᑦᑐᖅ ᑕᒡᕙᓂ ᑖᓐᓇ Hᐊᑦᓴᓐ ᐸᐃᒧᑦ 

ᒪᓕᒐᓕᐅᖅᑎᐅᔪᖅ ᐃᓱᒫᓗᒋᔭᖃᓚᐅᕐᒪᑦ ᑕᐃᑲᓂ 

ᐅᐃᓂᐸᐃᒡᒥ ᐱᓗᐊᖅᑐᒥᒃ ᑕᐃᒃᑯᐊ 

ᐅᔾᔨᕆᔭᐅᖃᑦᑕᓕᓚᐅᕐᒪᑕ ᑕᐃᒃᑯᐊ ᑳᓐᑐᕌᒃᑐᖑᔪᑦ 

ᑲᒪᔨᐅᔪᑦ ᑐᔪᕐᒥᕝᕕᐅᖃᑦᑕᖅᑐᒥᒃ. ᑕᒪᑐᒥᖓ 

ᐱᓕᕆᐊᖃᓚᐅᕐᒪᑕ ᑕᐃᒃᑯᐊ ᒪᓕᒃᖢᓂᔾᔪᒃ ᓲᖃᐃ 

province of Manitobaᒦᒻᒪᑕ ᑕᐃᒃᑯᐊ 

ᒪᓕᒐᖏᓐᓂ ᒪᓕᒃᖢᑎᐅᖃᑦᑕᕐᒪᑕ ᑕᐃᑲᓂ  

 

ᑕᐃᓐᓇ ᑲᑦᑑᒥᓯᒪᔫᔮᖅᑐᕐᓕ ᖃᐅᔨᒪᓪᓗᒍ ᐊᒻᒪ 

ᑭᓯᐊᓂ ᐅᖃᕈᓐᓇᖅᑐ ᐅᖃᕈᓐᓇᖏᑦᑐᖓ 

ᖃᓄᓪᓚᑦᑖᖅ ᐱᕙᓪᓕᐊᒻᒪᖔᖅ 

ᖁᕝᕙᖅᐸᓪᓕᐊᒻᒪᖔᑦ ᑐᓴᖅᑎᑕᐅᓚᐅᓐᖏᖢᖓ 

informationᖃᓐᖏᖢᖓᓗ 

ᖃᐅᔨᒋᐊᒃᑲᕐᓂᕐᓂᐊᕋᓗᐊᖅᑐᖓ departmentᒥ 

ᖃᓄᐃᓕᖓᖕᒪᖔᑦ. 

 

ᐊᒻᒪ ᑕᐃᒃᑯᐊ ᐅᖃᓕᒫᖃᑦᑕᕐᖢᒋᑦ ᑲᓇᑕᒥ ᑕᐃᒃᑯᐊ 

newspapers national health ᒥᒃᓵᓄᑦ 

ᐅᓂᒃᑳᖅᓯᒪᔪᓂᒃ ᑐᓴᓚᐅᕋᓗᐊᖅᑐᖓ ᑲᓇᑕᓕᒫᑉ 

ᒐᕙᒪᒃᑯᖏᑦ ᑕᒪᕐᒥᒃ ᑲᑎᓪᓗᑎᒃ ᐸᕐᓇᐅᑎᓂᒃ 

ᖃᕆᐊᓕᖅᑰᖅᐸᓪᓕᐊᔪᒡᒎᖅ ᑕᒪᓐᓇ.  

 

ᐃᓚᖏᑦ ᑕᐃᒃᑯᐊ ᐅᖃᖅᑕᑎᑦ ᓱᓕᓪᓚᕆᒻᒪᑕ 

ᐃᓚᖏᓪᓗ ᑕᒪᒃᑯᓄᖓ ᐃᓱᐊᕐᓚᐅᑎᓄᑦ ᓱᓇᓄᑦ 

ᐊᔪᕐᓂᕋᖅᑕᐅᖃᑦᑕᕐᖢᑎᒃ ᑐᑭᓯᑲᓐᓂᕈᒪ 

ᐅᓂᒃᑳᑲᓐᓂᓛᕋᓗᐊᖅᑐᖓ  

ᑕᕝᕗᖓ ᒫᓐᓇ ᑎᑭᖢᒍ ᑐᓴᒃᑲᓂᖅᓯᒪᓐᖏᓐᓇᒪ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ, 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᐅᕙᓂ ᑐᖁᕋᐃᔨᑕᖃᓐᖏᒻᒪᑦ ᖁᐱᕐᕈᓂᑦ 

ᐱᐅᒐᔭᖅᑑᒐᓗᐊᖅ ᐃᓚᒋᐊᕈᑎᒋᔭᕋᓕ ᑖᔅᓱᒧᖓ, 

ᐅᖃᖅᑎᑦᑎᔩ, ᑕᐃᒫᒃ ᐃᒫᒃ 

ᓇᓕᐊᓐᓄᕋᕈᓘᔭᖃᑦᑕᑎᓪᓗᒋᑦ ᓄᓇᕗᒥ ᑕᐃᒪ 

ᖃᖓᑐᐃᓐᓇᑦᑎᐊᖑᕙᓪᓚᐃᓕᕐᖓᑦ ᑕᒫᓂ 

ᐅᑭᐅᖅᑕᖅᑐᒨᓛᖅᑐᔅᓴᐅᓕᕐᖓᑕ ᒥᓂᔅᑕᐅᔪᑦ 

ᐅᖃᕈᓐᓇᖅᑳ ᖃᓄᐃᑦᑐᒥᒃ ᓄᖅᑲᖓᔾᔪᑕᐅᒐᓱᑦᑐᒥᒃ 

ᐱᑕᖃᖅᐸ ᑕᐃᒪᐃᑦᑐᓄᑦ ᑕᐃᒃᑯᐊ 

ᑕᒪᐅᓐᖓᖁᓇᒋᑦ ᑯᒪᕈᓗᐃᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᑰᓕ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᕈᓐᓇᕐᖢᖓ ᐃᒫ ᓯᕗᓪᓕᖅᐹᒥ ᓄᓇᕗᑦᒥ ᑕᒫᓂ 

ᐸᕐᓇᐅᑎᓂᑦ ᐋᖅᑮᓯᒪᓐᖏᑎᐊᖅᑐᒍᑦ ᑕᐃᒃᑯᐊ 

ᑐᓴᖃᑦᑕᖅᑕᕗᑦ ᑕᐃᒃᑯᐊ 

ᐊᒥᓱᓐᖑᖅᐸᓪᓕᐊᓂᖏᓐᓂ ᓄᓇᕗᑦᒦᓐᖏᑦᑐᓂᒃ 

ᑐᓴᖃᑦᑕᓚᐅᕋᑦᑕ ᒫᓂᑑᕙᒥ ᓲᕐᓗ ᐃᒻᒪᖄ ᓄᓇ 

provincesᓂᑦ ᑕᐃᒪᐃᑦᑐᖃᖅᑐᔅᓴᐅᒻᒥᔪᖅ 

ᑐᔪᕐᒥᕖᑦ, hotels ᐃᓚᖏᑦ 

ᑕᐃᒪᓐᓇᐃᓐᓂᕋᖅᑕᐅᔪᑦ ᑐᓴᖃᑦᑕᕐᖢᒋᑦ 

ᐊᒥᐊᕆᑲᓂᓗ ᑭᓯᐊᓂ ᒫᓂ ᓄᓇᕗᑦᒥ 

ᐃᒪᐃᑦᑐᐊᓘᓕᕐᓂᖓᓂᒃ ᓱᓕ 

ᑕᑯᓪᓚᑦᑖᓚᐅᙲᓐᓇᕋᑦᑕ ᑕᐃᒪᓐᓇᐃᒋᐊᑐᐊᖅᐸᑕ.  

 

ᑕᐃᒃᑯᐊ ᓄᓇᕗᑦᒥᐅᑕᑦ ᑕᐅᓄᓐᖓᕌᖓᒥᒃ. ᐄ, 

ᑕᑯᖃᑦᑕᖅᑐᑦ bed bugs. ᒫᓂ ᓄᓇᕗᑦᒥ ᐅᕙᓂ 

ᐱᓗᐊᓕᕐᒪᑖᓚᔪᓂᒃ ᓱᓕ ᑕᑯᓐᖏᓇᑦᑕ, ᑖᓐᓇ 

strategyᑖᖅᐸᓪᓕᐊᑎᓪᓗᑕ ᐃᓱᒪᒋᓂᐊᖅᑕᕗᑦ 

ᓄᓇᕗᑦᒧᑦ ᑐᕌᖅᑐᑐᐃᓐᓇᕐᒥᒃ ᐱᑕᖃᓐᖏᒻᒪᑦ ᒫᓐᓇ, 

ᑕᐃᒪ ᐅᖃᖅᑲᐅᕗᖓ  

Canadian ᒐᕙᒪᑦ 

ᐃᓱᒪᒋᐊᖃᖅᐸᓪᓕᐊᓂᐊᖅᑰᖅᑐᑦ ᑕᒪᑐᒧᖓ 

ᑲᑎᒪᓕᕐᒥᒍᑦᑕ. ᑖᓐᓇᓕ health ᒥᓂᔅᑕᐃᑦ 

ᑲᑎᖃᑦᑕᕐᒥᒐᑦᑕ ᓇᓗᓇᓐᖏᑦᑐᖅ ᑕᒪᓐᓇ 

ᐅᖃᐅᓯᐅᕙᓪᓕᐊᔪᒫᖅᑐᖅ ᐱᕙᓪᓕᐊᓂᖏᑦ 

ᒪᓕᒡᓗᒋᐅᓂᐊᖅᑐᖅ.  

 

ᑭᓯᐊᓂ ᑕᒫᓂ ᓇᓗᓇᓐᖏᑦᑐᖅ ᑎᑭᓯᒪᔫᒐᓗᐊᖅ 

ᑭᓯᐊᓂ ᓇᓕᐊᑦ ᓄᓇᓕᓐᓂᑦ ᐱᓗᐊᕐᒪᖔᑦ 

ᖃᐅᔨᒪᓐᖏᓚᑦᑖᖅᑐᖓ ᒫᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᓂᔅᑕ ᓂᓐᖓᖅ. ᐊᐃᑉᐸᖓᓂ ᐊᐱᖅᑯᑏᑦ.  

 

ᓂᓐᖓᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐃᑉᐸᖓᓂ ᐃᓚᒋᐊᕈᑎᓐᓂ. (ᑐᓵᔨᑎᒎᕈᓐᓃᖅᑐᖅ)  

ᓱᓕ ᒫᓐᓇ ᖃᐅᔨᒪᓪᓚᕆᓐᖏᓇᑦᑕ ᐃᓛᒃ ᑕᐃᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᑦ ᐊᒻᒪᓗ ᑖᕗᖓ ᐊᓯᐊᓄᑦ 

ᓄᓇᕗᑦ ᐊᐅᓪᓚᖃᑦᑕᖅᑐᐃᑦ ᑐᓵᔪᑦ ᐃᓱᒪᒋᓗᒋᑦ. 

ᐅᖃᖅᑎᑦᑎᔩ, ᑕᐃᒪᓕ ᖃᐅᔨᔪᖃᑳᓪᓚᓐᓂᖅᐸᑦ 

ᖃᐅᔨᔪᖃᕐᓂᖅᐸᑦ ᐃᓄᖃᕐᕕᐅᖃᑦᑕᖅᑐᓂᑦ 

ᐋᓐᓂᐊᕕᓕᐊᖃᑦᑕᖅᑐᓂᒃ ᐅᕝᕙᓘᓐᓃᑦ hotelsᓂᑦ 

ᑭᒃᑯᓐᓄᓪᓗᑭᐊᖅ ᑖᒃᑯᐊ ᐅᖄᓪᓚᒍᓐᓇᖅᐸᑦ ᖃᓄᖅ 

ᖃᓄᐃᓕᒋᐊᕈᓐᓇᐸᓪᓕᑭᐊᖅ ᑕᒪᒃᑯᐊ 

ᖃᐅᔨᓐᓂᕈᑎᒃ ᐃᓄᓐᓂᒃ ᓯᓂᑦᑕᕐᕕᐅᕙᒃᑐᑦ 

ᑕᒻᒫᕐᕕᐅᕙᒃᑐᑦ ᑐᔪᕐᒥᕕᐅᕙᒃᑐᑦ ᓄᓇᕗᒧᑦ ᐅᑎᕈᑎᒃ 

ᑭᒃᑯᓄᓪᓕᑭᐊᖅ ᐅᖄᓪᓚᒍᓐᓇᖅᐸᑦ 

ᑕᐃᒪᓐᓇᐃᑦᑐᓂᒃ ᑯᒪᕈᓗᓐᓂᖏᓛᒃ ᖃᐅᔨᔪᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊ ᑕᒫᓂ ᓄᓇᕗᑦᒦᒃᑯᑎᒃ ᓄᓇᕗᑦᒥᐅᑕᐅᒍᑎᒃ 

ᖃᐅᔨᑎᑕᐅᒍᑦᑕ ᐱᐅᒋᔭᕋ ᑖᓐᓇ ᑕᐃᒃᑯᐊ 

ᖃᓄᑐᐃᓐᓇᖅ ᐃᓕᒃᑯᓪᓘᓐᓃᑦ ᐅᕙᓐᓄᓪᓘᓐᓃᑦ  

ᑖᒃᑯᐊ ᐅᖃᖃᑎᒋᒋᐊᖃᕋᒃᑭᑦ public 

healthᓕᕆᔨᕗᑦ ᑕᐃᓐᓇ chief medical health 

officer ᐱᕙᓪᓕᐊᔫᔮᖅᐸᑕ ᑕᐃᒃᑯᐊ ᑕᑯᖃᑦᑕᖅᑐᑦ 

ᑐᔪᕐᒥᕕᖕᓂ.  

 

ᐅᖃᐅᑎᓯᒪᓚᐅᕋᑦᑎᒍᓕ ᑕᐃᓐᓇ deputy 

ministerᕗᑦ ᑕᒫᓃᓚᐅᖅᑎᓪᓗᒋᑦ ᐋᓕᒃᔅ ᑳᒻᐳᓪ. 

ᑕᐃᒃᑯᐊ ᐱᓗᐊᖅᑑᔮᕐᒪᑦ ᑭᕙᓪᓕᕐᒥ ᑭᓯᐊᓂ 

ᒪᓕᒐᖏᓐᓂᒃ provinces ᒪᓕᒃᖢᑎᐅᖃᑦᑕᓚᐅᕐᒪᑕ 

ᖃᓄᐃᑦᑐᓂᒃ treatment ᓴᓗᒻᒪᖅᓴᐃᔾᔪᑎᓂᒃ 

ᒪᓕᒐᓂᒃ regulationᑖᕐᒪᖔᑕᓘᓐᓃᑦ ᑕᐃᒪ ᑖᓐᓇ 

ᐃᓱᒪᒋᔭᕆᐊᖃᓚᐅᕋᑦᑎᒍ.  

 

ᑭᓯᐊᓂ ᐱᓗᐊᖅᑐᖃᖅᐸᑦ 

ᐋᓐᓂᐊᕐᕕᓕᐊᖅᓯᒪᔪᕕᓂᕐᓂᒃ 

ᖃᐅᔨᒋᐊᕈᓐᓇᕋᓗᐊᖅᑐᖓ ᑎᑎᕋᕐᕕᒋᓗᒋᑦ 

ᑕᐃᒃᑯᐊ ᒥᓂᔅᑑᔪᑦ ᑕᐃᑲᓂ healthᖏᑦ ᑖᓐᓇ 

ᐱᔪᓐᓇᕐᖢᒍ ᑕᐃᒪᐃᓕᒋᐊᕈᓐᓇᕐᖢᒍ 

ᐸᕐᓇᖃᑎᒌᒡᓗᑕ ᑭᓯᐊᓂᐅᓂᐊᕐᒪᑦ ᑕᐃᒃᑯᐊ 

ᓯᓚᑖᓅᖅᑐᑦ ᑕᒪᑐᒧᖓ 

ᐃᑉᐱᒋᓗᐊᖅᓯᒪᖃᑦᑕᖅᑲᐅᖕᒪᑕ ᐃᓚᖏᑦ ᒫᓂᑑᕙᒥ 

ᐱᓂᖅᐹᖑᔫᔮᖅᑲᐅᓪᓗᓂ.  

 

ᐅᖃᕈᓐᓇᖅᑐᖓ ᑎᑎᕋᕐᕕᒋᓗᒍᖃᐃ ᑕᐃᒃᑯᐊ 

provincial ᒥᓂᔅᑕ ᖃᓄᐃᓕᖃᑦᑕᕐᒪᖔᑕ 

ᑕᒪᑐᒧᖓ ᑐᓴᕐᓂᕈᒪ ᐅᓂᒃᑳᒃᑲᓐᓂᕈᒫᖅᑐᖓ 

ᖃᖓᑐᐃᓐᓇᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᓂᓐᖓᖅ. ᐱᖓᔪᑦ ᑭᖑᓪᓕᖅᐹᖑᓪᓗᓂᓗ 

ᐊᐱᖅᑯᑎᕕᑦ ᐅᐃᒍᖓ.  

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᖑᓪᓕᖅᐹᖑᔪᖅ ᐃᓚᒋᐊᕈᑎᒐ. ᖁᔭᓐᓇᒦᖅᐸᕋ 

ᒥᓂᔅᑕ ᑕᐃᒃᑯᐊ ᒥᓂᔅᑑᖃᑎᖏᑦ ᐊᓯᖏᓐᓂ 

ᓄᓇᕗᑦ ᑕᒪᑐᒧᖓ ᐅᖃᓪᓚᖃᑎᒋᔪᒫᕐᒪᒋᑦ ᐃᒻᒪᖄ  

ᑎᑎᖅᑲᑎᒍᑦ. ᑖᓐᓇ ᖁᔭᓐᓇᒦᒃ.  

 

ᐊᒻᒪ ᑕᐃᒃᑯᐊ ᓄᓇᕗᒻᒥᐅᓄᑦ 

ᐊᐅᓪᓚᕐᕕᐅᖃᑦᑕᖅᑐᐃᑦ boarding homes ᐃᒃᑯᐊ 

ᑳᓐᑐᕌᒃᑎᑕᐅᓯᒪᖕᒪᑕ ᓄᓇᕗᑦ ᒐᕙᒪᒃᑯᖏᓐᓂ, 

ᑕᐃᒃᑯᐊᑦᑕᐅᖅᑲᐃ ᐅᖃᓪᓚᖃᑎᒋᔪᓐᓇᖅᑕᖏᑦ 

ᑕᒪᑐᒧᖓ ᖁᐃᓇᖕᓇᕐᖢᑎᒡᓗ ᐊᒻᒪᓗ 

ᐋᓐᓂᐊᕐᓇᖅᑐᖃᓕᖅᑎᑦᑎᔪᓐᓇᖅᑐᒃᓴᐅᒡᓗᑎᐅᖕᒪᑕ 

ᑕᒪᒃᑯᐊ ᑯᒪᕈᓗᐃᑦ ᒥᒃᓵᓄᑦ. ᑕᐃᒃᑯᐊᖃᐃ 

ᐃᓄᖃᕐᕖᑦ ᐃᒡᓗᐊᓗᐃᑦ ᐋᓐᓂᐊᕐᕕᓕᐊᖅᑐᓄᑦ 

ᑳᓐᑐᕌᖃᖅᑎᑕᐅᔪᑦ ᐅᖃᓪᓚᖃᑎᒋᔪᓐᓇᖅᐸᖏᑦ 

ᑕᒪᑐᒧᖓ ᖃᓄᖅ ᑕᒪᓐᓇ 

ᐃᓱᐊᖅᓯᕚᓪᓕᕈᓐᓇᕐᒪᖔᖅ, ᖃᓄᖅ ᑕᐃᒃᑯᐊ 

ᓄᖑᑎᖅᑕᐅᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᑖᓐᓇ ᑕᐃᒪᓐᓇᐃᓕᒋᐊᓪᓚᑦᑖᕐᓂᐊᖅᐸᕗᑦ ᑕᐃᒪ 

ᓲᕐᓗ ᐅᖃᖅᑲᐅᒐᒪ ᐋᓕᒃᔅ ᑳᒻᐳᓕ ᑕᐃᒃᑯᓂᖓ 

ᑐᓴᐅᒪᒃᑲᓐᓂᕈᒪᓪᓗᓂ ᑕᐃᒃᑯᐊ 

ᐱᓕᕆᐊᕆᑦᑕᓚᐅᖅᑕᖏᑦ ᐊᒻᒪ ᑖᓐᓇ 

ᑕᐃᒪᐃᒋᐊᕐᓂᐊᖅᐸᕗᑦ ᑕᒡᕙᓂᓗ ᐊᖏᔪᒥᒃ 

ᐱᑕᖃᕐᖢᓂ ᑐᔪᕐᒥᕕᖕᓂᒃ ᑕᒪᒃᑯᐊ 

ᐊᒥᓱᓐᖑᖅᐸᓪᓕᐊᑉᐸᑕ ᖃᐅᔨᒪᔭᕆᐊᖃᕋᑦᑎᒍ ᐊᒻᒪ 

ᑖᓐᓇ chief medical health officer-ᕗᑦ Dr. 

ᐋᔅᕗᐊᓐ ᐅᖃᐅᑎᔪᓐᓇᕐᓂᐊᖅᑕᕗᑦ ᑕᒪᒃᑯᐊ 

tracking system-ᖃᕆᐊᖃᓪᓚᑦᑖᕋᑦᑕ ᑕᒪᐅᖓ 

ᐊᒡᔭᖅᑐᖅᑕᐅᑐᐃᓐᓇᕆᐊᖃᑎᒡᓗ ᑕᐅᓇᓐᖓᑦ 

ᐱᓗᐊᖅᑐᖃᓕᕐᓂᖅᐸᑦ. ᑕᐃᒪ ᑕᐃᒃᑯᐊ health 

minister-ᒋᔭᖏᑦ ᑐᓴᐅᒪᑎᑕᐅᒋᐊᖃᕐᒪᑕ 

ᐱᓗᐊᖅᑑᔮᓕᖅᐸᑦ. ᑖᓐᓇ ᑕᐃᒪᐃᒋᐊᕐᓂᐊᖅᐸᕋ, 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ 

ᒥᔅᑕ ᐃᐊᓕᐊᑦ.  

ᐊᐱᖅᑯᑦ 098 - 3(3): ᒐᕙᒪᒃᑯᑦ 

ᐋᖅᑭᒋᐊᕆᐊᕐᓂᖏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᕆᔪᒪᔪᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ.  

 

ᑮᓇᐅᔭᓂᑦ ᐅᖃᐅᓯᖃᖅᑎᓪᓗᒋᑦ ᑕᒫᓂ ᐊᕐᕌᒍᒥ 

ᒥᓂᔅᑕ ᐅᖃᓚᐅᕐᒪᑦ ᒐᕙᒪᒃᑯᑦ ᕿᒥᕐᕈᓂᐊᓚᐅᕐᖓᑕ 

ᐋᖅᑭᒃᓯᒪᓂᕆᔭᒥᓂᒃ ᐊᒻᒪᓗ ᑖᒃᑯᐊ 

ᑕᑯᒋᐊᖃᑦᑕᓂᐊᕐᖓᑕ ᐱᓕᕆᕕᐅᔪᓂᒃ 

ᑎᒥᐅᔪᓂᓪᓗ ᐋᖅᑭᒃᓯᒪᓂᖏᓐᓂᒃ ᒥᓂᔅᑕᐅᔪᖅ 

ᖃᐅᔨᒪᒻᒪᑦ ᑐᓴᖅᑎᑕᐅᕙᒻᒪᑦ ᑕᒪᔅᓱᒪ ᒥᔅᓵᓄᑦ 

ᐊᔾᔨᒌᓐᖏᑦᑐᓂᒃ ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ 

ᑕᐃᒪᓐᖓᑦ ᐅᖃᓚᐅᖅᓯᒪᒻᒪᑦ 

ᖃᓄᐃᓕᐅᖅᓯᒪᓕᕐᒪᖔᑕ ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᑐᒍᓗ. ᐄ, ᑖᓐᓇ 

ᐅᖃᐅᓯᕆᓚᐅᖅᓯᒪᔭᕗᑦ ᑖᓐᓇ 

ᐋᖅᑭᔅᓱᕆᐊᒃᑲᓂᖅᑲᑦ ᐃᓚᖓᒍᓂᓛᒃ 

ᐋᖅᑭᓱᒃᑲᓐᓂᕆᐊᖃᖅᑐᖅ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᑕᐃᒃᑯᐊ ᐱᓕᕆᐊᖑᔪᑦ.  

 

ᒥᓂᔅᑕᐅᔪᖅ ᑲᑎᒪᑎᓪᓗᒋᑦ ᐅᖃᖃᑎᖃᓲᖑᒻᒥᔪᒍᑦ 

ᒥᓂᔅᑕᐅᔪᓪᓗ ᑐᖏᓕᕆᔭᖏᑦ 

ᐅᖃᐅᓯᕆᖃᑦᑕᖅᓯᒪᔭᕗᑦ. ᑕᒪᒃᑯᐊ 

ᐋᖅᑭᔅᓱᕆᐊᒃᑲᓂᕐᓂᐊᕐᓗᒋᑦ ᑕᒪᒃᑯᐊ 

ᑐᓴᖅᓯᒪᓪᓗᑕᓗ ᐊᒥᓱᓂᒃ ᒥᓂᔅᑕᐅᔪᓂᒃ 

ᒪᓕᒐᓕᐅᖅᑎᓂᒃ ᐃᓄᓐᓂᒃ.  

ᒫᓐᓇ ᐅᓪᓘᓐᓂᒃ ᒪᕐᕉᓐᓂᓘᓐᓃᑦ 

ᐃᓱᒪᓕᐅᖅᐸᓪᓕᐊᒻᒥᔪᖅ ᑕᐃᓐᓇ ᐃᓄᒃ 

ᐃᑲᔪᕈᓐᓇᖅᑐᖅ ᑮᓇᐅᔭᓕᕆᔨᒃᑯᓐᓂ ᑲᔪᓯᓗᑎᒃ 

ᑕᐃᒪᓕᖃᐃ ᑕᖅᑭᓂᒃ ᒪᕐᕉᓐᓂᒃ ᒥᓂᔅᑕᐅᔪᖅ 

ᒪᓕᒐᓕᐅᖅᑎᐅᔪᓪᓗ ᑐᓴᖅᑎᑕᐅᖃᑦᑕᓛᖅᑐᑦ 

ᐅᖃᖅᑎᐅᓗᑎᒃ ᖃᓄᖅ ᐃᓱᒪᖃᕐᒪᖔᑕ ᑖᒃᑯᐊ 

ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᓕ ᖃᖓ ᐅᓂᒃᑳᒥᒃᑭᐊᕐᖓᐃ 

ᓂᕆᐅᒍᓐᓇᖅᑭᑕ. ᖁᔭᓐᓇᒦᒃ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐋᖅᑭᒃᓯᒪᔭᕗᑦ 

ᓴᖅᑮᑲᐃᓐᓇᕐᓗᑕ ᒪᐅᓇᑐᐃᓐᓇᖅ ᐃᓛᒃ 

ᐅᓂᒃᑳᖑᔪᒥᒃ ᐊᒃᑑᕙᒥᐅᒐᔭᖅᑐᖃᐃ. ᖁᔭᓐᓇᒦᒃ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖓᔪᐊᓂ ᐊᐃᑉᐸᖓ ᒪᒥᐊᓇᖅ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᔨᒍᒪᔪᖓᓕ ᑕᕝᕙᓂ ᐅᓂᒃᑳᑉ ᐱᔭᕇᖅᐸᑦ 

ᐊᒃᑑᕙᒥ ᑕᐃᒪᓕ ᖃᖓ ᐋᖅᑭᔅᓱᕆᐊᓯᒐᔭᖅᑲᑦ. 

ᐊᒃᑑᕙᒥ ᐊᑭᑐᔫᑎᓕᕆᒐᔭᕐᒥᒐᑦᑕ ᑖᒃᑯᐊᖃᐃ 

ᐊᕝᕕᐊᕋᔭᓐᖏᑦᑑᒐᓗᐊᑦ ᑲᑎᒪᔨᕋᓛᓪᓗ 

ᑲᑎᒪᓂᖏᓐᓂᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᒥᐊᓇᖅ ᑲᑉᐱᐊᓱᑦᑎᑲᐃᓐᓇᕋᒃᑭᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ: ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐱᓗᑎᒍ ᐅᓂᒃᑳᖑᔪᖅ ᒥᓂᔅᑕᐅᔪᖅ 

ᐅᖃᐅᓯᕆᔭᐅᓕᕐᓗᓂ. ᐃᒫᒃ ᐊᓯᔾᔨᓂᒻᒪᕆᐊᓘᔪᓂᑦ 

ᓂᕆᐅᓐᖏᑦᑐᒍᑦ ᑭᓯᐊᓂᓕ ᐱᓗᑎᒍ ᐅᓂᒃᑳᖑᔪᖅ 

ᐃᓱᒪᔅᓴᖅᓯᐅᕈᑎᒋᓗᒋᑦ ᑐᑭᖃᑦᑎᐊᖅᑐᓂᒃ 

ᒥᓂᔅᑕᐅᖃᑎᒋᔭᑦᑎᓐᓄ ᐅᖃᖃᑎᒋᓗᒋᑦ 

ᐊᓯᔾᔨᓂᐊᕐᓂᖅᑲᑦ ᐊᑐᓕᖅᑎᑦᑎᓗᑎᒃ 2012-

2013ᒥ ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑕᖃᐃ ᐅᖃᕈᓐᓇᖅᐸ ᑭᒃᑯᑦ ᐱᓕᕆᐊᖃᕐᒪᖔᑖ 

ᑭᒡᒐᖅᑐᐃᓪᓗᑎᒃ ᓄᓇᕗᑦ ᒐᕙᒪᒃᑯᓐᓂᒃ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐃᐊᓕᐊᑦ. 

ᑕᐃᒪ ᐅᖃᓪᓚᖃᑎᒋᓚᐅᕋᑦᑎᒍ ᑖᒃᑯᐊ ᒪᕐᕉᒃ 

ᑲᒻᐸᓂᐅᔫᒃ ᖃᓄᐃᓕᐅᕈᒪᖕᒪᖔᑕ ᐅᖃᐅᑎᓪᓗᒋᓪᓗ 

ᑐᒃᓯᕌᖃᓚᐅᖅᑐᑦ ᐱᓕᕆᒍᓐᓇᕐᓂᐊᕐᓂᕐᒧᑦ 

ᓂᕈᐊᖅᓯᒪᓕᕐᖢᑕᓗ ᖃᐅᔨᒪᓪᓗᓂᓗ 

ᑐᖏᓕᕆᔭᐅᓯᓪᓗᓂ ᒥᓂᔅᑕᒧᑦ ᓄᓇᑦᓯᐊᖅ 

ᒐᕙᒪᒃᑯᖏᓐᓂ ᓄᓇᑦᓯᐊᑉ ᒐᕙᒪᒃᑯᖏᓐᓂ, ᑭᐊᓐ 

ᓚᕝᓕ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᖃᒪᓂᑦᑐᐊᕐᒥ 

ᒥᔅᑕ ᐊᐅᐸᓗᒃᑐᖅ.  

 

ᐊᐱᖅᑯᑦ 099 - 3(3): ᑭᒍᓯᕆᔾᔪᑏᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᑖᓐᓇ ᐊᐱᕆᒍᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕ.  

 

ᐅᖃᖅᑏ, ᒫᓐᓇ ᓂᕈᐊᖅᑎᓐᓂᑦ ᐃᒪᓐᓇ 

ᐋᖅᑭᒃᓱᖁᔭᐅᓚᐅᕋᒪ ᐋᓐᓂᐊᕐᓂᕐᒧᑦ ᐱᔨᑦᓯᕋᐅᑏᑦ 

ᐱᓗᐊᖅᑐᒥᒃ ᑕᒪᒃᑯᐊ ᑭᒍᑎᓕᕆᓂᖅ ᐃᒪᓐᓇ 

ᑭᐅᔭᐅᒍᓐᓇᓚᐅᓐᖏᓐᓇᒪ ᑕᐃᒪᓐᓇ 

ᐊᖏᖅᑕᐅᖃᑦᑕᖏᒻᒪᖔᑕ ᑭᒍᑎᓕᕆᒍᑎᐅᓂᐊᖅᑐᑦ 

ᒥᓂᔅᑕ ᐅᖃᕈᓐᓇᖅᐹ ᑭᒃᑯᑦ ᐱᔪᓐᓇᕐᓂᖃᕐᒪᖔᑕ 

ᑕᐃᒪᓐᓇ ᑕᒡᕙᓐᖓᑦ ᑲᒪᒋᐊᖃᕋᓗᐊᕐᒪᑕ 

ᐊᖏᔪᖅᑳᖃᕐᕕᖕᒥ. ᖁᔭᓐᓇᒦᒃ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᔭᐃᑦ ᑖᓐᓇ 

ᓄᓇᕗᑦᒥᐅᓕᒫᑲᓴᓐᓄᑦ ᐃᓱᒫᓗᒋᔭᐅᓪᓗᓂ ᑕᐃᓐᓇ 

ᐱᔭᕆᐊᑭᑦᑑᔮᖅᑑᒐᓗᐊᖅ ᐅᕙᒍᑑᑉᐸᑦ 

ᐱᔭᕆᐊᑭᓐᓇᔭᖅᑑᒐᓗᐊᖅ.  

 

ᑭᓯᐊᓂ ᑕᐃᒃᑯᐊ ᑭᒍᓕᕆᔩᑦ ᒥᒃᓵᓄᑦ ᓄᓇᓕᖕᓄᑦ 

ᑎᑭᖃᑦᑕᖅᑐᑦ ᐋᖅᑭᒃᓱᖅᑕᐅᖃᑦᑕᕐᒪᑦ 

ᐅᕙᑦᑎᓐᓄᑐᐃᓐᓇᐅᖏᑦᑎᐊᖅᑐᖅ ᓄᓇᕗᑦ ᒐᕙᒪᑦ. 

ᑕᐃᒃᑯᐊ federal ᒐᕙᒪᒃᑯᑦ ᐃᓚᐅᔪᓪᓚᕆᐅᒻᒪᑕ 

ᖃᑦᑏᕐᓗᑎᒃ dentist ᑎᑭᖃᑦᑕᕆᐊᖃᕐᓂᖏᓐᓂᒃ 

ᐱᔾᔪᑎᒋᓗᒍ ᑕᐃᒃᑯᐊ ᑮᓇᐅᔭᑦ ᑐᓂᕐᕈᑎᒋᔭᖏᑦ 

ᑭᒍᑎᓕᕆᔾᔪᑎᓄᑦ non-insured health 

benefitᑯᓐᓄᑦ coverᑕᐅᓯᒪᒋᐊᖃᕐᓂᖏᓐᓄᑦ ᑖᓐᓇ 

ᐱᔾᔪᑎᒋᓪᓗᒍ ᐋᖅᑭᒃᓯᒪᕙᒌᖅᐸᒻᒪᑕ ᖃᑦᑏᕐᓗᑎᒃ 

ᓄᓇᕗᑦᒧᑦ ᑎᑭᖃᑦᑕᕆᐊᖃᕐᓂᖏᓐᓂᒃ.  

ᑖᓐᓇ ᐱᔾᔪᑎᒋᓗᒍ federal governmentᑯᑦ 

ᐱᔾᔪᑎᒋᓗᒍ ᐊᒻᒪ ᑕᐃᒃᑯᐊ NTIᑯᑦ schedule 

ᐋᖅᑭᒃᓱᐃᔪᕕᓂᐅᑎᓪᓗᒋᑦ agreement 4 year 

agreementᖑᖅᑰᕐᒪᓂᓐᓇᔭ ᑕᐃᒃᑯᐊ 

ᐃᓱᐊᓐᖏᓗᑕᐃᑦ ᐅᖃᐅᑎᒋᔭᐅᖃᑦᑕᖅᑑᒐᓗᐊᑦ 

ᑕᐃᒃᑯᓄᖓ ᑲᑎᒪᔨᕋᓛᓄᑦ ᐃᓚᐅᔪᐃᓐᓇᐅᒻᒪᑕ 

ᑖᒃᑯᐊ partnerᕗᑦ ᐅᕙᒍᓪᓗ ᐊᒻᒪ NTIᑯᑦ. ᑕᐃᒪ 

ᐅᖃᕈᓐᓇᓪᓚᑦᑖᖏᔾᔪᑎᒋᕙᕋ ᑭᓇ 

ᐊᖓᔪᖅᑳᖑᓪᓚᑦᑖᕐᒪᖔᑦ.  

 

ᐅᕙᒍᑦ ᑮᓇᐅᔭᓄᑦ ᑲᒪᔨᐅᑎᑕᐅᓪᓗᑕ 

transferᑕᐅᖃᑦᑕᕐᒪᑕ ᑕᐃᒃᑯᐊ non-insured 

health benefit program, accountability 

ᑕᐃᒃᑯᐊ ᒪᓕᒋᐊᖃᕐᖢᑎᒎᑦᑕᕐᒪᑕ, ᑖᓐᓇ 

ᐱᔾᔪᑎᒋᓪᓗᒍ I know ᖃᐅᔨᒪᔪᖓ 

ᐱᑦᑎᕆᐊᓐᖏᔾᔪᑎᒋᒐᓛᖃᑦᑕᖅᑖ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐃᓚᒋᐊᕈᑎᒃᓴᖓ ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗᑦᑕᐅᖅ ᖃᐅᔨᒪᓪᓗᖓᑦᑕᐅᖅ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑮᓇᐅᔭᑭᒃᓴᖅᓯᒪᖕᒪᑕ ᑕᐃᒪᓐᓇ ᑭᒍᓯᕆᒍᑎᒃᓴᐅ 

ᑭᒍᑎᓕᕆᒍᑎᒃᓴᐅᒐᔭᖅᑐᓂᒃ ᐃᒪᓐᓇ.  

 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᐊᖏᔪᖅᑳᖃᕐᕕᖓᑦ ᑕᐃᒪᓐᓇ 

ᐃᒃᐱᒍᓱᒃᑎᑦᓯᖃᑦᑕᕐᒪᑕ ᑕᒪᒃᑯᓂᖓ 

ᑲᒪᒋᔭᐅᒋᐊᖃᖅᑐᓂᒃ ᑲᒪᒋᐊᖃᖅᑐᓂᒡᓗ. ᒥᓂᔅᑕ 

ᐅᖃᕈᓐᓇᖅᐹ, ᓇᓂ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖃᑦᑕᕈᓐᓇᕋᔭᕐᒪᖔᑦᑖ ᐃᓛᒃ 

ᐊᖏᔪᖅᑳᖃᕐᕕᖕᒧᑦ ᐅᐸᓐᖏᖔᕐᓗᑎᒃ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇ ᖃᓄᓪᓚᑦᑖᖅ ᑭᐅᒍᓐᓇᕋᔭᕐᒪᖔᒃᑯ 

ᖃᐅᔨᒪᓐᖏᑦᑐᖓᐅᒐᓗᐊᖅ ᑕᒪᒃᑯᓂᖓ 

ᐊᑭᓕᖅᑐᖅᑕᐅᒐᔭᕐᓂᖏᓐᓄᑦ ᐱᔾᔪᑎᒋᓪᓗᒍ 

ᖃᓄᐃᑦᑐᒥᒃ ᐊᑭᓕᖅᑐᖅᑕᐅᓂᖏᓐᓂᒃ 

ᐱᔾᔪᑎᒋᓪᓗᒍ.  

 

ᑕᒪᒃᑯᐊ ᐃᖅᑲᓇᐃᔭᖅᑏᒃ ᑕᒪᕐᒥᒃ 

ᑮᓇᐅᔭᓕᕆᔨᒃᑯᓐᓂᑦ ᐊᐱᕆᒍᓐᓇᕐᒪᑕ 

ᐊᐱᕆᔪᓐᓇᕐᒪᑕ ᐱᓕᕆᐊᖃᕐᓂᐊᕐᓗᑎᒃ 

ᑕᐃᒪᓐᓇᐃᑦᑑᒃᐸᑦ ᑐᑭᓯᒋᐊᕈᑎᒃᓴᐃᑦ ᐊᒥᒐᖅᐸᑕ. 

ᑖᒃᑯᐊ ᐃᖅᑲᓇᐃᔭᖅᑎᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐱᓕᕆᕝᕕᖕᒥᓂ 

ᐱᓕᕆᒍᓐᓇᕐᒪᑕ ᑕᐃᒪᓐᓇᐃᑦᑐᓂᒃ 

ᐱᓕᕆᐊᖃᖃᑦᑕᖏᓐᓇᒪ ᑕᒪᒃᑯᐊ 

ᑎᑎᖅᑲᓪᓚᕆᒍᑕᐅᒻᒪᑕ ᑕᐃᒪᓐᓇ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᑰᓕ. ᑐᖏᓕᖓ ᐊᐱᖅᑯᑦ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐊᑭᑐᔫᑎᑦ ᐸᕐᓇᒃᑕᐅᓂᖏᓐᓄᑦ ᑕᒪᒃᑯᐊ 

ᐱᓕᕆᐊᕆᔭᐅᒋᐊᖃᖃᑦᑕᕐᒪᑕ ᐊᑯᓂ. ᑕᒪᒃᑯᐊ 

ᐋᓐᓂᐊᕐᕕᓛᖑᔪᑦ ᓄᓇᓕᖕᓂᑦ ᑕᐃᒪᓐᓇ 

ᐸᕐᓇᐅᔾᔭᐅᖃᑦᑕᕐᖢᑎᒃ ᐊᖏᔪᖅᑳᖃᕐᕕᖕᒧᑦ 

ᑭᕙᓪᓕᕐᒥ ᐊᒻᒪᓗ ᐃᖃᓗᖕᓂ.  

 

ᑖᒃᑯᐊ ᖃᒪᓂᑦᑐᐊᕐᒥᐅᑦ ᑐᓵᔭᐅᑦᓯᐊᖃᑦᑕᖏᒻᒪᑕ 

ᒥᓂᔅᑕ ᐅᖃᕈᓐᓇᖅᐹ ᐃᖅᑲᓇᐃᔭᖅᑎᖏᑦ ᐃᒪᓐᓇ 

ᑐᒃᓯᕋᕐᕕᐅᓚᐅᕐᒪᖔᑖ ᓄᑖᒥᒃ ᐊᖏᕐᓂᓴᒥᒡᓗ 

ᐋᓐᓂᐊᕐᕕᒻᒥ ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᔅᑕ ᐊᐅᐸᓗᒃᑑᖅ, ᑭᒍᑎᓕᕆᓂᕐᒧᑦ  

ᑕᐃᒪᓐᓇ ᐊᐱᖅᓱᓚᐅᖅᓱᑎᒃ ᑖᒃᑯᓂᖓ 

ᐊᑭᑐᔫᑎᓂᒃ ᓲᕐᓗ ᐊᐱᕆᔾᔪᑎᖃᓕᕋᕕᑦ 

ᐊᖏᕐᓂᓴᕐᒥᒃ ᐋᓐᓂᐊᕐᕕᑦᑖᖁᓪᓗᒋᑦ ᖃᒪᓂᑦᑐᐊᕐᒥ. 

ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᒪᓇ ᓇᓗᓇᐃᔭ ᑖᒃᑯᐊ ᑕᒪᕐᒥᒃ 

ᐱᔨᑦᓯᕋᕈᑎᒋᔭᐅᔪᑦ ᐊᐱᖅᑯᑎᒋᒍᒪᖅᑲᐅᒐᒃᑭᑦ 

ᑕᒪᒃᑯᐊ ᓵᑕᐅᔪᒃᓴᐅᒋᐊᖃᕐᓂᖏᓐᓄᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑖᒃᑯᐊ ᒪᓕᒃᓴᕐᒪᑕ ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᔨᖏᑦ 

ᑐᒃᓯᕋᕐᕕᐅᓚᐅᕐᒪᖔᑖ ᐊᖏᓂᖅᓴᒥᒃ ᖃᒪᓂᑦᑐᐊᕐᒥ 

ᐋᓐᓂᐊᕐᕕᒃᑖᕈᒪᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑖᓐᓇ ᐊᐱᕆᖅᑰᕋᕕᑦ ᑕᐃᒪᓐᓇᖃᐃ 

ᑭᒍᓯᓕᕆᓂᕐᒧᑦ ᐃᓂᒃᓴᖃᕈᓐᓇᖁᓪᓗᒍ ᐋᓐᓂᐊᕐᕕᒃ. 

ᒥᓂᔅᑕ ᑰᓕ ᑖᓐᓇ ᑭᐅᒍᒪᕕᐅᒃ. ᐄ 

ᐄᖑᒍᓐᓇᖅᑐᑎᑦ ᓇᖕᒥᓂᖅ ᐃᓱᒪᖅᓱᖅᐳᑎᑦ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇ ᐱᒻᒪᕆᐅᖕᒪᑦ ᑕᐃᒪᓐᓇ ᒪᓕᒐᕐᓂᒃ 

ᒪᓕᑦᑎᐊᕆᐊᖃᕋᑦᑕ ᐊᐱᖅᑯᑎᒋᔭᐅᔪᖅ ᑖᒃᑯᐊ 

ᒪᓕᒃᓴᖃᑦᑕᕆᐊᖃᕐᒪᑕ ᑐᖏᓕᖓᓂᒃ ᐊᒻᒪᓗ 

ᐱᖓᔪᓂᒃ ᐊᐱᕆᔭᐅ ᑖᓐᓇ ᓈᒻᒪᖏᒻᒪᑦ 

ᐊᐱᖅᑯᑎᒋᔭᖓ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓖ. 

ᑕᐃᒪᓐᓇ ᐋᖅᑭᒃᓯᒍᓐᓇᖅᑐᑎᑦ 

ᐋᖅᑭᒃᓯᒍᓐᓇᖅᑐᑐᐊᖑᔪᖓ ᐃᖕᒥᓂᒃ 

ᑭᐅᒍᓐᓇᕐᓂᕋᖅᑲᐅᔭᒋᑦ ᑕᐃᒪ ᑭᐅᒍᑎᒋᔭᐃᑦ ᑖᓐᓇ 

ᑭᐅᒍᒪᓐᖏᑉᐸᐅᒃ ᑭᐅᒋᐊᖃᓐᖏᑦᑐᖅ. ᑕᐃᒪ 

ᖃᐅᔨᒪᓂᐊᖅᐳᓯ ᐊᐱᖅᓱᕐᓂᖅ ᐃᓱᓕᒻᒪᑦ.  

ᑕᐃᒪ ᓄᒃᑎᕐᓂᐊᓕᖅᐳᒍᑦ ᑲᑎᒪᔾᔪᑎᒃᓴᒃᑎᓐᓄᑦ. 7 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖅᑕᐅᒍᒪᒐᓗᐊᖅᐳᖓ 5-ᒧᑦ ᑖᒃᑯᐊ 

ᑲᑎᒪᔾᔪᑎᒃᓴᓄᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒥᔅᑕ ᐲᑕᓴᓐ ᑐᒃᓯᕋᕐᒪᑦ ᐅᑎᕈᒪᓪᓗᓂ ᑲᑎᒪᔾᔪᑎᒃᓴᖅ 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ, ᐋᒡᒑᖅᑕᐅᕚ, 

ᐋᒡᒑᖅᑕᐅᖏᓐᓇᕕᑦ ᐊᑏ ᑲᔪᓯᒋᑦ. ᒥᔅᑕ ᐲᑕᓴᓐ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑲᑎᒪᔨᐅᖃᑎᒃᑲ 

ᐋᒡᒑᖅᑕᐅᖏᓐᓇᒪ. ᑕᐃᒪ ᐃᓕᑕᖅᓯᒍᒪᔪᖓ 

ᐱᖃᓐᓇᕆᔭᓐᓂᒃ ᐊᒻᒪᓗ ᑭᒡᒐᖅᑐᑦᑕᕋᓂᒃ ᕗᕋᓐᑕ 

ᔭᓐᑭ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᐊᖏᔪᖅᑳᖑᖃᑕᐅᔪᖅ ᕿᑎᕐᒥᐅᓂᑦ 

ᐃᖃᓗᑦᑑᑦᑎᐊᒥ ᒥᔅ ᔭᓐᑭ ᑖᓐᓇ Hᐊᒪᓚᑦᑯᓐᓂ 

ᑲᑎᒪᔨᐅᓚᐅᖅᓯᒪᒋᓪᓗᓂ ᐊᓯᖏᓐᓂᒡᓗ 

ᐱᓕᕆᐊᖃᖅᓯᒪᓪᓗᓂ ᐃᖃᓗᑦᑑᑦᑎᐊᒥ. 

ᐃᕐᖑᑖᖅᑖᕆᐅᕐᓂᐊᖅᐳᖅ, ᐃᓛᒃ 

ᖃᐅᔨᒪᔭᐅᔪᒪᖅᑰᖏᑦᑐᖅ ᑕᐃᒫᒃ, ᑭᓯᐊᓂ 

ᑐᓐᖓᓱᖁᕙᕋ ᐳᓛᕐᕕᒻᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᐳᓛᕐᕕᒻᒧᑦ. 

ᑲᔪᓯᒻᒥᓗᑕ ᑲᑎᒪᔾᔪᑎᒃᓴᑎᓐᓄᑦ. 7. ᑎᑎᖅᑲᑎᒍᑦ 

ᐊᐱᖅᑯᑏ. 8. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ.  



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

9. ᑭᐅᔾᔪᑏᑦ ᒪᑐᐃᕈᑎᒧᑦ. 10. ᐊᑎᓕᐅᕈᑕᐅᓯᒪᔪᑦ. 

11. ᑭᐅᔾᔪᑎᑦ ᐊᑎᓕᐅᕈᑕᐅᔪᒥᓂᕐᓄᑦ. 12. ᐅᓂᒃᑳᑦ  

ᑲᑎᒪᔨᕋᓛᓂᑦ ᕿᒥᕐᕈᔩᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᕿᒥᕐᕈᔩᑦ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 003 - 3(3): ᒪᓕᒐᒃᓴᖅ 

2, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑭᓪᓕᓯᓂᐊᖅᑎᓂᑦ ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᓴᖅᑎᑦᑎᔪᒪᓪᓗᖓ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ ᕿᒥᕐᕈᓯᒪᒻᒪᑕ ᒪᓕᒐᒃᓴᖅ 2-ᒥᒃ, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑭᓪᓕᓯᓂᐊᖅᑎᓂᑦ 

ᒪᓕᒐᕐᒥᒃ. ᑐᓴᖅᑎᑦᑎᔪᒪᕗᖓ ᑖᓐᓇ ᒪᓕᒐᒃᓴᖅ 

ᐃᓱᒪᖅᓴᖅᓯᐅᕈᑕᐅᔪᓐᓇᖅᓯᒻᒪᑦ 

ᑲᑎᒪᑐᐃᓐᓇᓕᖅᑎᓪᓗᒋᑦ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ 

ᐊᑐᕆᐊᖃᓐᖏᑎᑕᐅᖁᓪᓗᒍ ᒪᓕᒐᕈᓯᖅ 68(6) 

ᑖᓐᓇ ᒪᓕᒐᒃᓴᖅ 

ᑲᑎᒪᑐᐃᓐᓇᖅᑐᓄᐊᖅᑕᐅᑲᐅᑎᒋᒍᓐᓇᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᖏᖅᑕᐅᔪᒪᒻᒪᑦ ᐊᑐᕆᐊᖃᓐᖏᑎᑕᐅᖁᓪᓗᒍ 

ᒪᓕᒐᕈᓯᖅ 68(6) ᒪᓕᒐᒃᓴᖅ 2 

ᑲᑎᒪᑐᐃᓐᓇᖅᑐᓄᐊᖅᑕᐅᑲᐅᑎᒋᖁᓪᓗᒍ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 

ᑲᑎᒪᑐᐃᓐᓇᖅᑐᓄᐊᖅᑕᐅᒍᓐᓇᖅᓯᕗᖅ. 

 

ᑲᑎᒪᔾᔪᑎᒃᓴᖅ 12. ᐅᓂᒃᑳᑦ ᑲᑎᒪᔨᕋᓛᓂᑦ 

ᕿᒥᕐᕈᔩᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 

13. ᓴᖅᑭᑕᐅᓂᖏᑦ ᑎᑎᖅᑲᐃ. ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 045 - 3(3): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᐅᑉ ᐊᕐᕌᒍᑕᒫᑦ 

ᐅᓂᒃᑳᖓᑦ 2009-2010 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐊᓕᐊᓇᐃᒍᓱᒃᐳᖓ 

ᓴᖅᑭᑎᑦᑎᔭᕆᐊᒃᓴᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᓐᓂᒃ 

2009-2010-ᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑏ. 

 

ᓴᖅᑭᑕᐅᔪᖅ ᑎᑎᖅᑲᒃ 046 - 3(3): 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ 

ᐅᓂᒃᑳᖓ ᓄᓇᕗᒻᒥ ᒪᓕᒐᓕᐅᕐᕕᒻᒧᑦ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᐅᑉ 

ᒥᒃᑳᓱᑦ ᐃᓱᓕᓐᓂᖃᖅᑐᖅ ᒫᑦᓯ 31, 2010 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᒻᒪᑦᑕᐅᖅ ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ 

ᑎᑎᖅᑲᓂᒃ ᐱᓚᐅᖅᑕᓐᓂᒃ ᑕᕝᕙᓐᖓᑦ ᓰᓚ 

ᕗᕇᓴᒥᒃ, ᑲᓇᑕᒥ ᓈᓴᐅᓯᕆᔨᒻᒪᕆᒃ, 

ᑎᑎᕋᓚᐅᖅᑕᖏᑦ ᑕᒻᒪᖅᓯᒪᔪᖅᓯᐅᕈᑕᐅᓚᐅᖅᑐᑦ 

ᓄᓇᕗᑦ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᑯᓐᓄᐊᖓᔪᑦ 

ᓄᓐᖑᐊᓂᑦ ᒫᑦᓯ 31, 2010. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 047 - 3(3): ᑲᓇᑕᒥ 

ᒥᓂᔅᑕᐃᑦ ᐊᕙᑎᓕᕆᓂᕐᒧᑦ 

ᑲᑎᒪᓂᕆᓚᐅᖅᑕᖏᑦ ᐅᑐᐱᕆ 21, 2010-

ᒥ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐊᓕᐊᓇᐃᒍᓱᒃᐳᖓ 

ᓴᖅᑭᑎᑦᑎᔭᕆᐊᒃᓴᖅ ᑲᓇᑕᒥ ᑲᑎᒪᔨᕐᔪᐊᒃᑯᑦ 

ᒥᓂᔅᑕᐃᑦ ᐊᕙᑎᓕᕆᓂᕐᒧᑦ 

ᑲᑎᒪᓂᕆᓚᐅᖅᑕᖏᓐᓂᑦ ᐅᑐᐱᕆ 21, 2010-ᒥ. 

ᖁᔭᓐᓇᒦᒃ ᐅᖃᖅᑏ. 

 



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᔾᔪᑎᑦ ᐱᒋᐊᕈᑎᒃᓴᓂᒃ. ᑲᑎᒪᔾᔪᑎᒃᓴᖅ 

15. ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᖅᑐᑦ 

ᐃᓱᒪᖅᓴᖅᓯᐅᕐᓂᖏᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᖅ 2, 6, 7 ᐊᒻᒪᓗ 8, ᓴᖅᑭᑕᐅᓯᒪᔪᑦ 

ᑎᑎᖅᑲᐃᑦ 248-3(3), 249-3(3), 251-3(3), 274-

3(3) ᐊᒻᒪ 275-3(3), ᒥᔅ ᐅᒡᔪᒃ 

ᐃᒃᓯᕙᐅᑕᐅᓂᐊᖅᑐᓂ. 

 

ᑲᑎᒪᑐᐃᓐᓇᖅᑐᓘᓚᐅᓐᖏᓂᑦᑎᓐᓂ 

ᓄᖅᑲᖔᓚᐅᑲᓐᓂᐊᖅᑐᒍᑦ 10 ᒥᓇᑦᑎᓂᑦ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᑐᖅᑐᑦ 10:59ᒥ ᑲᔪᓯᒃᑲᓂᖅᑐᑎᓪᓗ 

11:20ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᐅᓪᓛᒃᑯᑦ. ᖁᔭᓐᓇᒦᒃ 

ᐅᑎᕐᒥᒐᔅᓯ. ᑖᓐᓇ ᑲᑎᒪᔨᕋᓛᖑᓂᕐᒧᑦ ᑕᕝᕙᓂ 

ᓇᓗᓇᐃᖅᓯᒪᔪᖃᒻᒪᑦ ᑲᑎᒪᔨᕋᓛᖑᑎᓪᓗᑕ ᐅᑯᐊ 

ᐱᓕᕆᐊᕆᔭᕆᐊᖃᕋᑦᑎᒍᑦ ᒪᓕᒐᒃᓴᖅ 2, 6, 7, 8 

ᐊᒻᒪᓗ ᓴᕝᕙᖅᑕᐅᓯᒪᔪᑦ ᑎᑎᖅᑲᑦ 248-3(2), 249-

3(2), 251-3(2), 274-3(2) ᐊᒻᒪ 275-3(2). 

ᖃᓄᐃᓘᕈᒪᕕᓯ ᑲᑎᒪᔨᕋᓛᖑᑎᓪᓗᓯ? ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. ᐅᑉᓗᒥ 

ᑕᒫᓂ ᕿᒥᕐᕈᕈᐊᖅᑐᒍᑦ ᑖᑉᓱᒥᖓ ᒪᓕᒐᒃᓴᖅ 2 

ᐊᒻᒪᓗ ᐱᐊᓂᒃᑯᑦᑕ ᑖᑉᑯᓂᖓ ᒪᓕᒐᓕᐅᕐᕕᒻᒥ 

ᐃᓗᐊᓂ ᐅᓂᒃᑳᕈᐊᖅᑐᓄᑦ. ᒪ’ᓇᐅᔪᑎᑦ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᐅᐸᓗᒃᑐᖅ. 

ᐊᖏᖃᑎᒌᑉᐱᑖ ᑖᓐᓇ ᒪᓕᒐᒃᓴᖅ 2 ᒫᓐᓇ 

ᑲᒪᒋᓂᐊᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑭᓪᓕᓯᓂᐊᖅᑎᓂᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑖᒃᑯᐊ 

ᑲᒪᒋᓂᐊᖅᑎᓪᓗᒋᑦ ᑕᐃᓐᓇ ᒥᓂᔅᑐᒋᔭᐅᔪᖅ ᒥᓂᔅᑐ 

ᓯᐅᑦᓴᒃ ᑖᒃᑯᓄᖓ ᓯᓚᑦᑐᖅᓴᕐᕕᒻᒧᑦ ᓄᓇᕗᒻᒧᑦ 

ᑖᓐᓇ ᒪᑐᐃᖅᓯᔪᓐᓇᕐᒪᖔᑦ ᐅᖃᐅᓯᒃᓴᒥᓂᒃ ᑖᓐᓇ 

ᐱᒋᐊᖅᑕᐅᓂᐊᖅᑎᓪᓗᒍ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᖅ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑏᒎᖅ ᑖᒃᑯᐊ ᐅᖃᓕᒫᕐᓂᐊᖅᑕᑎᑦ 

ᐅᖃᓕᒫᒃᑭᑦ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᖅ 

(ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐊᓕᐊᓇᐃᒍᓱᒃᐳᖓ ᑕᕝᕙᓃᑦᑕᕆᐊᒃᓴᖅ ᐅᓪᓗᒥ 

ᐅᓂᒃᑳᕆᓂᐊᕐᓗᒍ ᒪᓕᒐᒃᓴᒥᒃ ᑭᓪᓕᓯᓂᐊᖅᑎᓄᑦ 

ᒪᓕᒐᖅ. ᑖᓐᓇ ᒪᓕᒐᒃᓴᖅ ᐊᑕᖏᐅᒪᒋᐊᕋᓱᒃᓯᒪᕗᖅ. 

ᐱᓕᕆᔪᓐᓇᐅᑎᑦ ᒪᓕᒐᒃᓴᐅᑉ ᐊᑖᓂ 

ᐱᔭᕆᐊᖃᖅᑑᕗᑦ ᐊᔾᔨᒌᓐᖏᕈᓘᔭᖅᑐᓄᑦ 

ᑭᓪᓕᓯᓂᐊᕈᑕᐅᕙᒃᑐᓄᑦ ᒪᑯᓄᖓ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᐃᓅᓯᓕᕆᓂᕐᒧᑦ 

ᓄᓇᒥᐅᑕᓄᓪᓗ ᓄᓇᕘᓕᒫᒥ. ᐱᓐᖏᑕᑐᐊᕆᓗᒋᑦ 

ᑭᓪᓕᓯᓂᐊᕈᑕᐅᕙᒃᑐᑦ ᐆᒪᔪᕐᓄᑦ ᐊᒻᒪ 

ᐃᑦᑕᓂᓴᕐᓄᑦ.  

 

ᐅᖃᖃᑎᖃᓐᓂᐅᓚᐅᖅᑐᖅ ᐊᒻᒪ 

ᕿᒥᕐᕈᓂᐅᓚᐅᖅᑐᓪᓗ ᐱᔭᕆᐊᖃᖅᑐᑦ ᐱᓪᓗᐊᑕᓄᑦ 

ᑕᕐᕋᖃᕆᐊᖃᖅᐳᑦ ᑭᓪᓕᓯᓂᐊᕈᑎᓪᓗᐊᑕᒧᐊᖓᔪᑦ 

ᐊᒻᒪ ᓇᒻᒦᓐᓂᕆᔭᐅᓂᐊᖅᑐᑦ 

ᑭᓪᓕᓯᓂᐊᕈᑕᐅᓂᐊᖅᑐᑦ, ᐃᓚᖃᓯᐅᑎᓗᒋᑦ ᒪᑯᐊ 

ᓲᕐᓗ ᐊᓯᖏᓐᓄᑦ ᐊᖏᖅᑕᐅᔭᕆᐊᓖᑦ 

ᑭᓪᓕᓯᓂᐊᕈᑕᐅᔪᓐᓇᐅᑎᐅᑉ ᐅᖓᑖᓅᖓᔪᓂᑦ. 

ᓇᓗᓇᐃᖅᑕᐅᔭᕆᐊᖃᕆᕗᑦᑕᐅᖅ 

ᑕᐃᒪᐃᑦᑐᐸᓗᒻᒥᒃ ᒪᓕᒐᖅᑕᖃᕐᒪᑦ ᑭᓯᐊᓂ 

ᒐᕙᒪᐅᖃᑎᑦᑎᓐᓂ ᐅᑭᐅᖅᑕᖅᑐᒥ, ᓄᓇᑦᑎᐊᒥ 

ᐊᒻᒪ ᔫᑳᓂᒥ. ᐳᕌᕕᓐᓯᓂᓪᓕ 

ᑕᐃᒪᐃᑦᑐᖅᑕᖃᓐᖏᑦᑐᑦ. 

 



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓪᓕᓯᓂᐊᖃᑦᑕᕐᓂᖅ ᐱᒻᒪᕆᐅᕗᖅ ᓄᓇᕘᒥ. 

ᐊᐅᔭᑕᒫᑦ ᓄᓇᕗᑦ ᐅᐸᒃᑕᐅᖃᑦᑕᖅᐳᖅ 

ᐊᒥᓱᕈᓘᔭᕐᓄᑦ ᖃᐅᔨᓴᕆᐊᖅᑐᓂᑦ. ᓄᓇᕗᒻᒥ 

ᔫᑲᓂᒥ ᓄᓇᑦᑎᐊᒥᓗ, ᑕᒪᒃᑯᐊ ᑭᓪᓕᓯᓂᐊᕆᐊᖅᑐᑦ 

ᐱᓕᕆᔪᓐᓇᐅᑎᑖᕆᐊᖃᖅᐸᑉᐳᑦ. ᐆᒪᔪᓕᕆᓂᐊᕈᑎᑦ 

ᐱᓕᕆᔪᓐᓇᐅᑎᑖᖃᑦᑕᕆᐊᖃᖅᐳᑦ 

ᐊᕙᑎᓕᕆᔨᒃᑯᓐᓂᑦ. ᐃᑦᑕᕐᓂᓴᓕᕆᓂᐊᕈᑎᑦ 

ᐱᓕᕆᔪᓐᓇᐅᑎᑖᕆᐊᖃᖅᐳᑦ 

ᐃᓕᖅᑯᓯᓕᕆᔨᒃᑯᓐᓂᑦ. ᐊᓯᓕᒫᖏᑦ ᓄᓇᕗᒻᒥ 

ᑭᓪᓕᓯᓂᐊᕐᕕᓕᕆᔨᒃᑯᓐᓃᖔᖅᐸᑉᐳᑦ. 

 

ᓄᓇᕗᒻᒥ ᑭᓪᓕᓯᓂᐊᕐᕕᓕᕆᔨᒃᑯᑎᒍᑦ 

ᐱᓕᕆᔪᓐᓇᐅᑎᑖᕐᓂᖅ ᐊᐅᓚᑕᐅᕗᖅ 

ᑭᓪᓕᓯᓂᐊᖅᑎᓄᑦ ᒪᓕᒐᑎᒍᑦ. ᐱᓕᕆᔪᓐᓇᐅᑎᒃ 

ᐃᒪᐃᑎᑦᑎᕙᑉᐳᖅ ᓄᓇᓖᑦ ᖃᐅᔨᒪᖁᓪᓗᒋᑦ 

ᑭᒃᑯᓐᓄᑦ ᐳᓚᕋᑕᐅᓂᐊᕐᒪᖔᕐᒥᒃ 

ᑭᓪᓕᓯᓂᐊᕆᐊᖅᑐᖅᑐᓄᑦ ᐊᒻᒪᓗ ᑭᓱᒥᒃ ᓱᒻᒪᓪᓗ 

ᑭᓪᓕᓯᓂᐊᕐᓂᐊᕐᒪᖔᑕ. 

ᐱᓕᕆᔪᓐᓇᐅᑎᑖᕈᒪᔪᖃᓕᕌᖓᑦ 

ᖃᐅᔨᒃᑲᖅᑕᐅᕙᑉᐳᑦ ᕼᐋᒻᓚᒋᔭᐅᔪᑦ ᑲᑎᒪᔨᖏᑦ. 

 

ᐱᓕᕆᔪᓐᓇᐅᑎᑖᕈᒪᔪᖃᖅᑎᓪᓗᒍ 

ᐊᑦᑐᐃᓂᖃᓐᓂᐊᖅᑐᓂᑦ ᓄᓇᒥᒃ ᐃᒪᕐᒥᓪᓗ, 

ᖃᐅᔨᒃᑲᖅᑕᐅᕙᒃᑭᕗᑦᑕᐅᖅ ᐆᒪᔪᕐᓂᐊᖅᑏᑦ 

ᑎᒥᖁᑎᖏᑦ ᐊᒻᒪᓗ ᓄᓇᕗᒻᒥ ᐊᑦᑐᐃᓂᕐᒧᑦ 

ᕿᒥᕐᕈᔨᒃᑯᑦ. ᑲᑎᒪᔩᑦ, ᐆᒪᔪᕐᓂᐊᖅᑏᑦ ᐊᒻᒪᓗ 

ᐊᑦᑐᐃᓂᕐᒧᑦ ᕿᒥᕐᕈᔨᒃᑯᑦ ᐱᕕᖃᖅᑎᑕᐅᕙᑉᐳᑦ 

ᑭᐅᔾᔪᑎᒋᔪᒪᔭᒥᓂᑦ ᐊᖏᖅᑕᐅᔪᖃᓚᐅᖅᑎᓐᓇᒍ 

ᐱᓕᕆᔪᓐᓇᐅᑎᒥᒃ. 

 

ᐱᓕᕆᔪᓐᓇᐅᑎᑖᕐᓂᖅᑕᐅᖅ 

ᓇᓗᓇᐃᖅᓯᒍᑎᖃᕆᕗᖅ ᑕᐃᒫᑦᑎᐊᖅ 

ᐅᓂᒃᑳᕆᐊᖃᕐᓂᖏᓐᓂᑦ ᑭᓪᓕᓯᓂᐊᖅᑏᑦ. 

ᐊᕐᕌᒍᑕᒫᖅᓯᐅᒻᒥᒃ 

ᐅᓂᒃᑳᓕᐅᖃᑦᑕᕆᐊᖃᖅᑎᑕᐅᕙᒃᑭᕗᑦ ᓄᓇᕗᒻᒥ 

ᑭᓪᓕᓯᓂᐊᕐᕕᓕᕆᕕᑦᑎᓐᓄᑦ. ᑕᒪᒃᑯᐊ 

ᐅᓂᒃᑳᓕᐊᖑᓯᒪᔪᐃᑦ ᕿᒥᕐᕈᔭᐅᖃᑦᑕᕈᓐᓇᕐᓂᐊᖅᐳᑦ 

ᑕᖅᑳᓃᑦᑐᓕᒫᓄᑦ. ᐅᓂᒃᑳᑦ ᓇᒃᓯᐅᔾᔭᐅᕙᑉᐳᑦᑕᐅᖅ 

ᐱᓕᕆᐊᓂᑦ ᕿᒥᕐᕈᔨᓕᒫᓄᑦ. ᕼᐋᒻᓚᒃᑯᑦ 

ᐆᒪᔪᕐᓂᐊᖅᑎᒃᑯᓪᓘᓐᓃᑦ ᕿᒥᕐᕈᑉᐸᑕ 

ᐱᓕᕆᔪᓐᓇᐅᑎᑖᕈᑕᐅᔪᒥᒃ ᐊᒻᒪ ᑭᐅᑉᐸᑕ, ᐊᒻᒪᓗ 

ᑭᓪᓕᓯᓂᐊᖅᑎ ᐊᖏᖅᑕᐅᓐᓂᕈᓂ ᑭᖑᓂᐊᒍᑦ, 

ᑕᐃᒪ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᒥᒃ 

ᑐᓂᔭᐅᖃᑦᑕᕆᐊᖃᕆᕗᑦᑕᐅᖅ. 

 

ᐱᓕᕆᔪᓐᓇᐅᑎᑖᕈᑎᒃ ᐃᑲᔫᑎᖃᖅᐳᖅ ᑕᒪᒃᑯᐊ 

ᓄᓇᓖᑦ ᑐᓴᖅᑎᑕᐅᑦᑎᐊᕈᓐᓇᖅᓯᑎᑕᐅᕙᒻᒪᑕ 

ᓂᓪᓕᕈᓐᓇᖅᑎᑕᐅᓗᑎᓪᓗ ᐃᓱᒪᒋᔭᒥᓂᑦ 

ᑭᓪᓕᓯᓂᐊᕈᑕᐅᒍᒪᔪᓂᑦ. ᑕᒪᒃᑯᐊᓗ 

ᑭᓪᓕᓯᓂᐊᕈᑕᐅᔪᑦ ᐅᓂᒃᑳᖏ ᐊᑕᐅᓯᕐᒦᑎᑕᐅᕙᑉᐳᑦ 

ᓄᓇᕘᒥ ᑕᐃᑲᓂ ᓄᓇᕗᒻᒥ 

ᑭᓪᓕᓯᓂᐊᕐᕕᓕᕆᕕᖓᓂ ᐊᒻᒪᓗ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑏᓪᓗ 

ᑭᓪᓕᓯᓂᐊᖅᑎᓪᓚᕆᑎᑑᓕᖅᑎᑕᐅᕙᑉᐳᑦ 

ᐱᓕᕆᖃᑎᖃᕐᓂᑎᒍᑦ ᓄᓇᕗᑦ ᓯᓚᑖᓃᓐᖔᖅᑐᓂᑦ 

ᑭᓪᓕᓯᓂᐊᖅᑎᓂᑦ. 

 

ᑭᓪᓕᓯᓂᐊᖅᑎᓄᑦ ᒪᓕᒐᖅ ᐱᔪᓐᓇᑎᑦᑎᕗᖅ 

ᒥᓂᔅᑕᒥᒃ ᑎᒃᑯᐊᖅᓯᔪᓐᓇᖁᓪᓗᒍ ᑭᓪᓕᓯᓂᐊᕐᓂᕐᒧᑦ 

ᑖᓐᓇ ᒪᓕᒐᖅ ᐃᒪᐃᖃᑦᑕᖅᓯᒪᒐᓗᐊᕐᖓᑦ 

ᑐᑭᒧᐊᒃᑎᔅᓯᖓᑦ ᓄᓇᕗᒥ ᖃᐅᔨᓴᖅᑏᑦ ᑖᓐᓇ 

ᐃᓚᖓᑦ ᓯᓚᑦᑐᖅᓴᕐᕕᐅᑉ ᑎᒃᑯᐊᖅᓯᓲᖑᒻᒪᑦ 

ᖃᐅᔨᓴᐃᓂᕐᒧᑦ ᐅᖃᐅᔾᔨᒋᐊᖅᑎᐅᓂᐊᖅᑐᓂᒃ 

ᐊᒻᒪᓗ ᐃᖅᑲᓇᐃᔭᖅᑎᒥᓂᒃ ᑎᒃᑯᐊᖅᓯᓪᓗᓂ. ᑖᓐᓇ 

ᖃᐅᔨᓴᐃᓂᕐᒧᑦ ᐱᖁᔭᖅ ᐱᑐᖄᓘᓕᕐᖓᑦ 

1988ᒥᓂᑦ ᑕᐃᒪᓐᖓᓂᑦ ᐅᓪᓗᒥᒧᑦ 

ᐊᓐᖑᑎᒋᐊᖅᑎᑕᐅᓯᒪᓐᖏᑦᑐᖅ.  

 

ᑕᒪᓐᓇ ᐃᓚᒋᓗᓂᐅᒃ ᐱᖁᔭᐅᓚᐅᖅᑐᖅ ᐊᕐᕌᓂ 

ᐅᑭᐅᒃᓵᖅ ᑖᒃᑯᐊ ᐃᖅᑲᖅᑐᐃ ᒪᓕᒐᓕᕆᔨᒃᑯᑦ 

ᐅᖃᓚᐅᕐᒪᑕ ᐃᒪᓐᓇ 

ᐱᔪᓐᓇᐅᑎᖃᓐᖏᓗᐊᕐᓂᖏᓐᓂ ᐊᒻᒪᓗ 

ᐊᐅᓚᑕᐅᑦᓯᐊᕈᓐᓇᓐᖏᓗᐊᕐᓂᖏᓐᓂ ᑕᐃᒫᒃ 

ᐱᖁᔭᓪᓚᕆᒻᒧᑦ ᓅᑕᐅᖁᔭᐅᔪᑦ ᑕᒪᓐᓇ 

ᑭᐅᔾᔪᑎᒋᓪᓗᒍ ᐊᑐᓕᖁᔭᖓ 

ᐃᖅᑲᖅᑐᐃᕕᓕᕆᔨᒃᑯᑦ ᐅᑯᐊ ᐋᖅᑭᒋᐊᕈᑕᐅᒍᒪᔪᑦ 

ᓄᒃᑎᕐᓗᒋᑦ ᒪᓕᒐᕋᓛᓂᑦ ᑕᒡᕗᖓ 

ᒪᓕᒐᖕᒪᕆᕐᒨᕐᓗᒋᑦ. ᑕᒪᓐᓇ ᒥᓂᔅᑕᒥᑦ 

ᐱᒍᓐᓇᖅᑎᑦᓯᓂᐊᕐᒪᑦ ᓇᓗᓇᐃᖅᓯᒪᔪᓂᒃ 

ᑎᒃᑯᐊᖅᓯᒍᓐᓇᕐᓗᓂ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᓂᒃ 

ᐊᒻᒪᓗ ᐊᐅᓚᑦᓯᓂᐊᖅᑐᓂᒃ ᓲᕐᓗ 

ᓚᐃᓴᑖᖅᑎᑦᓯᕐᓂᑦᒧ ᖃᐅᔨᓴᕈᒪᔪᓄᑦ.  

 

ᕿᒥᕐᕈᖃᑦᑕᕐᓗᒋᓪᓗ ᐱᖁᔭᐃᑦ ᑖᓐᓇ ᐅᓪᓗᒥᒧᑦ 

ᐊᓐᖑᑎᒋᐊᕈᓐᓇᖅᑎᓚᐅᖅᑕᕗᑦ ᐃᓇᖐᓗᒋᑦ 

ᑲᒥᓴᓇ ᒥᓂᔅᑕᒨᕐᓗᒍ ᑖᓐᓇ ᐱᖁᔭᖅ 

ᐱᔭᕆᐊᑐᔪᕈᓗᓐᓂᒃ ᐋᖅᑭᒋᐊᖃᕐᖓᑕ ᑖᒃᑯᐊ 

ᐅᖃᐅᓯᖅᑕᖏᓪᓗ ᐊᒻᒪᓗ ᐱᔪᓐᓇᐅᑎᖃᖅᑐᑦ 

ᐊᒻᒪᓗ ᑐᒃᓯᕋᐅᑎᑦ ᐅᖃᐅᓯᖃᓚᐅᓐᖏᒻᒪᑕ 

ᐊᑭᓕᐅᑕᐅᒐᔭᖅᑐᓂᒃ ᐊᑭᓕᕆᐊᓕᓐᓂᓗ. ᑕᒪᒃᑯᐊ  



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᐅᓂᐊᖅᑐᑦ ᒪᓕᒐᑎᒍᑦ ᓯᕗᓂᒃᓴᒥ.  

 

ᕿᓚᓈᖅᐳᖓ ᐊᐱᖅᑯᑎᒋᓂᐊᖅᑕᓯᓐᓂ 

ᐅᖃᐅᓯᒃᓴᓯᓐᓂ ᐊᒻᒪᓗ ᐅᖃᐅᓯᕆᓂᐊᖅᑕᑦᓯᓐᓂ 

ᐊᒃᓱᕈᕋᑦᑕ ᐅᓪᓗᒥ ᐱᑦᓯᐊᕈᒪᓪᓗᑕ ᐅᓪᓗᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑖᓐᓇᖃᐃ ᑲᑎᒪᔨᕋᓛᓄᑦ ᒪᓕᒐᒃᓴᓄᑦ 

ᐃᒃᓯᕙᐅᑕᕆᔭᐅᔪᖅ ᐅᖃᐅᓯᒃᓴᖃᖅᐸ. ᐊᑏ ᒥᓂᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᖁᕕᐊᓱᒃᑐᖓ ᒪᑐᐃᖅᓯᑎᔾᔪᑎᖃᕆᐊᑦᓴᖅ 

ᐃᓱᒪᒃᓴᖅᓯᐅᕐᓂᐊᖅᑎᓪᓗᑕ ᐱᖁᔭᒃᓴᖅ 2ᒥᑦ ᑖᒃᑯᐊ 

ᐋᖅᑭᒋᐊᕈᑎᒃᓴᑦ ᖃᐅᔨᓴᖅᑏᑦ ᒪᓕᒐᖏᓐᓄᑦ.  

 

ᐃᒃᓯᕙᐅᑖᖅ ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᖅᑳᓚᐅᖅᑐᑦ 

ᐱᖁᔭᒃᓴᖅ 2ᒥᒃ ᒫᑦᓯᖑᑎᓪᓗᒍ ᑖᒃᑯᐊ ᑲᑎᒪᔨᕋᓛᑦ 

ᐃᓕᓴᖅᓯᓯᒪᔫᒐᓗᐊᑦ ᐱᔾᔪᑎᒋᒐᓱᐊᖅᑕᖓᓂᒃ 

ᐱᖁᔭᒃᓴᖅ 2 ᑖᒃᑯᐊ ᓴᓐᖏᒃᑎᕚᓪᓕᖁᓪᓗᒋᑦ 

ᐅᖃᐅᓯᖅᑕᖏᑦ. ᐊᒻᒪᓗ ᒪᓕᒐᖓ. ᑖᒃᑯᐊ 

ᓄᒃᑎᕐᓗᒋᑦ ᒪᓕᒐᕋᓛᑦ ᑕᒡᕗᖓ ᒪᓕᒐᒻᒪᕆᖕᒧᑦ  

 

ᑲᑎᒪᔨᕋᓛᑦ ᓴᖅᑭᑦᓯᓚᐅᖅᑐᑦ ᖃᑦᓯᑲᓪᓚᖕᓂ 

ᐃᓱᒫᓘᑕᐅᔪᓂᒃ ᐱᔾᔪᑎᒋᓪᓗᒍ ᒫᓐᓇ ᒪᓕᒐᐅᔪᖅ. 

ᐃᓚᒋᔭᖓ ᑖᓐᓇ ᐃᓱᒫᓘᑕᐅᔪᖅ 

ᓇᓗᓇᐃᖅᑕᐅᓚᐅᖅᑐᖅ ᑲᑎᒪᔨᕋᓛᓄᑦ 

ᐱᔾᔪᑎᖃᖅᑐᖅ ᖃᐅᔨᓴᕐᓂᐊᕐᓂᕐᒧᑦ 

ᓚᐃᓴᑖᖅᑎᑦᓯᖃᑦᑕᕐᓂᕐᒧᑦ ᑖᒃᑯᐊ ᐊᑖᒍᑦ 

ᖃᐅᔨᓴᐃᔩᑦ ᐱᖁᔭᖏᑦ. ᑲᑎᒪᔨᕋᓛᑦ ᖁᔭᓕᕗᑦ 

ᑐᓂᔭᐅᓚᐅᕋᒥᒃ ᐅᓂᒃᑳᖅᓯᒪᔪᓂᒃ ᑐᑭᓯᒋᐊᕈᑎᒃᓴᓂᒃ 

ᒥᓂᔅᑕᒥᒃ ᑕᒪᒃᑯᐊ ᓚᐃᓴᑖᖃᑦᑕᕐᓂᖅ ᐱᔾᔪᑎᒋᓪᓗᒍ. 

ᑕᒪᓐᓇ ᐱᓕᕆᐊᖑᖃᑦᑕᕐᒪᑦ ᐊᑖᒍᑦ ᑖᑦᓱᒪ 

ᐱᖁᔭᐅᑉ, ᖃᐅᔨᓴᖅᑎᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓘᓐᓃᑦ 

ᖃᐅᔨᓴᑐᐃᓐᓇᓂᕐᒧᓪᓘᓐᓃᑦ.  

 

ᑲᑎᒪᔩᑦ ᐃᓕᓴᖅᓯᒪᕗᑦ ᑖᓐᓇ ᖃᐅᔨᓴᕐᓂᕐᒧᑦ 

ᐱᖁᔭᖅ ᐱᔪᓐᓇᐅᑎᖃᓐᖏᒻᒪᑦ ᓲᕐᓗ 

ᐃᑦᑕᕐᓂᑕᓕᕆᓂᕐᒧᑦ ᐆᒪᔪᓕᕆᓂᕐᒧᓪᓗ 

ᐅᕝᕙᓘᓐᓃᑦ ᓄᓇᒥᐅᑕᐅᔪᓂᒃ ᓲᕐᓗ ᐅᖅᓱᐊᓗᐃᑦ 

ᐱᕙᓪᓕᐊᑎᑕᐅᓂᖏᑦ ᐊᓯᖏᓐᓄᑦ ᑕᒪᒃᑯᐊ 

ᐊᐅᓚᑕᐅᒻᒪᑦ. ᑕᒪᒃᑯᐊ ᖃᐅᔨᓴᕈᑕᐅᓂᐊᖅᑎᓪᓗᒋᑦ.  

 

ᑲᑎᒪᔨᐅᖃᑕᐅᔪᑦ ᖁᔭᓕᓚᐅᕆᕗᑦ 

ᑐᑭᓯᒋᐊᕈᑎᒃᓴᖅᑖᖅᑎᑕᐅᒐᒥᒃ ᓇᓗᓇᐃᕐᕕᐅᒐᒥᓪᓗ 

ᒥᓂᔅᑕᒥᒃ ᐃᓱᒪᓕᐅᕈᑕᐅᖃᑦᑕᕐᓂᐊᖅᑐᓂᒃ ᑖᒃᑯᐊ 

ᖃᐅᔨᓴᕈᑕᐅᔪᑦ ᐃᓱᒪᒋᔭᐅᓂᐊᓐᖏᒃᑲᓗᐊᕐᒪᖔᑕ 

ᐋᓐᓂᕈᑕᐅᓂᐊᕐᓗᑎᒃ ᓲᕐᓗ ᓄᓇᕗᑦ ᓄᓇᕗᒥ 

ᐃᓅᖃᑎᒌᓄᑦ ᐊᕙᑎᑦᑎᓐᓄᓪᓗ ᑕᕝᕘᓇ ᐊᑖᒍᑦ 

ᑎᑎᕋᖅᓯᒪᓂᖓᑕ 3(2) ᐱᖁᔭᒥ ᒪᓕᓪᓗᒋᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᓄᓇᕗᒥ 

ᖃᐅᔨᓴᖅᑏᑦ ᐃᓱᒪᓕᐅᖅᐸᓪᓕᐊᓂᖓᑦ 

ᐱᒻᒪᕆᐅᔪᓂᒃ ᓇᓗᓇᐃᖅᓯᓯᒪᓐᖏᒻᒪᑦ ᓇᓪᓕᐊᒃ 

ᑎᒥᐅᔪᖅ ᐅᕝᕙᓘᓐᓃᑦ ᐃᓚᐅᖃᑕᐅᒧᑦ 

ᐃᓱᒪᒋᔭᐅᕙᖕᒪᑕ ᕿᒥᕐᕈᔨᐅᓪᓗᑎᒃ ᑎᒥᐅᓂᖏᓐᓂᒃ 

ᕿᒥᕐᕈᓂᖃᖅᑎᓪᓗᒋᑦ.  

 

ᑲᑎᒪᔨᕋᓛᑦ ᐅᖃᐅᓯᖃᕈᒪᕗᑦ ᐱᒻᒪᕆᐅᓂᖓᓄᑦ 

ᑐᓴᖅᑎᑎᒋᐊᖃᕐᓂᖅ, ᐅᖃᐅᔾᔪᐃᒋᐊᖃᕐᓂᖅ ᐊᒻᒪᓗ 

ᑲᑎᒪᑎᑎᒋᐊᖃᕐᓂᖅ ᑭᒃᑯᑐᐃᓐᓇᕐᓂᒃ 

ᖃᐅᔨᓴᕈᒪᔪᖃᓕᖅᐸᑦ ᖃᐅᔨᓴᖅᑐᖃᓕᖅᐸᓪᓗ 

ᓄᓇᕗᒥ. ᓄᓇᓕᖕᓂᒥᐅᑕᐃᑦ ᑐᓴᖅᑎᑕᐅᒋᐊᖃᕐᒪᑕ 

ᖃᓄᑐᐃᓐᓇᖅ ᑕᒪᐃᓐᓂᒃ ᖃᐅᔨᓴᕈᑕᐅᓂᐊᖅᑐᓂᒃ, 

ᐱᓕᕆᐊᕆᔭᐅᓂᐊᕋᓱᐊᖅᐸᑦ ᐱᔪᓐᓇᕐᓂᖃᕐᓗᓂ 

ᖃᐅᔨᓴᕐᓂᕐᒧᑦ ᒪᓕᒐᑎᒍᑦ ᐅᕙᓘᓐᓃᑦ 

ᒪᓕᒐᕋᓛᖅᑎᑐᑦ. 

 

ᑲᑎᒪᔨᕋᓛᑦ ᐃᓱᒫᓗᒍᑎᖃᓚᐅᖅᐳᑦ ᑕᒪᒃᑯᓂᖓ 

ᐊᑭᓕᐅᑕᐅᒋᐊᖃᖅᐸᒃᑐᓂᒃ ᐱᑦᓯᐊᓐᖏᑦᑐᓄᑦ, 

ᓇᓪᓕᐅᒃᑯᒪᖃᕆᐊᖃᕐᓂᖏᓐᓄᑦ 

ᓯᖁᒥᑦᓯᔪᕕᓂᐅᒃᐸᑕ ᖃᐅᔨᓴᕐᓂᕐᒧᑦ ᓚᐃᓯᓐᓯᖏᓐᓂ 

ᑎᑎᕋᖅᓯᒪᔪᓂᒃ, ᓴᓗᒻᒪᖅᓴᐃᑦᓯᐊᓐᖏᑉᐸᑕ 

ᐃᐸᒋᒃᓴᓐᖏᑉᐸᑕᓗ ᖃᐅᔨᓴᕐᕕᒋᓚᐅᖅᑕᒥᖕᓂᒃ, 

ᐊᒻᒪᓗ ᐊᑐᕕᕐᓇᖅᑐᒃᑯᓪᓗ ᖃᐅᔨᓴᕐᕕᒋᔭᒥᖕᓂᒃ 

ᐊᐃᔭᐅᒋᐊᖅᑐᕕᓂᐅᒃᐸᑕ. ᑲᑎᒪᔨ  



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᑕᖅᓯᓯᒪᕗᑦ ᑖᒃᑯᐊ ᒪᓕᒐᒃᓴᖅ 2−ᒥ 

ᐱᓕᕆᐊᖃᕋᓱᐊᕐᒪᑕ 

ᐱᔭᕆᐊᑐᖏᓐᓂᖅᓴᐅᓕᖁᓪᓗᒋᑦ ᒪᓕᒐᐃᑦ 

ᑎᑎᕋᖅᓯᒪᓂᖏᑦ, ᑲᑎᒪᔨᕋᓚᑦ 

ᐊᖅᑭᒃᓱᐃᒍᒪᓂᐊᖅᐳᑦ ᒪᓕᒐᓂᒃ ᑕᒪᒃᑯᐊ 

ᐊᑭᓕᐅᑎᒃᓴᐃᑦ ᐱᑦᓯᐊᓐᖏᑦᑐᖃᕐᓂᖅᐸᑦ, 

ᓇᓪᓕᐅᒃᑯᒪᓪᓗ ᐊᓯᖏᓪᓗ ᐊᑭᓕᐅᑎᒃᓴᐃᑦ 

ᐱᔾᔪᑎᒋᓗᒋᑦ.  

 

ᑭᖑᓪᓕᖅᐹᒥᒃ ᐅᖃᕐᓗᖓ, ᑲᑎᒪᔨᕋᓛᖑᔪᑦ 

ᐅᔾᔨᖅᓱᓚᐅᖅᑐᑦ ᑐᓴᕈᒪᓂᖃᑦᑎᐊᖅᑐ 

ᑐᕌᖓᑎᑕᐅᓂᖓ ᓄᓇᕗᒥ ᒪᓕᒐᐅᔪᒥᒃ ᑲᓇᑕᒥ 

ᑎᒥᖁᑎᒋᔭᐅᔪᓄᑦ, ᑎᒥᐅᔪᓄᑦ ᐊᒻᒪ 

ᐱᓕᕆᕕᐅᔪᓄᑦ ᖃᐅᔨᓴᕐᓂᐊᖅᑐᓂᒃ ᓄᓇᕗᒥ 

ᐱᔭᕆᐊᑭᒃᑑᕙᓐᖏᒻᒪᑦ. ᐃᓚᖏᓪᓗ ᒪᓕᒐᐅᔪᑦ, ᓲᕐᓗ 

ᓄᓇᕗᒥ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ 

ᒪᓕᒐᕐᒧᑦ, ᐱᔭᕆᐊᑐᔪᑦ ᐊᒻᒪ ᐃᓪᓗᐊᓅᖔᖅᑑᔮᖅᑐᑦ 

ᖁᓚᕐᓇᖏᑦᑐᖅ ᕿᒥᕐᕈᔭᐅᒃᑲᓐᓂᕆᐊᖃᕐᓂᐊᖅᑐᑦ 

ᐊᒻᒪ ᐃᓱᒪᓕᐅᕈᑕᐅᓗᑎᒃ ᒪᓕᓪᓗᒋᑦ 

ᖃᓄᐃᑦᑑᓂᖏᑦ ᐊᑐᓂᑦ ᑲᒪᒋᔭᐅᔪᑦ. 

 

ᐃᒃᓯᕙᐅᑖᖅ, ᑕᕝᕙ ᐅᖃᐅᓯᒃᑲ ᒪᑐᐃᖅᓯᔾᔪᑎᒃᑲ. 

ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ ᒪᓕᒐᒃᓴᖅ 2-ᒥᑦ 

ᐊᒻᒪ ᐊᖏᖅᑕᐅᖁᓪᓗᒍ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ ᐊᒻᒪ 

ᒥᓂᔅᑐ ᓯᐅᑦᓴᒃ, ᑕᑲᓇᓂ ᐊᐱᖅᓱᖅᑕᐅᕕᒻᒥ 

ᐱᖃᑎᖃᕈᒪᕖᑦ ᐃᑲᔪᖅᑎᓂᑦ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐊᖏᖅᐱᑖ ᑖᒃᑯᐊ ᐃᑲᔪᖅᑎᖓᓗ 

ᑕᑲᓄᖓᖃᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᖅᑏ, ᐃᑲᔪᓚᐅᒃᑭᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ.  

ᖁᔭᓐᓇᒦᒃ. ᒥᓂᔅᑐ ᓯᐅᑦᓴᒃ, ᑖᒃᑯᐊ 

ᑲᑎᒪᔾᔪᑎᑦᑎᓐᓂ ᓇᓗᓇᐃᖅᓯᒪᑦᑎᐊᕐᓂᐊᕐᒪᑕ 

ᑎᑎᖅᑲᑎᒍᑦ ᑖᒃᑯᐊ ᓇᓗᓇᐃᕌᓪᓚᓚᐅᒃᑭᑦ 

ᑕᕝᕙᓃᖃᑎᒋᔭᑎᑦ ᐃᑲᔪᖅᑎᒋᓂᐊᖅᑕᑎᑦ ᑖᔅᓱᒥᖓ 

ᐱᓕᕆᑎᓪᓗᑕ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ 

ᓯᓚᑦᑐᓴᕐᕕᒻᒧᑦ ᐊᖓᔪᖅᑳ, ᒥᔅᑕ ᑖᓐ ᕚᓐᑐᒥᐅᓚᓐ. 

ᓴᐅᒥᓐᓃᑦᑐᖅ ᒥᔅᑕ ᑖᒪᔅ ᓄᐃᔭᓐ, 

ᒪᓕᒐᓕᕆᔨᖁᑎᒋᔭᕗᑦ ᒪᓕᒐᓕᕆᔨᒃᑯᓐᓃᖔᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᑎ ᒥᔅᑐ 

ᕚᓐᑐᒥᐅᓚᓐ ᐊᒻᒪ ᒥᔅᑐ ᓄᐃᔭᓐ ᑕᕝᕗᖓ 

ᑐᓐᖓᓱᒋᑦᑎ. ᑕᐃᒪ ᐱᒋᐊᓚᐅᓐᖏᓂᑦᑎᓐᓂ ᑖᒃᑯᐊ 

ᕿᒥᕐᕈᓗᑎᒍᑦ ᓈᓴᐅᑎᖏᑎᒍᑦ 

ᐅᖃᐅᓯᒃᓴᖃᖅᑐᖃᖅᐹ? ᒥᔅᑐ ᔮᓐ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᑯᒋᐊᓐᖓᕋᒃᑯ ᒪᓕᒐᒃᓴᖅ 2-ᒥᒃ 

ᐋᖅᑭᒋᐊᕈᑕᐅᓂᐊᖅᑐᖅ ᑭᓪᓕᓯᓂᐊᖅᑎᓄᑦ 

ᒪᓕᒐᕐᒥᒃ, ᐊᑕᐅᓯᖅ ᐃᓱᒫᓘᑎᒋᓚᐅᖅᑕᕋ 

ᑕᑯᒃᓴᖅᑕᖃᓐᖏᒻᒪᑦ ᓄᓇᓖᑦ 

ᖃᐅᔨᒃᑲᖅᑕᐅᒐᔭᕐᓂᖏᑦ ᐱᓕᕆᕕᐅᓂᐊᖅᑎᓪᓗᒍ 

ᑭᓪᓕᓯᓂᐊᖅᑎᓄᑦ. 

 

ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᓂᔅᑕ 

ᒪᑐᐃᕈᑎᒋᖅᑲᐅᔭᖏᓐᓄᑦ 

ᑐᑭᑕᖅᑎᑦᑎᔪᓐᓇᖅᑲᐅᒻᒪᑦ ᐃᓱᒫᓗᒍᑎᒋᖅᑲᐅᔭᕐᓄᑦ. 

ᐃᒃᐸᒃᓴᖅ ᑲᑎᖃᑎᖃᓚᐅᕋᑦᑕ ᒥᓂᔅᑕᒥᒃ ᑕᒪᑐᒧᖓ 

ᒪᓕᒐᒃᓴᒧᑦ. ᓱᓕᓗ ᐅᓪᓗᒥ ᓇᓗᓇᐃᖅᓯᖅᑲᐅᒻᒪᑦ 

ᓄᓇᓖᑦ ᖃᐅᔨᒃᑲᖅᑕᐅᖃᑦᑕᕐᓂᐊᕐᒪᑕ. 

 

ᐃᓱᒪᔪᖓᓕ ᐊᕗᖔᓘᓗᐊᓐᖏᒃᑲᓗᐊᕐᓗᒍ ᐃᓚᖓ 

4 ᐱᕕᒃᓴᖃᖅᑎᑦᑎᒻᒪᑦ ᑭᒃᑯᓕᒫᑦ ᐃᓱᒫᓘᑎᖃᖅᑐᑦ 

ᐅᖃᖃᑎᒋᔭᐅᖁᓪᓗᒋᑦ ᓄᓇᓕᐅᑉ ᐃᓗᐊᓂ. 

ᐃᓱᒪᖅᑲᐅᒐᒪᓕ ᑖᒃᑯᐊ ᒐᕙᒪᒃᑯᑦ ᐃᓕᖅᑯᓯᖏᑦ 

ᒪᓕᓪᓗᒋᑦ ᓄᓇᓖᑦ ᐃᓚᒋᔭᐅᓚᐅᓐᖏᒻᒪᑕ 

ᖃᓄᐃᓘᖅᐸᓪᓕᐊᔪᓄᑦ. 

 

ᒫᓐᓇ ᐱᕕᒃᓴᖃᓕᕋᒪ ᐃᓛ ᒥᓂᔅᑕ  



ᐅᓪᓗᑐᐃᓐᓇᖅ, ᔫᓂ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᑎᒻᒫᖓ ᑕᒪᒃᑯᐊ 

ᐅᖃᕐᕕᐅᖃᑦᑕᕐᓂᐊᕐᓂᖏᓐᓂᒃ, ᑖᓐᓇ ᑎᑎᕋᖅᓯᓂᐊ 

4 ᐱᔪᓐᓇᖅᑎᑦᑎᒻᒪᑦ 12ᓄᑦ ᑕᖅᑭᓄᑦ ᑖᒃᑯᐊ 

ᐱᕕᒃᓴᖃᕈᓐᓇᖅᑎᑕᐅᓪᓗᑎᒃ 

ᓂᓪᓕᕐᕕᒃᓴᖃᕈᓐᓇᖅᑎᑕᐅᓪᓗᑎᒃ ᐊᒻᒪᓗ ᑕᐃᒃᑯᐊ 

ᓚᐃᓴᑖᕐᓂᐊᖅᑐᑦ ᓄᓇᓕᖕᓄᑦ 

ᐅᖃᖃᑦᑕᕆᐊᖃᕐᒪᑕ.  

 

ᐃᒃᓯᕙᐅᑕᐅᖃᑎᒐᑎᑐᑦ ᒥᔅᑕ ᓂᖏᐅᖓᑎᑐᑦ ᑖᓐᓇ 

ᐊᑐᓕᖁᔨᓪᓗᒍ ᐊᖏᖅᑕᐅᖁᓪᓗᒍ ᑖᒃᑯᐊ 

ᐃᓚᒋᓪᓗᒋᑦ ᑲᑎᒪᔨᐅᖃᑎᒃᑲ. ᒫᓐᓇ 

ᐅᖃᐅᓯᒃᓴᑐᐊᒃᑲ ᑖᒃᑯᐊ ᒫᓐᓇᐃᓛᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐊᑎᕐᓂᒃ ᐱᓯᒪᔪᓐᓃᕐᕋᒪ ᑕᐃᒪ ᐊᖏᖅᐱᑖ ᑖᒃᑯᐊ 

ᓇᐃᓴᐅᑎᖏᑎᒍᑦ ᐱᓕᕆᐊᕆᔪᓐᓇᖅᓯᕕᑎᒎ. 

ᖁᔭᓐᓇᒦᒃ. ᐱᖁᔭᒃᓴᖅ 2. ᑕᕝᕙᓂ 

ᓇᓗᓇᐃᖅᓯᒪᖅᑰᕐᒪᑦ. ᑖᓐᓇ ᐋᖅᑭᒋᐊᕈᑎ 

ᑕᒪᒃᑯᓂᖓ ᖃᐅᔨᓴᖅᑎᐅᕙᒃᑐᓄᑦ ᒪᓕᒐᕆᔭᐅᔪᖅ. 

ᐃᓚᖓ 1?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 2?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 3?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 4?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 5?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: 3-ᒦᑦᑐᖅ ᒪᒃᐱᕈᑖ ᐊᖏᖅᑕᐅᕙ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 6?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᐱᑖ? ᑖᓐᓇ ᒪᓕᒐᒃᓴᖅ 2 

ᐃᓗᑦᑑᓕᕐᓗᒍ ᓈᒻᒪᒋᔭᐅᓂᖓᓂᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒪᓕᒐᖅ ᐊᑐᕐᖢᒍ 

ᒪᓕᒐᖅ 62(2) ᐊᖏᖅᐱᑖ ᑖᓐᓇ bill 2 ᒫᓐᓇ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᓂᖓᓂᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ, 

ᑭᖑᓪᓕᖅᐹᒥ ᐅᖃᐅᓯᒃᓴᖃᕈᒪᒍᕕᑦ 

ᑐᓴᕈᒪᒐᓗᐊᖅᐳᒍᑦ.  

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᓇᐃᓪᓗᒍ ᖁᔭᓐᓇᒦᒻᒪᕆᐊᓗᒃ ᑲᑎᒪᔨᖁᑎᓯ 

ᐃᓱᒪᒃᓴᓯᐅᕈᑎᖃᕋᑖᕐᖓᑕ ᑖᑦᓱᒥᖓ ᐱᖁᔭᒃᓴᒥ 

ᐊᒻᒪᓗ ᑖᒃᑯᐊ ᐱᖃᑎᒋᔭᒃᑲ ᖁᔭᓐᓇᒦᖅᓱᒋᑦ 

ᐃᑲᔪᓚᐅᕐᒪᑕ ᑖᒃᑯᐊ ᐋᖅᑭᑦᓱᐃᖃᑕᐅᓪᓗᑎᒃ ᑖᒃᑯᐊ 

ᐋᖅᑭᒋᐊᕆᐊᖃᒻᒪᕆᒃᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᐅᑦᓴᒃ. ᐃᖅᓱᒃᑏ ᐅᑯᐊ 

ᐃᖅᑲᓂᐊᕐᒪᑕ ᑕᐅᕙᓐᖓᑦ ᐊᓂᑎᓚᐅᕐᒥᒃᑭᑦ. 

ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᑖᒃᑯᓇᓃᓛᒃ 

ᓇᓗᓇᐃᖅᓯᖅᑲᐅᒐᑦᑕ ᑲᑎᒪᔨᕋᓛᖑᑎᓪᓗᑕ 

ᑲᒪᒋᔪᒪᔭᑦᑎᓐᓂᒃ ᑖᒃᑯᓇᓂ bill 2 ᐱᐊᓂᖕᒪᑦ 

ᒫᓐᓇᓕᑭᐊᖅ ᖃᓄᐃᑦᑐᒪᓕᖅᐸᑦ ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ: ᒪᓐᓇᐅᔪᑎᑦ ᐃᒃᓯᕙᐅᑖᖅ. 

ᖁᕕᐊᓇᑯᓂ  

ᑖᑉᓱᒥᖓ ᕿᒥᕐᕈᓚᐅᕋᑦᑕ ᒫᓐᓇ ᐱᐊᓂᒃᑲᑉᑕ 

ᑖᑉᓱᒥᓐᖓᑦ ᓇᓗᓇᐃᖅᓯᒍᐊᖅᑐᒍᑦ ᒪᓕᒐᓕᐅᕐᕕᐅᑉ 

ᐃᓗᐊᓂ. ᒪᓐᓇᐅᔪᑎᑦ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ, 

ᑖᓐᓇᓗ ᐊᐃᕙᔾᔪᑕᐅᔪᓐᓇᓐᖏᕈᓗᑕᐃᓐᓇᖃᑕᐅᒻᒪᑦ 

ᑖᓐᓇ ᐊᖏᖅᐱᑖ ᑖᓐᓇ ᐅᓂᒃᑳᕈᓐᓇᖅᓯᔪᖅ 

ᑲᑎᒪᔨᕋᓛᖑᓂᖅᐳᑦ ᑕᒡᕗᖓ ᐃᒃᓯᕙᐅᑕᑦᑎᓐᓄᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ.  

 

ᐅᖃᖅᑎ: ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᐃᑦ. 

20. ᑲᑎᒪᑐᐃᓐᓇᖅᑐᑦ ᐅᓂᒃᑳᖏᑦ. ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔨᕋᓛᖁᑎᑎᑦ 

ᒫᓐᓇ ᕿᒥᕐᕈᓚᐅᐱᓪᓚᑉᐳᑦ ᑖᔅᓱᒥᖓ ᒪᓕᒐᒃᑕᕐᒥᒃ 

2. ᐊᒻᒪᓗ ᐅᓂᒃᑳᕈᒪᕗᖓ ᑖᓐᓇ ᕿᒥᕐᕈᔭᐅᓵᖅᑐᖅ 

ᒪᓕᒐᒃᓴᖅ 2 ᐱᖓᔪᐊᓐᓄᑦ 

ᐅᖃᓕᒫᖅᑕᐅᔪᓐᓇᖅᓯᖅᕗᖅ ᕿᒥᕐᕈᔭᐅᕌᓂᒻᒪᑦ. 

ᐅᖃᖅᑎᑦᑎᔩ, ᐱᒋᐊᖅᑎᑦᑎᔪᒪᒐᓗᐊᖅᐳᖓ ᑖᓐᓇ 

ᑲᑎᒪᔨᕋᓛᖑᑎᓪᓗᑕ ᑲᒪᓵᖅᑕᕗᑦ ᐊᖏᖅᑕᐅᖁᓪᓗᒍ 

ᒪᓕᒐᓕᐅᕐᕕᐅᑉ ᐃᓗᐊᓂ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐱᖁᔨᕗᖔᖅᑐᖃᕐᒪᑦ. ᐊᐃᐲᔪᖃᖅᐹ? ᒥᔅᑕ ᓯᐊᓪ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑭᓪᓕᓯᓂᐊᖅᑎᓂᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐲᓪᓗᓂ  

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᐅᐊᓐᓇᖓᓄᑦ 

ᒪᓕᒐᒃᓴᖅ 2, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑭᓪᓕᓯᓂᐊᖅᑎᓂᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ 

ᒪᓕᒐᒃᓴᖅ 2 ᐊᖏᖅᑕᐅᔪᓐᓇᖅᓯᕗᖅ. 

 

ᑲᑎᒪᔾᔪᑎᒃᓴᑎᓐᓄᑦ. 22. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ 

ᐱᖓᓱᓂᑦ ᑲᑎᒪᓂᐅᓛᖅᑐᓂᑦ ᐅᓐᓄᓴᕆᔭᑦᑎᓐᓂ. 

ᓯᕗᓪᓕᖅ ᐱᒋᐊᕐᓂᐊᖅᑐᑦ 1:30-ᒥ ᓇᓄᒻᒥ.  

 

ᑲᑎᒪᔾᔪᑎᔅᓴᐃᑦ ᔫᓂ 6-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᐅᓂᒃᑳᖏᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

 ᓴᖅᑭᑕᐅᔪᖅ ᑎᑎᖅᑲᒃ 248 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 249 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 251 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 274 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 275 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᓚᐅᓐᖏᓂᑦᑎᓐᓂ ᖁᔭᓐᓇᒦᕈᒪᕙᒃᑲ 

ᐱᔨᑲᑖᕗᑦ ᑎᑭᓯᒪᔪᑦ ᓇᑦᑎᓕᒻᒥᒃ ᐊᒻᒪᓗ 

ᐃᖃᓗᑦᑑᑦᑎᐊᕐᒥᒃ, ᓂᕆᐅᑉᐳᖓ 

ᐊᓕᐊᓇᐃᒍᓱᑦᑎᐊᖅᓯᒪᔪᓯ ᐃᓕᖅᐹᓪᓕᖅᑐᓯᓗ. 

ᐊᖏᕐᕋᕈᑦᑎ ᐱᖃᑎᓯ ᐅᓂᒃᑳᕐᕕᒋᔪᓐᓇᓛᓕᖅᐸᓯᐅᒃ 

ᖁᕕᐊᓇᖅᑑᓚᐅᕐᓂᖓᓂᒃ, ᐃᒻᒪᖄᓗ ᑕᑯᔪᒫᖅᑐᒍᑦ  

ᑕᕝᕙᓂ ᐃᒃᓯᕚᖅᑎᓪᓗᓯ ᓯᕗᓂᒃᓴᒥ. ᐄ, 

ᖁᔭᓐᓇᒦᑯᓘᔪᓯ. 

 

>>ᐸᑦᑕᑐᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒃᑲᔾᔭᐅᖑᓇᓱᓐᓂᖓᓂ ᔫᓂ 6-ᒧᑦ, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᖅᑏ. 

 

>>ᓄᖅᑲᖅᑐᑦ 11:43ᒥ



 

 

 


